
HYRJE 

 

Monitorimi i angazhimeve që rrjedhin nga proçesi i integrimit europian i iniciuar nga 

Fondacioni SOROS synon evidentimin e zbatimit të angazhimeve të ndërmarra nga 

Shqipëria në kuadër të proçesit të Stabilizim Asociimit përgjatë periudhës Tetor 2008 – 

Shtator 2009. Vlerësimi, i treti në serinë e raporteve të monitorimit të MSA-së, është 

rezultat i nje bashkëpunimi profesional mes Fondacionit Soros dhe një grupi ekspertësh të 

pavarur të cilët në këtë proçes kanë marrë në konsideratë dokumentet e mëposhtëm: 

 

 Plani Kombëtar për Zbatimin e MSA-së 

 Marrëveshja e Stabilizim Asociimit 

 Partneriteti Europian 

 Raporti Vjetor i Komisionit Europian 

 Strategjia Kombëtare për Zhvillim dhe Integrim 

 Strategjia e Zgjerimit e Komisionit Europian 

 Strategji Sektoriale të miratuara nga Këshilli i Ministrave 

 Rekomandimet e përbashkëta të Grupit Konsultativ BE-Shqipëri (CTF) 

 Rekomandimet e Komitetit të Përbashkët dhe grupeve sektoriale BE-Shqipëri në 

kuadër të Marrëveshjes së Përkohshme 

 Raportet dhe rekomandimet e Misioneve të Asistencës së BE-së. 

 Raportet dhe rekomandimet e organizatave të tjera ndërkombëtare për fushat e 

monitorimit. 

 

Raporti përqendrohet në çështjet më prioritare të marrëdhënieve BE-Shqipëri, ku 

kombinohen sipas një ndarje metodologjike cështjet që kane të bëjnë më kriteret politike, 

ekonomike, përmbushjen e standardeve europiane dhe kapacitetet administrative. Proçesi 

i monitorimit u zhvillua përmes kombinimit të punës kërkimore me ballafaqimin konkret 

të përmbushjes së angazhimeve të ndërmarra nga institucionet shqiptare. Objektiviteti 

dhe paanshmëria janë parimet themelore mbi të cilat bazohet monitorimi për çdo fushë 

dhe nënfushë. Raporti synon të parashtrojë një panoramë të ecurisë së Shqipërisë në 

zbatimin e detyrimeve që burojnë nga Marrëveshja e Stabilizim Asociimit. Vlerësimi 

është përqendruar mbi rezultate të prekshme ku planifikimi i bërë nuk është trajtuar si 

qëllim në vetvete, por si pikënisje për përmbushjen e një iniciative të parashikuar. 

 



 6 

1. GJETJET KRYESORE  

 

1.2 DEMOKRACIA DHE SHTETI I SË DREJTËS  

 

1.2.1 Veprimtaria parlamentare  

Jeta parlamentare ka qënë relativisht produktive duke pasur parasysh ligjet e miratuara. 

Veçanërisht e ngarkuar është shfaqur veprimtaria parlamentare gjatë periudhës Mars – 

Maj 2009, kur rezulton të jenë miratuar 52 ligje, 18 prej të cilave janë ligje për ratifikim 

të marrëveshjeve me shtete të tjera. Legjislatura e shkuar e Kuvendit nuk shqyrtoi ndonjë 

projektligj për ndryshime në Rregulloren e Kuvendit, për statusin e deputetit apo lidhur 

me shtypin. 18 vjet pas rënies së komunizmit, Kuvendi miratoi ligjin “Për pastërtinë e 

figurave të zyrtarëve të lartë të administratës dhe të zgjedhurve” në të cilën përfshihej 

penalizimi për një kategori të caktuara figurash përfshirë gjyqtarët dhe prokurorët që kanë 

ushtruar funksione gjatë periudhës së komunizmit. Gjykata Kushtetuese në datën 16 

shkurt 2009 vendosi pezullimin e zbatimit të këtij ligji.  

 

Kuvendi vazhdon të demostrojë mangësi në kapacitetet administrative për të kontrolluar 

proçesin legjislativ në aspektin e përafrimit të legjislacionit. Vetëm Komisioni i 

Integrimit Europian bën një kontroll formal lidhur me shoqërimin ose jo, të iniciativave 

ligjore të propozuara nga ekzekutivi, me tabelat e përputhshmërisë dhe relacionin 

shoqërues, kërkesë kjo e përcaktuar në rregulloren e Këshillit të Ministrave. 

 

1.2.2 Qeveria 

Strategjia Kombëtare për Zhvillim dhe Integrim (SKZHI) 2007-2014 është dokumenti 

kryesor strategjik i qeverisë shqiptare, i cili tregon rrugën që do të ndjekë vendi drejt 

zhvillimit të mëtejshëm ekonomiko-social dhe integrimit në Bashkimin Europian. Ky 

kuadër strategjik përmban 24 strategji tashmë të miratuara, 9 të tjera në proçes miratimi, 

ndërsa duke u hartuar janë 4 prej tyre. Megjithatë vlen të theksohet se Shqipëria më 

shumë se sa nga mungesa e dokumenteve strategjik ka vuajtur nga mungesa e zbatimit të 

tyre. Me hyrjen ne fuqi të MSA-së më datë 1 prill 2009 bëhet e domosdoshme përfshirja 

e detyrimeve të parashikuara në të tek të gjithë dokumentet e rëndësishëm strategjikë ku 

më kryesori është SKZHI.  

 

1.2.3 Reforma zgjedhore 

Kodi i ri Zgjedhor (29 Dhjetor 2008) u kundërshtua nga partitë e vogla fillimisht për 

shkak të sistemit zgjedhor proporcional rajonal, ndërsa më vonë, edhe për përbërjen e 

komisioneve zgjedhore. Sistemi i ri zgjedhor shmang fenomenin e “dushkut” të vërtetuar 

në zgjedhjet e mëparshme, i cili lejonte transferimin e votës dhe deformimin e vullnetit të 

zgjedhësve. Megjithatë, Kodi i ri Zgjedhor paraqet edhe mangësi sic është mos-përfshirja 

e referendumeve apo mos-reflektimi i disa rekomandimeve të Komisionit të Venecias. 

Pajisja e zgjedhësve me karta identiteti u shfaq si një proçes jo i lehte dhe një numër i 

konsiderueshëm zgjedhësish pa pasaportë rezultuan deri në ditën e votimit si të pa pajisur 

me karta identiteti. Zgjedhjet e 28 qershorit u monitoruan si nga vëzhguesit 

ndërkombëtare edhe nga vëzhguesit vendas të cilët në raportet e tyre parashtrojnë arritjet 

në kuadrin ligjor dhe masat e karakterit tekniko-organizativ të ndërmarra nga KQZ por në 

të njëjtën kohë edhe shkelje e shqetësime të tjera. 

 

1.2.4 Funksionimi i administratës publike 

Emërimet në shërbimin civil vazhdojnë të bëhen nën ndikimin politik dhe nëpërmjet 

proçedurave jo transparente. Problemi më i dukshëm është ai i rekrutimit në shërbimin 

civil, ku shpesh konkurset bëhen në mënyrë fiktive. Gjatë këtij viti ka pasur një rritje te 

numrit të vendimeve të Këshillit të Ministrave për caktimin e punonjësve me kontratë të 

përkohshme, për ministritë dhe institucionet qendrore. Departamenti i Administratës 

Publike (DAP) si institucioni kryesor përgjegjës për mbikëqyrjen dhe zbatimin e 

legjislacionit të shërbimit civil vazhdon të ketë një rol të dobët në mbrojtjen dhe 

promovimin e parimeve të shërbimit civil. Pozicionimi i tij si një nga institucionet në 

varësi të Ministrisë së Brendshme, vështirëson imponimin e tij ndaj institucioneve të tjera 

të një niveli më të lartë për zbatimin e ligjit Për Statusin e Nëpunësit Civil. 

 

1.2.5 Sistemi i drejtësisë 

Sistemi i drejtësisë ka qenë në reformim të vazhdueshëm këto vite, por ajo që vihet re 

edhe në periudhë vit të fundit është mungesa e një strategjie afatgjatë për reformën në 

drejtësi dhe mungesa e një komunikimi të vazhdueshëm konstruktiv midis palëve politike 

nga njëra anë dhe ekzekutivit dhe aktorëve të tjerë të sistemit të drejtësisë nga ana tjetër. 

Pa dyshim që situata para dhe pas elektorale e zgjedhjeve të 28 qershorit ka patur 

ndikimin e vet në mos përfundimin e një numri iniciativash ligjore të ndërmarra nga 

qeveria në këtë fushë. Ndër të tjera mbeten akoma të pa përfunduara dy nisma shumë të 

rëndësishme ligjore siç është rregullimi i statusit dhe funksioneve të administratës 

gjyqësore dhe krijimi i gjykatave administrative. E ndërsa e para ka qenë një kërkesë e 

vazhdueshme e dokumenteve të partneritetit europian me Shqipërinë e dyta del si nevojë 

në kuadër të zbatimit të ligjit Për Pushtetin Gjyqësor dhe përmirësimit të proçeseve 

gjyqësore në fushën administrative. 

 

Rritja e efiçenses dhe transparencës në proçeset gjyqësore mbetet akoma një çështje 

kritike për sistemin. Këshilli i Lartë i Drejtësisë dhe Ministria e Drejtësisë kanë 

ndërmarrë disa hapa në këtë drejtim, ku më e rëndësishme mbetet dekreti i fundit i 

Presidentit të Republikës për riorganizimin e drejtësisë. Rishpërndarja e gjyqtarëve dhe 

hapja e vendeve të reja në disa gjykata të mëdha si ajo e Tiranës dhe e Durrësit, do të 

ndihmojë në rritjen e efiçensës në punën e gjykatave. Infrastruktura në disa gjykata 

vazhdon të jetë problematike duke penguar kështu solemnitetin e proçeseve gjyqësore. 

Për sa i përket drejtësisë penale, janë shënuar disa arritje me krijimin e shërbimit të 

provës i cili po fillon të zbatohet gradualisht, ndërkohë që nuk ka asnjë rezultat konkret 

për sa i përket ligjit për mbrojtjen e dëshmitarëve. Ndryshimet në Kodin Penal kanë 

ndikuar pozitivisht në trajtimin konform standardeve të kërkuara për të miturit. 

 

1.2.6 Lufta kundër korru psionit 

Strategjia Ndërsektoriale për Parandalimin dhe Luftën ndaj Korrupsionit dhe Qeverisjes 

Transparente 2008 - 2013 u miratua në Tetor 2008. Megjithëse një pjesë e problemeve të 

vërejtura në vitet e mëparshme si mungesa e treguesve të arritjeve, afatet, dhe 

institucionet përgjegjëse janë zgjidhur tashmë, një nga çështjet kryesore, ajo e përcaktimit  

të buxhetit për çdo masë vazhdon të ngelet e pa adresuar. Për më tepër, në Plan Veprim 

është adresuar vetëm ajo pjesë e strategjisë e cila ka të bëjë me pushtetin ekzekutiv, pra 

ministritë e linjës dhe institucionet e tyre të varësisë. Çështje shumë të rëndësishme në 

luftën ndaj korrupsionit të parashikuara në Strategji si: gjyqësori, prokuroria, 

transparenca e partive politike, shoqëria civile, kufizimi i imuniteti të zyrtarëve të lartë, 

janë lënë jashtë këtij Plani. 

 

Organet e tjera të zbatimit të ligjit veprojnë për parandalimin dhe shtypjen e korrupsionit, 

por aktivitetet e tyre mbeten gjerësisht të pakoordinuara. Një nga masat e cila ka rezultuar 

e suksesshme dhe ka përmirësuar bashkëpunimin e koordinimin në fushën e anti-

korrupsionit është ngritja e Njësisë së Përbashkët për Hetimin e Krimit Ekonomik dhe 

Korrupsionit në Prokurorinë e Tiranës. 

 

Kuvendi shqiptar ka votuar disa herë për heqjen e imunitetit të deputetëve dhe ministrave 

të akuzuar për korrupsion ose shkelje të tjera të rënda por një përqasje ligjore e 

qëndrueshme ndaj kësaj çështje duket nuk është ndërmarrë ende. 

 

1.2.7 Reforma e Decentralizimit 

Shqipëria ka hyrë në fazën e tretë të decentralizimit, atë të zbatimit të legjislacionit dhe të 

marrjes së përgjegjësive të plota nga njësitë vendore. Politika fiskale e Qeverisë për 

delegimin e mëtejshëm të taksave në nivel kombëtar drejt administrimit nga pushteti 

vendor nuk është koordinuar dhe shoqëruar me rritjen e kapaciteteve për 

miradministrimin fiskal nga pushteti vendor. Kjo ka sjellë një nivel të ulët të mbledhjes 

së taksave nga njësitë vendore duke mos realizuar të ardhurat e parashikuara. 

 

Sipas parashikimeve të Qeverisë, transferimi i pronave publike drejt Njësive të Qeverisjes 

Vendore pritet të përfundojë brenda vitit 2009. Më problematike shfaqet situata e 

transferimit të ndërmarrjeve të ujësjellës-kanalizimeve në administrimin e pushtetit 

vendor. Ndonëse i janë transferuar ligjërisht njësive të qeverisjes vendore, këto njësi kanë 

refuzuar të marrin përsipër administrimin e tyre për shkak të situatës së vështirë 

financiare të ndërmarrjeve të ujësjellësve dhe diferencës së madhe midis kostos reale dhe 

tarifës së blerjes së ujit të pijshëm.  

 

Një tjetër problem shqetësues është mos përfshirja e njësive të pushtetit vendor në 

proçesin e përcaktimit të përparësive të ndihmës së huaj. Ky proçes udhëhiqet nga 

institucionet qendrore të cilat në negociata përcaktojnë përparësitë kombëtare pa iu 

referuar zhvillimeve specifike rajonale, zhvillime të cilat shprehen dhe në strategjitë 

rajonale të qarqeve.  

 

 

1.3 TË DREJTAT E NJERIUT DHE MBROJTJA E MINORITETEVE  

 

1.3.1 Respektimi i të drejtës ndërkombëtare dhe të drejtave të njeriut 

Gjykata Europiane e të Drejtave të Njeriut vazhdon të dënojë shtetin shqiptar për 

mosrespektim të neneve të Konventës që parashikojnë të drejtën për t‟u gjykuar nga një 

gjykatë e pavarur dhe e paanshme, të drejtën për ekzekutimin e vendimeve të formës së 

prerë, për gëzimin e pronës si dhe të drejtën për të mos iu nënshtruar torturës dhe 

trajtimeve çnjerëzore e degraduese. Pavarësisht se Gjykata e Strasburgut përfaqëson një 

përvojë të re, vihet re se ndërgjegjësimi në rritje i shoqërisë shqiptare ka filluar të japë 

efektet në numrin e çështjeve të paraqitura pranë kësaj gjykate. Ndryshimet institucionale 

të kalimit të zyrës së përfaqësuesit ligjor pranë organizmave ndërkombëtar të të drejtave 

të njeriut si pjesë përbërëse e Avokaturës së Shtetit në varësi të Ministrisë së Drejtësisë 

nuk kanë sjellë progres lidhur me gjetjen e mekanizmave ligjor për zbatimin automatik të 

vendimeve të Gjykatës së Strasburgut. 

 

1.3.2 Të drejtat civile dhe politike 

Megjithë progresin e bërë për parandalimin e rasteve të torturës dhe trajtimeve 

çnjerëzore apo degraduese, organizma të ndryshëm shtetërore dhe joshtetërorë kanë 

konstatuar vazhdimisht probleme në zbatim të respektimit të këtyre të drejtave. Në disa 

komisariate policie, institucione paraburgimi dhe të vuajtjes së dënimit janë verifikuar 

raste të ushtrimit të dhunës fizike dhe psikologjike. Më së shumti, akuzat për përdorim 

dhune ndaj qytetarëve janë adresuar ndaj oficerëve të policisë gjyqësore që merren me 

hetimin e ngjarjeve të cilët nuk respektojnë të drejtat e personave që ndalohen apo 

arrestohen, sidomos ndaj të miturve dhe metodat e marrjes në pyetje në disa raste kanë 

qënë abuzive.  

 

Reforma ligjore në sistemin e burgjeve ka shënuar progres për periudhën në shqyrtim. 

Nevojitet forcimi i mëtejshëm i Shërbimit të Provës dhe bashkëpunimi i tij me aktorë të 

organeve të qeverisjes vendore, sistemin e burgjeve dhe sektorin e OJF-ve. Funksionimi i 

Komisionit Mbikëqyrës të Ekzekutimit të Vendimeve me Burgim mbetet jo-efiçent. 

Nevojitet ngritja e një sistemi efektiv inspektimi të brendshëm në sistemin e burgjeve 

shqiptare. Vazhdon të jetë i lartë numri i personave të privuar nga liria që kanë probleme 

psikike, të cilët mbahen në burgje dhe paraburgime të ndryshme dhe një pjesë në 

Qendrën Spitalore të Burgjeve. Mbetet urgjente hapja dhe funksionimi i institucionit të 

Durrësit për trajtimin e të sëmurëve mendorë.  

 

Infrastruktura në vendet e paraburgimit ka pësuar përmirësime të rëndësishme, por 

gjendja e dhomave të shoqërimit dhe të ndalimit pranë komisariateve të policisë në 

shumë raste vazhdon të mbetet problematike. Disa nga problemet kryesore që janë 

konstatuar në mjediset e ndalimit dhe të shoqërimit në një pjesë të komisariateve të vendit 

janë: mungesa e sistemit të ajrimit të dhomave, mjediset me lagështirë, ndriçimi i 

pamjaftueshëm, mungesa e pajisjeve të nevojshme për akomodim dhe mjediseve të 

veçanta për gratë dhe të miturit. Një tjetër shqetësim i evidentuar, ishin shkeljet për 

qëndrimin mbi afatet e përcaktuara ligjore të personave në mjediset e komisariateve. 

Vihet re një ndërgjegjësim më i lartë i personelit të institucioneve të paraburgimeve dhe 

burgjeve për një trajtim të diferencuar për të miturit. Prioritet mbetet marrja në dorëzim e 

Institucionit për ri-integrimin e të miturve në Kavajë që do të ofrojë mundësi të trajtimin 

më të mirë të të miturve të dënuar.  

 

Liria e shprehjes, duke përfshirë dhe atë në media garantohet nga kushtetuta shqiptare. 

Në kuadër të përpjekjeve të përafrimit të legjislacionit shqiptar për median me standardet 

europiane, ka pasur një proçes të hartimit të ligjit për shtypin, por iniciativa ligjore për 

këtë ligj është lënë në heshtje duke mos pasur asnjë zhvillim të veçantë gjatë periudhës në 

shqyrtim. Ndryshimet e neneve për shpifjen dhe fyerjen në Kodin Penal dhe në Kodin 

Civil edhe për këtë periudhë nuk u realizuan. 

 

Mungesa e rregullimit ligjor për të bërë të mundur transparencën e burimeve financiare të 

mediave të shkruara dhe elektronike favorizon interesat e pronarëve të këtyre mediave 

dhe jo interesat e publikut. Reformimi i mëtejshëm i të vetmit operator publik i radios dhe 

televizionit (RTSH) mbetet domosdoshmëri. Gazetaria investigative në median e shkruar 

dhe elektronike private ka pasur zhvillim pozitiv. Gjatë periudhës në shqyrtim ka pasur 

disa raste të raportuara të gazetarëve të cilët kanë qenë nën presion të autoriteteve publike 

pasi kanë kritikuar strukturat shtetërore ose autoritete të larta të Qeverisë për raste 

konkrete abuzive.  

 

Bordi Mbikëqyrës i Medias pranë Komisionit Qendror të Zgjedhjeve nuk arriti të 

plotësojë të gjitha detyrimet e tija për të mbërritur në përfundime nëse operatorët 

transmetues arritën ose jo, të përmbushnin detyrimet e tyre ligjore të “pluralizmit të 

informacionit”. Operatorët transmetues të monitoruar treguan anësi politike për partitë e 

mëdha të së majtës dhe të së djathtës në mënyrën dhe tonin e informacionit që i paraqitej 

publikut gjatë gjithë proçesit zgjedhor. 

 

Në përgjithësi marrëdhëniet midis qeverisë dhe shoqërisë civile nuk kanë kanë shënuar 

ndonjë progres të dukshëm gjatë kësaj periudhe. Në buxhetin e shtetit për vitin 2008 u 

parashikua një fond prej 1.2 milion euro për shoqërinë civile i cili nuk u shfrytëzua për 

shkak të mungesës së bazës së caktuar ligjore dhe institucionale. Është miratuar kuadri i 

nevojshëm ligjor dhe nënligjor për krijimin dhe funksionimin e agjencisë për shoqërinë 

civile e cila parashikohet të luajë një rol të rëndësishëm në mbështetjen e vazhdimësisë së 

shoqërisë civile dhe krijimin e kushteve të përshtatshme për rritjen e nismave qytetare. 

Krahas zhvillimeve pozitive, paqartësi kanë shkaktuar disa vendime të qeverisë dhe akte 

të Drejtorisë së Përgjithshme të Tatimeve lidhur me aspektet financiare për OJF-të. 

Qëndrueshmëria financiare e shoqërisë civile, ku burim i vetëm mbetet mbështetja e 

donatorëve të huaj, vazhdon ende të jetë një çështje problematike që ndikon në efiçencën 

e veprimtarisë së saj.  

 

1.3.3 Të drejtat ekonomike dhe sociale 

Në lëmin e politikave antidiskriminim, ka patur diskutime lidhur me projektligjin e ri 

antidiskriminim të hartuar nga disa aktorë të shoqërisë civile. Ky projektligj e vë theksin 

në parandalimin dhe luftimin e diskriminimit në disa fusha kryesore të jetës. Një ndër 

çështjet më të diskutueshme të këtij projektligji që ka shkaktuar reagim mediatik dhe 

kundërshtime të hapura nga aktorë të ndryshëm të shoqërisë dhe komuniteteve fetare ka 

qënë legjitimimi i martesave brenda të njëjtës gjini. 

 

Progresi i pjesshëm në fushën e barazisë gjinore lidhet ngushtësisht me moszbatimin e 

Strategjisë për Parandalimin e Dhunës në familje e cila nuk është shoqëruar nga 

mekanizma konkrete që do të mund të ndihmonin zbatimin e saj. Reforma ligjore dhe 

institucionale në këtë fushë ka pësuar ndryshime. Në sajë të vullnetit politik, por edhe 

presionit të vazhdueshëm të shoqërisë civile, në Kodin Zgjedhor u miratua përfshirja e 

kuotës jo më pak se 30% për kanditatët e secilës gjini. Megjithëse, nga të dy forcat 

politike u propagandua përfshirja e madhe e grave në listat e kandidatëve për deputetë për 

zgjedhjet parlamentare të vitit 2009 asnjë nga partitë politike nuk arriti të përmbushë 

detyrimin e pasjes së 30% të përfaqësuesve femra në Kuvend. Aktualisht, numëri i 

deputeteve femra përbën vetëm 16% të anëtarësisë së Kuvendit.  

 

Integrimi i perspektivës gjinore në programe, politika dhe strategji në nivel qendror dhe 

vendor mbetet një prioritet për shtetin shqiptar duke synuar arritjen e një shoqërie të 

mundësive të barabarta për të dyja gjinitë. Shteti shqiptar duhet të sigurojë zbatimin de 

facto të kuadrit ligjor ekzistues dhe të politikave për barazinë gjinore në Shqipëri. Kjo 

mund të arrihet si përmes ngritjes dhe forcimit të mekanizmave zbatues, por në të njëjtën 

kohë edhe monitorimit të vazhdueshëm të zbatimit të legjislacionit. Gjithashtu, është e 

nevojshme që organizatat që adresojnë çështje të të drejtave të njeriut dhe barazisë 

gjinore të koordinojnë përpjekjet mes tyre, si dhe me institucionet shtetërore për të rritur 

sensibilizimin për zbatimin e legjislacionit dhe të politikave ekzituese. 

 

Gjatë kësaj periudhe ka vijuar angazhimi i institucioneve të shtetit shqiptar për mbrojtjen 

e të drejtave të fëmijëve. Në gjykatat e rretheve gjyqësore të vendit u krijuan seksionet 

për të mitur të cilat do të bëjnë të mundur formimin e specialistëve në gjykimin e 

çështjeve penale për të mitur. Gjendja konkrete e të drejtave të fëmijëve vijon të paraqitet 

me të njëjtën problematikë të mëparshme. Punësimi i fëmijëve u adresua me një rregullim 

të mëtejshëm nga Këshilli i Ministrave, por ky rregullim nuk ndryshon situatën konkrete 

të punësimit të fëmijëve. Dhuna ndaj fëmijëve ushtrohet dhe pranohet jo vetëm nga 

prindërit por edhe nga mësuesit. Linja kombëtare në ndihmë të fëmijëve ofruar nga 

shoqëria civile është një hap përpara në ndihmë të fëmijëve por një linjë e tillë duhet të 

ndërmerret si angazhim nga qeveria dhe të menaxhohet prej saj. 

 

Për sa u përket personave vulnerabël (në nevojë) nga ana sociale dhe/ose personave me 

aftësi të kufizuar, vihet re një rritje e vëmendjes së institucioneve shtetërore si dhe rritje e 

fondeve të lëvruara nga buxheti i shtetit për këtë kategori personash. Një numër i 

konsiderueshëm aktesh nënligjore janë miratuar për përmirësimin e pagesave në cash për 

personat me aftësitë të kufizuar, kujdestarët e invalidëve paraplegjik dhe tetraplegjik si 

edhe përfshirjen e personave nga kjo kategori në skemat sociale. Megjithatë, ende ka 

nevojë për përmirësime siç është ratifikimi i Konventës së OKB “Për të drejtat e 

personave me aftësi të kufizuar”, miratimi i ligjit për statusin e personave me aftësi të 

kufizuar mendore, fizike dhe shqisore apo zbatimi më efektiv i Strategjisë Kombëtare për 

Personat me Aftësi të Kufizuar. Në përgjithësi, lidhur me të drejtat sociale të grupeve 

vulnerabël është shënuar progres, ndonëse kërkohet një koordinim më i mirë i të gjitha 

institucioneve publike dhe jopublike, për t‟i garantuar ato. Fuqizimi i strukturave 

koordinuese në nivel rajonal dhe lokal do të lehtësonte realizimin e ndërhyrjeve efektive 

dhe bashkëpunimin ndërmjet aktorëve përgjegjës, strukturave shtetërore, grupeve të 

interesit dhe sektorit joqeveritar. Institucionalizimi i rolit të punonjësve sociale në të 

gjitha hallkat e sistemit të drejtësisë, arsimit dhe shëndetësisë është i rëndësishëm. 

Situata e respektimit të të drejtave të sëmurëve mendorë mbetet problematike. Problemet 

e infrastrukturës, niveli profesional i personelit, fondet e vëna në dispozicion të 

institucioneve, nevojat e përgjithshme dhe të veçanta që kanë pacientët që trajtohen në 

këto institucione cënojnë rëndë të drejtat e pacientëve dhe në mjaft raste nuk mundësojnë 

një trajtim human të tyre dhe sipas standarteve të përcaktuara në ligjet shqiptare dhe aq 

më tepër në ato ndërkombëtare.  

 

Problemet dhe konfliktet e pronës vijojnë të jenë të shumta dhe shkak për konflikte 

sociale madhore deri në vetëgjyqësi mes individëve. Qeveria vijon ekzekutimin e 

vendimet e GJEDNJ-së që në thelb konsiderojnë çështje të së drejtës së pronësisë. Për 

mirëadministrimin e proçesit të kthim-kompensimit të pronave si dhe legalizimit, me 

vendim të Këshillit të Ministrave u krijua në qershor 2009 një fond special për 

kompensimin e pronave. Proçesi i Legalizimit pati ritme të përshpejtuara dhe shumë 

vendime u morën këtë periudhë si për njohjen e titullit të pronësisë ashtu edhe për 

kompensimin e pronarëve të pronave të legalizuara. 

 

1.3.4 Të drejtat e minoriteteve, të drejtat kulturore dhe mbrojtja e minoriteteve 

Pavarësisht se kuadri ligjor në mbrojtje të të drejtave të minoriteteve është pothuajse i 

plotë dhe garanton një mbrojtje efikase, zbatimi i legjislacionit përkatës, i konventave dhe 

dokumentave ndërkombëtar vazhdon të jetë problem. Megjithë rritjen e ndërgjegjësimit 

dhe vëmendjes së autoriteteve shtetërore ndaj çështjes së të drejtave të minoriteteve, 

minoriteti Rom dhe komuniteti Egjyptian vazhdojnë të përballen me probleme të shumta 

ekonomike dhe sociale. Papunësia, kushtet e vështira ekonomike, niveli i ulët arsimor, 

aksesi i dobët në institucionet shtetërore, diskriminimi, strehimi dhe mungesa e 

përfaqësimit në administratën publike janë disa nga çështjet më të mprehta që ndikojnë 

në integrimin e tyre në shoqërinë shqiptare. Mosfunksionimi i Komitetit Shtetëror të 

Minoriteteve si një organ këshillimor efikas në mbrojtje të të drejtave të minoriteteve, 

nevoja e forcimit të kapaciteteve profesionale, shtimit të burimeve njerëzore dhe 

financiare të Sekretarit Teknik për Monitorimin e Strategjisë Rome si edhe moszbatimi 

në praktikë i Strategjisë Kombëtare “Për përmirësimin e kushteve të jetesës së minoritetit 

Rom” janë disa nga faktorët që kanë ndikuar në këtë aspekt.  

 

 

1.4 KRITERI EKONOMIK  

 

1.4.1 Konkurrenca 

Kuadri ligjor në fushën e konkurrencës përfaqëson një përafrim të pjesshëm me acquis 

dhe është në proçes plotësimi dhe përafrimi të mëtejshëm. Ka vazhduar puna e Autoritetit 

të Konkurrencës edhe për miratimin e një numri rregulloresh dhe udhëzimesh, përfshirë 

rregulloren e re mbi gjobat, rregulloren mbi marrëveshjet e rëndësisë së vogël, 

rregulloren mbi konfliktin e interesit, etj. Gjatë periudhës tetor 2008-shtator 2009, 

Autoriteti i Konkurrencës ka ushtruar veprimtari intensive në zbatim të Ligjit “Për 

Mbrojtjen e Konkurrencës”. Janë ndërmarrë një numër hetimesh lidhur me abuzimin me 

pozitën dominuese apo marrëveshjet e ndaluar në tregun e komunikimeve elektronike, në 

tregun e sigurimeve, në tregun bankar, në atë të karburanteve, të miellit dhe bukës, etj si 

dhe është bërë vlerësimi i përqëndrimeve në një numër rastesh. Komisioni i 

Konkurrencës ka rekomanduar shfuqizimin e VKM nr. 1110, datë 30.07.2008 “Për 

cilësinë e lëndës djegëse të prodhuar nga rafinimi i naftës bruto vendase”, duke e 

vlerësuar si një vendim që kufizon konkurrencën në treg dhe diskriminon importet në 

raport me prodhimin vendas. Është shënuar progres i rëndësishëm në realizimin e 

kërkesave të MSA-së për konkurrencën, por më shumë përpjekje nevojiten për zbatimin 

në kohë të të gjithë masave të parashikuara dhe për forcimin e kapaciteteve, veçanërisht 

atyre monitoruese e analizuese. 

 

1.4.2 Ndihma shtetërore 

Legjislacioni i ndihmës shtetërore në Shqipëri konsiderohet në përgjithësi i përafruar me 

acquis. Megjithatë, ligji “Për Ndihmën Shtetërore” i është nënshtruar një proçesi 

rishikimi. Në zbatim të ligjit, janë miratuar një numër rregulloresh dhe udhëzimesh. Gjatë 

vitit 2008 përfundoi vlerësimi i të gjithë skemave ekzistuese të ndihmës shtetërore dhe u 

miratuan dy skema të reja. Harta e ndihmës shtetërore e miratuar në prill 2009 do të 

shërbejë si bazë për përcaktimin e destinacionit dhe intensitetit të ndihmës shtëtërore. 

Gjatë periudhës në shqyrtim, Drejtoria e ndihmës Shtetërore (DNSh) i ka kushtuar 

vëmendje konsultimit me dhënësit e ndihmës shtetërore dhe trajnimit e ndërgjegjësimit të 

tyre për kriteret dhe proçedurat e dhënies së ndihmës shtetërore. Në përgjithësi në këtë 

drejtim është shënuar progres i dukshëm dhe janë realizuar masat e parashikuara në 

PKZMSA; në disa aspekte ka pasur edhe avancim krahasuar me planin. Megjithatë, një 

numër aktesh qeveritare që lidhen me masa që mund të sjellin efekte deformuese në 

strukturat e tregjeve perkatëse, nuk kalojnë nëpër filtrin vlerësues të institucionit 

kompetent të DNSh Nga ana tjetër, rritja e pritur e vëllimit të punës dhe e kompleksitetit 

të rasteve që shqyrtohen, do të kërkonin fuqizimin e mëtejshëm të kapaciteteve për 

analizën, vlerësimin dhe kontrollin e ndihmës shtetërore. 

 

 

1.5 STANDARDET EUROPIANE  

 

1.5.1 Prokurimet Publike 

Vendimi i Këshillit të Ministrave i tetorit 2007 u hapi rrugë proçedurave të prokurimit 

elektronik, të cilat u bënë të detyrueshme për të gjitha prokurimet publike që nga janari i 

2009. Nevojat për trajnim, veçanërisht lidhur me proçedurat e prokurimit elektronik, 

vazhdojnë të mbeten të shumta,. Aktet ligjore që rregullojnë prokurimet publike sigurojnë 

vetëm një përafrim të pjesshëm me acquis communautaire dhe proçesi i përafrimit ka 

ecur më ngadalë nga sa është parashikuar. Avokati i Prokurimeve ngre një varg 

shqetësimesh lidhur me prokurimet publike, mbështeur në ankesat e subjekteve të 

interesuara dhe rezultatet e hetimeve përkatëse. Shqetësimet lidhen me mangësi të 

vërejtura në dokumentet dhe proçedurat e tenderimit, me vendosjen e kritereve 

diskriminuese, me favorizime operatorësh që nuk plotësojnë kriteret e përcaktuara, me 

zvarritje proçedurash për tenderimin apo për shqyrtimin e ankesave, me mosrespektimin 

e rregullave në rastet kur ka filluar hetimi administrativ etj. Për rritjen e efektshmërisë së 

prokurimit publik, është e nevojshme që qartësimi i kritereve dhe kontrolli i zbatimit të 

proçedurave të plotësohet me kontrollin rigoroz të cilësisë së produkteve dhe shërbimeve 

që ofrohen mbi bazën e prokurimit publik. 

 

1.5.2 Arsimi dhe kërkimi shkencor 

Është shënuar progres në ndërmarrjen e nismave ligjore e institucionale dhe aktiviteteve 

zbatuese të parashikuara në PKZMSA në fushat e arsimit parauniversitar, të arsimit dhe 

formimit profesional, të arsimit të lartë, dhe në fushën e kërkimit shkencor. Ndër 

zhvillimet kryesore në arsimin bazë për vitin e ri shkollor 2008-2009 është përfshirja në 

të e klasës së nëntë dhe ndryshimi i kurrikulës universitare për fakultetet e mësuesisë. 

Problem mbetet, veçanërisht në zonat rurale, shkalla relativisht e ulët e rregjistrimit në 

arsimin e mesëm. Zhvillime janë shënuar në fushën e arsimit dhe formimit profesional. 

Në tetor 2008 u amendua Ligji "Për arsimin dhe formimin profesional në Republikën e 

Shqipërisë” lidhur me kohëzgjatjen e Arsimit Profesional e Teknik për t‟iu përshtatur 

strukturës së re të arsimit parauniversitar dhe po punohet për përafrimin e plotë të tij me 

legjislacionin përkatës europian. Strukturës së arsimit profesional e teknik jiu bënë 

përmirësime të mëtejshme në qershor 2009 ndërsa është miratuar lista kombëtare e 

profesioneve. Me gjithë përpjekjet e bëra dhe nevojat e identifikuara në tregun e punës, 

pesha e arsimit profesional e teknik është ende mjaft e vogël. Zhvillimet në arsimin e 

lartë janë përgjithësisht në pajtim me kërkesat e PKZMSA. Viti 2008 shënoi përfundimin 

e ciklit të nivelit të parë në një numër degësh të studimeve universitare. Ka përfunduar 

ose është në përfundim proçesi i hartimit të kurrikulave dhe programeve të lëndëve për 

nivelin e dytë të studimeve universitare dhe po vazhdon proçesi i hartimit dhe miratimit 

të kurrikulave dhe programeve për studimet master të nivelit të parë dhe të nivelit të dytë, 

si dhe për studimet e doktoraturës. Megjithatë, kërkohet më shumë vëmendje ndaj 

plotësimit të normave dhe standardeve përkatëse. Respektimi i standardeve cilësore, 

nxitja e konkurrencës dhe e shkallëzimit brenda sistemit, një lidhje më e mirë me nevojat 

e tregut dhe rritja e peshës së arsimit të lartë profesional, do të kontribuonin pozitivisht në 

ecurinë e sistemit të arsimit të lartë në vend. Vëmendje të veçantë kërkon integrimi më i 

mirë dhe më i plotë i veprimtarisë kërkimore në institucionet universitare, orientimi më i 

mirë i punës kërkimore ndaj nevojave të zhvillimit social, ekonomik e teknologjik të 

vendit, dhe përmirësimi cilësor i saj. 

 

1.5.3. Punësimi dhe politikat sociale 

Është shënuar progres si në drejtim të plotësimit dhe përafrimit të kuadrit ligjor, ashtu 

edhe të politikave të nxitjes së punësimit, të arsimimit dhe formimit profesional, etj. 

Megjithatë, shkalla e përafrimit me acquis communautaire, e realizuar dhe e pritur sipas 

PKZMSA për periudhën 2008-2009, është vetëm e pjesshme. Lidhur me aktivitetet 

zbatuese, janë bërë hapa për informatizimin e shërbimit të punësimit, për 

institucionalizimin e metodologjisë së hartimit të kurrikulave për arsimin dhe formimin 

profesional, për shtimin e qendrave të kualifikimit profesional, etj. Po punohet për 

decentralizimin e menaxhimit të sistemit të arsimit dhe formimit profesional. 

Mbrojtja sociale realizohet përmes programesh si Skema e Ndihmës Ekonomike, Pagesa 

për Personat me Aftësi të Kufizuar dhe Programi i Shërbimeve të Përkujdesit Shoqëror. 

Gjatë vitit 2008 janë miratuar një numër aktesh nënligjore dhe kanë filluar proçedurat për 

përmirësimin e ligjit “Për ndihmën dhe shërbimet shoqërore”. Janë bërë përpjekje për 

rritjen e masës së ndihmës ekonomike, për kushtëzimin e ndihmës me punë komunitare, 

për garantimin e përfshirjes sociale etj. Me gjithë progresin e shënuar, ndihet nevoja jo 

vetëm e përmirësimit të mëtejshëm të programeve të mbrojtjes sociale, por edhe e 

zbatimit më të mirë në praktikë dhe e rritjes së efektivitetit të tyre. Krahas forcimit të rolit 

të Inspektoriatit të Shërbimeve Sociale, kërkohet një monitorim dhe vlerësim më 

përfshirës i funksionimit të skemave të mbrojtjes sociale, si dhe analiza më të plota dhe 

më konkrete të varfërisë dhe përjashtimit social sipas hartës rajonale të vendit. 

1.5.4. Angazhime që burojnë nga anëtarësimi në OBT 

Shqipëria ka bërë përpjekje serioze për respektimin e detyrimeve dhe kërkesave që 

burojnë nga anëtarësimi i saj në OBT. Hapa të avancuar janë hedhur në drejtim të 

liberalizimit tarifor, megjithëse vërehen probleme lidhur me liberalizimin jo tarifor, me 

zbatimin e parimit të mosdiskriminimit, me konkurrencën, ndihmën shtetërore, 

prokurimet publike, tregtinë e shërbimeve, pronësinë intelektuale, etj. Vazhdon kontributi 

i vendit në negociatat që zhvillohen në Gjenevë në kuadrin e Axhendës së Dohas. 

Institucioni përgjegjës për ndjekjen e zbatimit të këtyre detyrimeve, Drejtoria e 

Përgjithshme e Politikave pranë METE, ka bërë përpjekje për fuqizimin e kapaciteteve 

përmes një cikli trajnimesh. Objekt debati mes përfaqësuesve të grupeve të interesit janë 

bërë një numër rastesh që reflektojnë qëndrime diskriminuese ndaj biznesit, si rasti i 

përjashtimit nga taksa mbi vlerën e shtuar e teksteve mësimore të shtypura në 

shtypshkronjat vendase, rasti i lejimit të tregtimit të naftës D2 të prodhuar nga kompania 

vendase, ndërsa ndalohet importimi i naftes së të njëjtës cilësi, etj. 

 

 

1.6 POLITIKAT SEKTORIALE  

 

1.6.1. Bujqësia 

Modernizimi dhe zhvillimi strategjik i bujqësisë mbetet një nga sfidat që duhet te 

adresoje Qeveria Shqiptare ne plan afatshkurter dhe afatmesem, duke plotesuar keshtu 

reformën e nevojshme në këtë sektor e cila do te mundësonte si arritjen e standarteve 

Europiane ashtu edhe përballimin e kostove të proçesit për këtë sektor. Përsa i përket 

reformave në ngritjen dhe funksionimin e sistemit që do të garantonte sigurinë 

ushqimore, është plotësuar legjislacioni kuadër (Ligji “Për Ushqimin”) dhe janë në hartim 

një sërë aktesh normative për plotësimin e tij, por mbetet një boshllëk i madh në ngritjen 

e strukturave të nevojshme për zbatimin e tij. Disa nisma konkrete priten të sjellin ndikim 

në këtë sektor, sic janë ligjet qe lidhen me refomën e tokës, për krijimin e kadastrës së 

vreshtave, për përcaktimin e originës dhe treguesit gjeografik dhe krijimi i agjensisë së 

pagesave. Megjithatë shfaqet nevoja e koordinimit të këtyre akteve me ngritjen e 

strukturave të nevojshme administrative të cilat duhet të plotësojnë kërkesat e acquis për 

transparencën e alokimit të fondeve, segregimit të funksioneve dhe përgjegjësisë së 

ndërsjelltë pa të cilat do të jetë i pamundur përfitimi i fondeve komunitare. 

 

1.6.2 Mjedisi 

Mbrotja e mjedisit mbetet një nga çështjet me ndjeshmëri të lartë e cila eshte ne raport te 

drejte me prioritizimin e zhvillimit ekonomik te vendit duke mbeshtetur zhvillimin 

industrial. Megjithëse Shqipëria ka ratifikuar një sërë marrëveshjesh apo protokolle 

ndërkombëtare, një pjesë e madhe e tyre janë praktikisht të pamundura të zbatohen për 

shkak të mungesës së legjislacionit dytësor që do të mundësonte zbatimin e tyre. Për të 

plotësuar këto mangesi, proçesi i i plotësimit të legjislacionit mjedisor është fokusuar 

gjatë kësaj periudhe në hartimin e disa projektligjeve kyce në këtë fushë duke adoptuar 

direktivat përkatëse Komunitare. Një tjetër sfidë po kaq e rëndësishme mbetet forcimi i 

kapaciteteve administrative dhe bashkëpunimi midis nivelit qëndror dhe lokal. Në këtë 

drejtim, problematike shfaqen edhe parashikimet financiare që do të mundësonin 

përgatitjen apo plotësimin e tyre. Zbatueshmëria e legjislacionit mjedisor nuk duhet të 

konfliktojë me proçesin zhvillimor të vendit duke u bërë pengesë e zhvillimit ekonomik 

të rajoneve të ndryshme, por njëkohësisht ai nuk duhet anashkaluar. Në këtë drejtim është 

e nevojshme të kuptohen, pranohen dhe ndërmerren një sërë masash që do të rregullonin 

këtë balancë. 

 

1.6.3 Politikat industriale, SME-të, statistikat, energjia, transporti 

Ndër çështjet më të rëndësishme të evidentuara nga raporti i monitorimit në këto fusha 

vlen të përmenden: 

ü Përmbushja në përgjithësi e detyrimeve për hartimin e miratimin e legjislacionit 

në nivel horizontal pavarësisht se ende mungon një platformë e qartë informimi 

për përparësitë e sfidat që i presin sektorët e ndryshëm të industrisë shqiptare në 

përballje me tregun e BE. 

ü Hartimi sa më parë i një Strategjie të Industrisë Minerare dhe Ligjit të ri për 

minierat duke ndërtuar një raport të drejtë me modelin e kontratave koncesionare 

në këtë fushë dhe respektimit të kushteve të punës në këtë sektor. 

ü Fuqizimi i sektorit të SME-ve jo vetëm përmes legjislacionit por edhe rritjes së 

konkurueshmërisë dhe inovacionit duke i bërë të gatshme për të përfituar nga 

fondet strukturore të BE (fondet për zhvillim rajonal dhe ato rural) 

ü Pavarsisht legjislacionit relativisht të plotë, sektori i statistikave ende ka probleme 

me besueshmërinë e të dhënave. Duhet rritur niveli i pavarësisë e të pëmirësohet 

metodologjia e mbledhjes dhe përpunimit të të dhënave. 

ü Në sektorin e energjisë dhe hidrokarburave, vlen të theksohet nevoja për një qasje 

më të kujdesshme. Situata të caktuara (si psh D2 apo i OSSH) duhen menaxhuar 

në përputhje me detyrimet e përcaktuara në kuadër të OBT dhe MSA. 

ü Transporti rrugor duhet të ruajë një raport të drejtë mes sasisë së investimeve dhe 

cilësisë së tyre sipas normave të BE duke përfunduar sa më parë shndërrimin e 

Drejtorisë së Përgjithshme të Rrugëve në ent publik. 

ü Përmbushja e detyrimeve që rrjedhin nga Memorandumi i Parisit për shkallën e 

sigurisë të anijeve shqiptare si edhe fuqizimi dhe modernizimi në kohë sipas 

Masterplaneve të miratuar të infrastrukturës portuale 

ü Transporti hekurudhor mbetet sërish një problem për qeverinë shqiptare e cila ka 

përcaktuar si qëllim përfundimtar përfshirjen e rrjetit tonë hekurudhor në rrjetet 

rajonale hekurudhore si Korridori VIII apo Rrjeti Hekurudhor Rajonal i 

Përformancës së Lartë. 

 

1.7 ÇËSHTJET E BRENDËSHME 

 

1.7.1 Mbrojtja e të dhënave personale 

Miratimi i ligjit “Për mbrojtjen e të dhënave personale” përbën një arritje të rëndësishme 

në fushën e mbrojtjes së të dhënave personale. Por ligji nuk parashikon dispozita 

kalimtare të menaxhimit të të dhënave të qytetarëve deri në ngritjen dhe funksionimin e 

plotë të autoritetit mbikëqyrës – Komisioneri për mbrojtjen e të dhënave personale. Gjatë 

periudhës së monitorimit ky institucion ende nuk është pajisur plotësisht me 

infrastrukturën e nevojshme dhe burimet njerëzore. Pajisja e qytetarëve me dokumentet e 

identitetit filloi në Janar 2009 dhe deri në Shtator 2009 numri i aplikimeve për karta 

identiteti ka arritur në rreth 1.7 milion. Në lidhje me pasaportat e reja biometrike, sipas 

Ministrisë së Brendshme deri në fillim të muajit Shtator 2009 ishin pajisur mbi 150.000 

shtetas me dokumentin e ri të udhëtimit. 

 

1.7.2 Politika e vizave 

Strukturat e Ministrisë së Punëve të Jashtme nuk janë në gjendje të ofrojnë informacion 

në lidhje me mënyrën se si po zbatohet Marrëveshja e lehtësimit të vizave. Një qasje e 

tillë formale ndaj zbatimit të MLV, e shoqëruar me mungesën e hartimit të një plan-

veprimi apo minimalisht, sistematizimi të dhënave për kategoritë përfituese nga MLV më 

shumë i kanë shërbyer perceptimeve të gabuara sesa shanseve për të shfrytëzuar 

mundësitë e ofruara nga kategoritë përkatëse. Kuadri nënligjor i parashikuar me ligjin e ri 

për të huajt (në fuqi prej 01.12.2008) nuk është miratuar, ndonëse sipas ligjit aktet 

nënligjore në zbatim të tij duhej të ishin miratuar brenda 4 muajve nga hyrja në fuqi. 

 

1.7.3 Azili  

Kapacitetet administrative në fushën e azilit vazhdojnë të mbeten të kufizuara. 

Kohëzgjatja e proçedurave të azilit arrin në 71 ditë nga 51 ditë që ishte afati ligjor i 

mëparshëm. Ndërkohë që buxheti i shtetit parashikon çdo vit një fond të veçantë për 

mbështetje financiare të azilkërkuesve, fondet e organizatave ndërkombëtare mbeten 

sërisht një aset i rëndësishëm në mbështetje të integrimit dhe ndihmës sociale të tyre. 

 

1.7.4 Migracioni  

PKZMSA parashikon një sërë aktesh nënligjore në zbatim të ligjit për të huajt dhe ligjit 

për azilit shumica e të cilave ende nuk janë miratuar, ndërkohë që nuk vërehet progres për 

aktet nënligjore në zbatim të ligjit për integrimin dhe bashkimin familjar të personave që 

kanë përfituar statusin e refugjatit. Shqipërisë ende i mungon një regjistër kombëtar për 

emigrantët. Mbështetja e emigrantëve shqiptarë dhe reintegrimi i tyre vazhdon të mbetet i 

kufizuar në planifikimin e masave si fushata sensibilizuese, ngritjen e komisioneve 

konsultative dy-palëshe, bashkëpunim me organizatat për të drejtat e emigrantëve në 

vendet e destinacionit etj. 

 

1.7.5 Ripranimi  

Zbatimi i Marrëveshjes së Ripranimit me KE (në fuqi prej Maj 2006) nga institucionet 

shqiptare gjatë periudhës së monitorimit rezulton me të njëjtën problematikë si një vit më 

parë, veçanërisht nga pikëpamja e kapaciteteve administrative. Niveli i zbatimit të 

Marrëveshjeve të Ripranimit me vendet anëtare të BE mbetet i pandryshuar. Vende të 

caktuara anëtare të BE vazhdojnë të kthejnë shtetas shqiptarë me qendrim ilegal pa 

respektuar klauzolat dhe detyrimet që burojnë nga marrëveshjet e ripranimit. 

 

1.7.6 Menaxhimi i Integruar i Kufijve  

Gjatë periudhës së monitorimit janë ndërmarrë përgatitje për adresimin në praktikë të një 

pjese të masave të parashikuara në PKZMSA, në kuadër të të cilave po ofrohet 

mbështetje edhe nga Misioni PAMECA III. Disa prej masave të parashikuara në 

Strategjinë e MIK dhe Planveprim janë adresuar gjatë vitit 2008 dhe fillimit të vitit 2009. 

Sidoqoftë, vërehet se progresi është më i dobët veçanërisht në ato masa ku zbatimi 

kërkon angazhimin e më shumë institucioneve si shërbimi doganor, Ministria e Punës, 

MPJ, Ministria e Bujqësisë etj. Konstatohen disa zhvillime pozitive sa i përket 

përmirësimit të menaxhimit dhe kushteve në Portin e Durrësit dhe disi më pak në atë të 

Vlorës, ndërkohë që përfundimi i fazës së dytë të punimeve në Aeroportin Ndërkombëtar 

“Nënë Tereza” ka mundësuar dyfishim të kapaciteteve të tij. Më 19 Shkurt 2009 u 

nënshkrua Marrëveshja për Vendosjen e Bashkëpunimit Operacional me FRONTEX. 

 

1.7.7 Krimi i organizuar dhe trafiqet  ilegale 

Lufta kundër trafiqeve dhe krimit të organizuar vazhdon të mbetet një problem 

shqetësues për Shqipërinë. Përpjekjet e qeverisë shqiptare për të adresuar këto probleme 

janë shtrirë në tre drejtime kryesore: a) përcaktimi më i qartë i përgjegjësive të çdo 

strukture, riorganizimin si edhe e rritjen e bashkëpunimit mes tyre b) forcimi i përdorimit 

të teknikave speciale të hetimit dhe përmirësimi i kapaciteteve njerëzore c) mbledhja, 

përpunimi i të dhënave në ndihmë të parandalimit të aktivitetit kriminal e trafiqeve të 

paligjshme. Mekanizmi Kombëtar i Referimit duhet të rrisë bashkëpunimin me 

organizatat e shoqërisë civile që merren me rehabilitimin e viktimave të trafikimit. 

Krijimi i Komiteteve Rajonale të Luftës kundër Trafikimit të Qenieve Njerëzore nuk u 

konceptua në bazë të një analize të situatës dhe nevojave. Komitetet rajonale janë ngritur 

në të gjitha qarqet e vendit pa marrë parasysh të dhënat për prezencën ose jo të këtij 

fenomeni në rajonet përkatëse. 

 

1.7.7 Lufta kundër Drogës 

Shqipëria vazhdon të konsiderohet vend tranzit i drogës gjë që favorizohet nga 

performanca në kontrollin e kufirit (veçanërisht malor), burimet e pakta njerëzore, 

bashkëpunimi ndër-institucional, infrastruktura etj. Nga të dhënat e policisë së shtetit për 

vitin 2008 rezulton se është rritur numri i veprave penale të zbuluara në këtë fushë si edhe 

numri i autorëve të ndaluar krahasuar me një vit më parë, ndërkohë që bashkëpunimi 

ndërkombëtar në operacione të përbashkëta ka vazhduar të përmirësohet. Qeveria deri më 

tani është ndalur vetëm në aspektin e kapjes dhe asgjesimit të bimëve narkotike por nuk 

ka ndërrmarrë ende ndonjë veprim specifik për të ofruar programe zhvillimi për zonat që 

mbjellin e kultivojnë bimë narkotike. Ndërgjegjësimi në lidhje me këtë fenomen vazhdon 

të mbetet një nevojë e pa-adresuar ndërkohë që veçanërisht problematike shfaqet 

mungesa e institucioneve për trajtimin dhe rehabilitimin e personave të varuar nga droga. 

 

1.7.7 Parandalimi i pastrimit të parave 

Hartimi i një strategjie në kuadër të luftës kundër pastrimit të parave dhe financimit të 

terrorizmit nuk është parashikuar si prioritet afatshkurtër i PKZMSA. Gjatë periudhës së 

monitorimit është vërejtur progres i moderuar në lidhje me përmirësimin e kuadrit ligjor. 

Pavarësisht investimeve në kapacitetet e institucioneve kompetente mbetet ende hapësirë 

për përmirësime të mëtejshme, veçanërisht në kuadër të bashkëpunimit ndër-institucional 

dhe aspekteve financiare (buxheti) të punës së tyre. 

 

1.7.7 Lufta Kundër Terrorizmit  

Shqipëria nuk ka një strategji të sigurisë kombëtare dhe as një dokument të veçantë 

strategjik për luftën kundër terrorizmit. Për pasojë, përmirësimet eventuale të 

legjislacionit vazhdojnë të bëhen në mënyrë sporadike dhe në mungesë të një vizioni. 

Legjislacioni shqiptar ka nevojë të rishikohet në mënyrë që të reflektojë standardet 

ndërkombëtare për parandalimin e terrorizmit duke përfshirë edhe përkufizimin e tij. 

Bashkëpunimi me aktorë të shoqërisë civile të cilët punojnë në kuadër të problematikës 

së sigurisë përbën një tjetër domosdoshmëri e cila duhet marrë parasysh jo vetëm nga 

institucionet shqiptare por edhe nga Komisioni Europian. 

 

1.7.8 Policia 

Menaxhimi i përgjithshëm i burimeve njerëzore në Policinë e Shtetit ka nevojë për 

përmirësime të mëtejshme. Bashkëpunimi me organet e prokurorisë vazhdon të mbetet 

përgjithësisht në nivelet e mëparshme ndërkohë që kapacitetet për të hetuar nuk kanë 

shënuar përmirësime të dukshme në këto dy institucione. 

2. DEMOKRACIA DHE SHTETI I SË DREJTËS  

 

2.1 Veprimtaria parlamentare 

Jeta parlamentare ka qënë relativisht produktive duke pasur parasysh ligjet të miratuara. 

Ndër më të rëndësishmit mund të përmenden Kodi Zgjedhor, ligji për “Organizimin dhe 

Funksionimin e Prokurorisë”, ndryshimet në ligjin “Për arsimin dhe formimin profesional 

në Republikën e Shqipërisë”, ligji “Per shërbimin e kontrollit të brëndshëm të Ministrisë 

së Brëndshme”, ligji “Per avokaturën e shtetit”, ligji “Për ekzekutimin e vendimeve 

penale”, ligji “Për shërbimin përmbarimor gjyqësor privat”, ligji “Per policinë e 

burgjeve”, ligji “ Për disa shtesa dhe ndryshime në kodin penal”, ligji “ Për pastërtinë e 

figurave të zyrtarëve të lartë të administratës dhe të zgjedhurve”. Veçanërisht e ngarkuar 

është shfaqur veprimtaria parlamentare gjatë periudhës mars – maj 2009, kur rezulton të 

jenë miratuar 52 ligje, 18 prej të cilave janë ligje për ratifikim të marrëveshjeve me shtete 

të tjera.
1
 Gjatë së njëjtës periudhë me kërkesën e Prokurorit të Përgjithshëm, Kuvendi i 

Shqipërisë autorizoi ndjekjen penale per deputetin e LSI z.Sotiraq Nëranxi. 

 

18 vjet pas rënies së komunizmit, Kuvendi miratoi ligjin “Për pastërtinë e figurave të 

zyrtarëve të lartë të administratës dhe të zgjedhurve” në të cilën përfshihej penalizimi për 

një kategori të caktuar figurash, përfshirë gjyqtarët dhe prokurorët që kanë ushtruar 

funksione gjatë periudhës së komunizmit. Pavarësisht shqetësimeve të ngritura nga 

komuniteti ndërkombëtar, opozita dhe shoqëria civile në lidhje me antikushtetutshmërinë 

e kësaj iniciativë, mazhoranca e miratoi ligjin vetëm me votat e saj. Presidenti i 

Republikës e kaloi në heshtje miratimin e këtij ligji, gjë që nuk ndikon në proçesin e 

hyrjes në fuqi të tij. Në mënyrë të pavarur shoqata e prokurorëve, një grup deputetësh të 

opozitës dhe Komiteti Shqiptar i Helsinkit (KSHH) ankimuan ligjin në Gykatën 

Kushtetuese me arsyetimin se ligji i miratuar cënon shumë parime kushtetuese, si parimi i 

barazisë para ligjit, parimin e sigurisë juridike, ndarjes së pushteteve, prezumimit të 

pafajësisë etj. Gjykata Kushtetuese, në datën 16 shkurt 2009, vendosi pezullimin e 

zbatimit të këtij ligji.  

 

Në janar të vitit 2009 Kuvendi i Shqipërisë miratoi një rezolutë me konsensusin e të 

gjithë forcave politike e cila “inkurajon Qeverinë e Republikës se Shqipërisë qe në 

momentin e përshtatshëm, në konsultë edhe me vendet anëtare të BE, të paraqesë 

aplikimin e Shqipërisë për anëtarësim në BE”, hap i cili i ndërmor nga Qeveria shqiptare 

më 28 prill 2009 (Pragë). Përtej shprehjes së mbështetjes dhe vullnetit të mirë, do të ishte 

e rëndësishme që Kuvendi të përcaktonte një axhendë ose plan pune të qartë për qeverinë, 

i shoqëruar me instrumente reale të monitorimit. 

 

                                                
1
 Disa prej ligjeve më të rëndësishëm të miratuar janë: Ligji Nr.10033, datë 12.03.2009 “Për krijimin, 

organizimin dhe funksionimin e agjensisë për mbështetjen e shoqërisë civile”; Ligji Nr.10095, datë 

12.03.2009 “Për disa shtesa në lgijin Nr.9235 “Për kthimin dhe kompensimin e pronës”; Ligji Nr. 10097, 

datë 19.03.2009 “Për një shtesë në ligjin Nr.8405 datë 17.09.1998 “Për urbanistikën” të ndryshuar; Ligji 

Nr. 10117 datë 23.04.2009 “Për sistemimin e taksave vendore” të ndryshuar; Ligji Nr.10129, datë 

11.05.2009 “Për gjendjen civile” etj”. 

Vlen të theksohet se legjislatura e shkuar e Kuvendit nuk shqyrtoi ndonjë projektligj për 

ndryshime në Rregulloren e Kuvendit, për statusin e deputetit apo lidhur me shtypin. 

Megjithëse në Komisionin e ligjeve u diskutua projekt-ligji për Gjykatën administrative 

ai nuk u miratua për shkak të kohës relativisht të shkurtër dhe të disa kontestimeve të 

paraqitura nga opozita. Më 7 shtator 2009 u mblodh seanca e parë parlamentare e 

legjislaturës së XVIII e dalë nga zgjedhjet e Qershorit 2009. Në këtë mbledhje nuk mori 

pjesë opozita (Partia Socialiste) e cila vendosi pjesëmarrjen e kushtëzuar në punimet e 

Parlamentit.  

 

Kuvendi vazhdon të demostrojë mangësi në kapacitetet administrative për të kontrolluar 

proçesin legjislativ në aspektin e përafrimit të legjislacionit. Vetëm Komisioni i 

Integrimit Europian bën një kontroll formal lidhur me shoqërimin ose jo, të iniciativave 

ligjore të propozuara nga ekzekutivi, me tabelat e përputhshmërisë dhe relacionin 

shoqërues, kërkesë kjo e përcaktuar në rregulloren e Këshillit të Ministrave. 

 

2.2 Qeveria 

Strategjia Kombëtare për Zhvillim dhe Integrim (SKZHI) 2007-2014 është dokumenti 

kryesor strategjik i qeverisë shqiptare, i cili tregon rrugën që do të ndjekë vendi drejt 

zhvillimit të mëtejshëm ekonomiko-social dhe integrimit në Bashkimin Europian. Ky 

kuadër strategjik përmban 24 strategji tashmë të miratuara, 9 të tjera në proçes miratimi, 

ndërsa janë duke u hartuar edhe 4 të tjera. Megjithatë vlen të theksohet se Shqipëria më 

shumë se sa nga mungesa e dokumenteve strategjik ka vuajtur nga mungesa e zbatimit të 

tyre. 

 

Ndërsa proçesi i anëtarësimit në NATO u përmbyll me sukses në 4 prill 2009, nëpërmjet 

përmbushjes së kritereve të përcaktuara në Planin e Veprimit për Anëtarësim (MAP), 

kritere që kishin të bënin me reforma në Forcat e Armatosura shqiptare për tu përshtatur 

standardeve të NATO-s si dhe ekzistencën e një stabiliteti politik, tashmë fokusi i 

qeverisë shqiptarë duhet të jetë përmbushja e detyrimeve që burojnë nga Marrëveshja e 

Stabilizim Asociimit.  

 

Me hyrjen ne fuqi të MSA-së në datë 1 prill 2009 bëhet e domosdoshme përfshirja e 

detyrimeve të parashikuara në të, tek të gjithë dokumentet e rëndësishëm strategjik ku më 

kryesori është SKZHI. Ndërkohë që proçesi i integrimit europian në SKZHI është trajtuar 

si një prioritet i veçantë ndërsa në fusha të tjera të caktuar dispozita të ndryshme të MSA-

së vetëm citohen pa u zbërthyer në objektiva të qarta strategjike. 

 

Konsiderimi i Planit Kombëtar për Zbatimin e MSA-së (PKZMSA) njësoj me strategjitë 

e tjera sektoriale ose ndërsektoriale ka ulur në mënyrë të pajustifikuar rëndësinë këtij 

dokumenti duke ndikuar në financimin, zbatimin dhe monitorimin e tij. Të dy 

dokumentet duhet të përfshijnë njëri – tjetrin për shumicën e fushave të cilat përputhen, 

ose duke u bazuar nga eksperiencat e vendeve të tjera të përfshira në proçesin e integrimit 

europian mund të ishin trupëzuar në një dokument të vetëm. 

Lidhja ndërmjet SKZHI dhe Programit Buxhetor Afatmesëm (PBA) paraqet gjithashtu 

vështirësi për sa kohë që SKZHI nuk parashikon në mënyrë të qartë kostot dhe tregues të 

matshëm të zbatimit të saj. PBA i hartuar këtë vit për periudhën 2009-2011 ka pësuar disa 

ndryshime të vogla pa sjellë ndonjë përmirësim për të adresuar këtë shqetësim. 

Përcaktimi i financimit në PBA të prioriteteve të proçesit të integrimit europian është në 

dorën e ministrive dhe institucioneve të veçanta që e hartojnë atë, dhe nuk udhëhiqet nga 

parashikimet e bëra në SKZHI apo PKZMSA. Kontrollet e mëpasshme për përfshirjen 

apo jo të këtyre prioriteteve, të realizuar nga stafi i Departamentit të Bashkërendimit të 

Strategjive dhe Koordinimit të Ndihmës së Huaj (DBSKNH) dhe i MIE nuk rezultojnë 

efektivë për shkak të mospërputhjes midis dy dokumenteve 

 

PKZMSA është dokumenti strategjik më i plotë që përmban objektivat dhe detyrimet e 

Shqipërisë për të realizuar proçesin e integrimit të vendit në Bashkimin Europian. Ky 

dokument rishikohet2 çdo vit por periudha e zgjedhur për rishikim nuk është më e 

përshtatshmja për shkak të largësisë kohore që ka me daljen e progres raportit të KE për 

Shqipërinë në nëntor të çdo viti, dokument i cili pasqyron dobësitë dhe fushat ku duhet të 

punohet më shumë nga institucionet shqiptare. Si rrjedhojë adresimi i problematikave të 

shfaqura vjen me shumë vonesë duke shtyrë zbatimin e tyre dhe më tej. Gjithashtu 

përpara rishikimit nuk  ka një analizë mbi nivelin e zbatimit të angazhimeve të 

parashikuara me qëllim rritjen e efektivitetit të tij duke e bërë një dokument sa më realist. 

Në shumicën e rasteve, aktivitetet e pazbatuara të parashikuar në të, përcillen nga një 

rishikim në tjetrin duke u mjaftuar me ndryshimin e afatit të realizimit. Duke qenë se 

përafrimi i legjislacionit zë një pjesë të madhe të këtij plani është e domosdoshme kryerja 

e një analize (Gap Analysis) mbi legjislacionin aktual dhe shkallën e përputhshmërisë së 

tij me legjislacionin komunitar3. 

 

Proçesi i raportimit të zbatimit të angazhimeve të marra nga Qeveria shqiptare mbetet 

problematik dhe jo transparent. Nuk ekziston një përcaktimi qartë se cili institucion duhet 

të raportojë dhe çfarë duhet të raportojë. Kërkesa për raportim bëhet vetëm nëpërmjet një 

shkrese zyrtare të Ministrisë së Integrimit Europian ku përzgjedhja e institucioneve është 

në dorën e saj. Jashtë raportimit mbeten shumë institucione të cilat kanë informacione të 

rëndësishme ose preferohen ato institucione të cilat janë nën varësi institucionale të 

Qeverisë. Për shembull, raporton Departamenti i Administratës Publike (Ministria e 

Brendshme) por jo Komisioni i Shërbimit Civil, raporton Departamenti i Kontrollit të 

Brendshëm (Kryeministria) por jo Inspektoriati i Lartë i Deklarimit dhe Kontrollit të 

Pasurive apo Kontrolli i Lartë i Shtetit, raporton Drejtoria e Inspektimit (Ministria e 

Drejtësisë) por jo Inspektimi i Këshillit të Lartë të Drejtësisë. 

 

Zhvillime pozitive janë shënuar për ngritjen e autoritetit Qendror të Kontraktimit dhe 

Financimit, si drejtori pranë Ministrisë së Financave. Autoriteti po plotësohet me staf, 

                                                
2
 PKZMSA i rishikuar për këtë vit u miratua me Vendimin e Këshillit të Ministrave Nr. 862, datë 

22.07.2009 
3
 Në raportin  e Progresit të KE të 2008, gabimisht thuhet se është realizuar një analizë e tillë përpara 

rishikimit të PKZMSA, (Qeveria, f. 7), ndërkohë që plani u miratua në shtator 2008. Në kapitullin 3.27. te 

tij parashikohej si aktivitet afat shkurtër “Kryerja e analizës së mangësive (Gap Analysis) për 35 kapitujt e 

Acquis Communautaire”. (f. 806). 

ndërkohë që ka filluar një projekt asistence teknike i financuar nga KE nëpërmjet 

ndihmës financiare IPA 2007. 

 

2.2.1. Ministria e Integrimit Evropian  

Ministria e Integrimit Evropian (MIE) si institucioni kryesor përgjegjës në proçesin e 

integrimit Europian të  Shqipërisë ka për objekt të veprimtarisë së saj përafrimin e 

legjislacionit vendas me atë të Bashkimit Evropian, hartimin e politikave të integrimit, 

bashkërendimin e ndihmave financiare dhe informimin e publikut për këtë proçes
4
. 

Megjithëse ka patur progres në plotësimin e vendeve të punës ekzistuese në Ministri, një 

problem i vërejtur për një periudhë  të gjatë për shkak të lëvizjeve të shpeshta të stafit të 

ministrisë në të gjitha nivelet, roli dhe rëndësia e këtij institucioni nuk ka ndjerë rritje në 

kuadrin e përgjithshëm institucional të vendit. Raporti i fundit i Komisioni Europian për 

Shqipërinë, i nëntorit 2008 shprehet se: “Mënyrat e tanishme e koordinimit të çështjeve 

evropiane, veçanërisht për sa i përket Ministrisë së Integrimit, duhet të përmirësohen
5
”. 

 

MIE vazhdon të vuajë nga paqëndrueshmëria e burimeve njerëzore. Këtij problemi 

Qeveria shqiptare nuk i është përgjigjur me politika stimuluese, por rekrutimi me kontrata 

të përkohshme në kundërshtim me legjislacionin për shërbimin civil. 

 

MIE vazhdon të mos ketë një strukturë të posaçme të dedikuar për proçesin e përafrimit 

të legjislacionit shqiptar me acquis communautaire. Për pasojë stafi i rekrutuar në 

strukturat të cilat kontrollojnë dhe përcaktojnë shkallën e përafrimit të legjislacionit nuk 

kërkohet detyrimisht të ketë arsimim juridik megjithëse në përshkrimin e tyre të punës 

një ndër detyrimet është dhënia e opinioneve ligjore. 

 

Gjatë periudhës së raportimit, rezulton se ende nuk është institucionalizuar asnjë grup 

pune në nivel ndërministror për përafrimin e legjislacionit. Gjithashtu ende nuk është 

vendosur një bashkëpunim institucional ndërmjet Ministrisë së Integrimit Europian, 

Këshillit të Ministrave, Kuvendit dhe Qendrës së Publikimeve Zyrtare, çka pengon MIE 

për të pasur një informacion të saktë në lidhje me ndryshimet që mund të pësojë akti gjatë 

shqyrtimit në Kuvend dhe të konfirmojë shkallën e përputhshmërisë së tyre. MIE nuk ka 

një bazë të dhënash që të evidentojë saktësisht nivelin dhe e legjislacionit të përafruar me 

acquis (proçes ky i lidhur ngushte me atë të përkthimit të legjislacionit), e cila do të duhej 

të përditësohej nga raportimet e institucioneve të linjës për t‟ju përcjellë më pas 

shërbimeve të Komisionit Evropian. Mospërmbushja e rolit të drejtues dhe monitorues të 

MIE në proçesin e përafrimit të legjislacionit si dhe zbatimi në nivel shumë të ulët i 

PKZMSA vë në dyshim cilësinë e legjislacionit të përafruar, nga pikëpamja e zbatimit të 

angazhimeve të MSA.  

 

Me vendimin e Këshillit të Ministrave Nr. 119, datë 7.3.2007 “Për përcaktimin e 

proçedurave të përkthimit të legjislacionit të Bashkimit Europian në gjuhën shqipe dhe të 

përkthimit të legjislacionit shqiptar në njërën nga gjuhët e Bashkimit Evropian” MIE u 

                                                
4 VKM Nr. 580, datë 10.09.2004 “Për fushën e veprimtarisë së Ministrisë së Integrimit Europian”. 
5 Raporti i Komisionit Europian për Shqipërinë, COM(2008)674, faqe 8. 

rikonfirmua si institucioni përgjegjës për përkthimin e legjislacionit të Bashkimit 

Europian në gjuhën shqipe dhe anasjelltas. 

 

Drejtoria e Përkthimit të Legjislacionit Europian, e cila u plotësua me stafin e nevojshëm 

në fund të vitit 2008 ka përcaktuar një kalendar pune sipas të cilit gjatë 2009 duhej të 

përktheheshin rreth 10.000 faqe legjislacion prej të cilave  8300 faqe nga një gjuhë e BE-

së në shqip dhe 1200 faqe nga shqip në një gjuhë të BE-së. Pavarësisht parashikimeve 

mbi baza mujore, proçesi i përkthimit ka filluar vetëm në gjysmën e dytë të 2009. 

Ngadalësia në çuarjen përpara të këtij proçesi rrezikon të përsërisë situatën e ndodhur 

gjatë vitit 2008 ku fondi prej 40.000.000 lekë i parashikuar në buxhetin e MIE-s u dogj 

për shkak të mos realizimit të përkthimeve të parashikuara.  

 

Bashkërendimi i ndihmës komunitare dhe mbikëqyrja e përdorimit efektiv të saj përbën 

një nga drejtimet kryesore të MIE. Përmbushja e këtij funksioni i është besuar Drejtorisë 

së Mbështetjes Institucionale dhe Proçesit të Integrimit, e cila ka në përbërje 4 sektorë: 

Sektori i Instrumenteve të Para-zgjerimit, Sektori i Bashkëpunimit Rajonal, Sektori i 

Metodologjisë së Raportimit dhe Përkthimit dhe Sektori i Dokumentacionit dhe 

Komunikimit me Publikun. Me gjithë rëndësinë e madhe që ka kjo Drejtori, dy prej katër 

sektorëve të saj nuk kanë të bëjnë me ndihmën komunitare. Problemet kryesore që 

evidentohen në funksionimin e sistemit të bashkërendimit dhe monitorimit të ndihmës 

komunitare kanë të bëjnë me:  

 

 Fushën e gjerë të kompetencës të Drejtorisë së Mbështetjes Institucionale dhe 

Proçesit të Integrimit e cila përgjigjet njëkohësisht për ndihmën komunitare, 

proçesin e raportimit dhe komunikimin e informimin.  

 Kapacitetet e pakta administrative në këta dy sektor (1+3 secili) me gjithë 

kërkesat e vazhdueshme për shtimin e stafit, nuk kanë pësuar ndryshime. 

 Mungesën e një baze të dhënash për projektet në zbatim dhe të përfunduar si dhe 

të monitorimeve dhe vlerësimeve për projektet e përfunduara me sukses ose jo, 

për të nxjerrë mësime dhe për të shfrytëzuar eksperiencat pozitive në projektet e 

ardhshme. 

 

Për bashkërendimin e ndihmës se huaj dhe shmangien e mbivendosjes së mundshme gjatë 

proçesit të prioritizimit dhe planifikimit strategjik, është i nevojshëm një ri-përcaktim i 

qartë i roleve bashkërenduese ndërmjet Drejtorisë së Bashkërendimit të Strategjive dhe 

Koordinimit të Ndihmës së Huaj dhe Ministrisë së Integrimit Europian. Bashkërendimi 

është i nevojshëm për të shmangur eksperiencat negative në shpërndarjen e pakoordinuar 

të asistencës financiare nga donatorë të ndryshëm për prioritete të caktuara nga vete ata 

duke lënë të pambuluara prioritetet strategjike.  

 

Komunikimi i proçesit të integrimit evropian është i një rëndësie parësore për të siguruar 

mbështetjen qytetarëve në këtë proçes. Struktura përgjegjëse ne MIE për të realizuar këtë 

proçes është Sektori i Dokumentacionit dhe Komunikimit me Publikun. Kjo strukturë 

është shumë pak aktive. Qendra e Dokumentacionit Evropian ndodhur brenda MIE-s 

vazhdon të jetë e pa aksesueshme nga persona të interesuar jashtë kësaj ministrie. Faqja e 

internetit të kësaj qendre nuk përmban informacione të nevojshme dhe është e 

papërdorshëm për të kërkuar literaturë. 

 

Aktivitetet informuese vazhdojnë të mos mbështeten financiarisht nga buxheti i ministrisë 

dhe Plani i Veprimit i hartuar për këtë qëllim nuk ka mundur të gjejë donatorë të tjerë. 

Ndërkohë mungojnë kërkimet, analizat studimore dhe publikimi i materialeve të 

ndryshme informative mbi proçesin e integrimit europian të Shqipërisë të përgatitura nga 

ky institucion. Në PKZMSA 2009-2014 në pjesën ku paraqiten iniciativat dhe aktivitetet 

kryesore të MIE nuk është parashikuar asnjë aktivitet informimi dhe komunikimi. 

 

2.2.2. Strukturat ndër -institucionale të proçesit të Integrimit Europian  

Dy struktura të reja për realizimin e angazhimeve te ndërmarra ne MSA janë krijuar gjatë 

këtij viti menjëherë me hyrjen në fuqi të MSA-së6. Komiteti Ndërministror për Integrimin 

Europian (KNIE) në nivel politik dhe Komiteti i Koordinimit Ndërinstitucional për 

Integrimin Europian (KKNIE) në nivel administrativ e më teknik, struktura këto të cilat 

do të realizojnë drejtimin, monitorimin dhe bashkërendimin e realizimit të angazhimeve 

të ndërmarra në kuadër të MSA-së. 

 

Me këtë urdhër u shfuqizua Komiteti Teknik i Punës për Zbatimin e MSA i ngritur në 

prill të 2007, i cili gjatë gjithë kësaj periudhe u mblodh vetëm dy herë dhe ishte jo 

funksional. 

 

KNIE kryesohet nga Kryeministri dhe përbëhet nga titullarët e 9 ministrive të 

përcaktuara. Një funksion i rëndësishëm i tij është përfaqësimi i Shqipërisë në Këshillin e 

Stabilizim Asociimit. Ky komitet do të duhet të mblidhet të paktën një here në tre muaj 

por nuk dihet se sa kjo kërkesë do të mund të zbatohet duke patur parasysh eksperiencën 

e deritanishme. Mbledhja e pare e këtij Komiteti u realizua në 18 shtator 2009. 

 

KKNIE kryesohet nga Ministri i Integrimit dhe përbëhet nga përfaqësues në nivel 

zëvendësministri ose sekretari të përgjithshëm. Ky komitet i cili ka një karakter më të 

theksuar teknik, do të përfaqësojë Shqipërinë në Komitetin e Stabilizim Asociimit. 

 

KKNIE gjithashtu ngarkohet me detyrën e ngritjes së nënkomiteteve dhe grupeve 

ndërinstitucionale të punës të përbëra në nivel teknik sipas kapitujve të acquis dhe 

gjithashtu do të përfaqësojnë Shqipërinë në nënkomitetet e ngritura nga Komiteti i 

Stabilizim Asociimit. Ende nuk është realizuar një mbledhje e tij ndërsa nënkomitetet 

funksionojnë si vazhdimësi e grupeve të punës së mëparshme. Grupet ndërinstitucionale 

të punës sipas kapitujve të acquis nuk janë krijuar akoma. 

 

Krijimi i këtyre strukturave të reja, nuk ka prekur funksionimin e Komitetit 

Ndërministror të Integrimit (KNI) të ngritur me Vendimin nr. 753 datë 1.12.1998 të 

Këshillit të Ministrave, vendim i cili është ende në fuqi pasi nuk është shfuqizuar me një 

akt normativ. Ky Komitet ka funksione të ngjashme me KNIE dhe riaktivizimi i tij vitin e 

fundit krijon paqartësi se cili nga këto dy komitete do të veprojë dhe do të jetë më efektiv 

                                                
6 Urdhër i Kryeministrit Nr. 46, datë 1.4.2009. 

në zbatimin e detyrave pothuaj të njëjta që ata kanë. Krijimi dhe funksionimi i 

strukturave ndërinstitucionale të proçesit të integrimit mbetet ende i pa koordinuar dhe 

organizuar mirë. 

 

2.2.3.  Njësitë e Integrimit Europian 

Njësitë e Integrimit Europian në institucionet e linjës janë njësitë bashkërenduese për 

zbatimin e angazhimeve të marra në kuadër të proçesit të integrimit europian dhe në të 

njëjtën kohë njësi mbështetëse të MIE, në përmbushje të bashkërendimit të detyrimeve që 

rrjedhin nga MSA. 

 

Këto njësi kanë shfaqur dobësi të lidhura kryesisht me numrin e vogël të stafit, hierarkinë 

e ulët në strukturën e institucioneve. Për të adresuar këto mangësi, në janar të 2009 u 

ndryshua ky vendim
7
 duke sjellë si pasojë krijimin e njësive të integrimit europian në 

nivel drejtorie, si struktura të veçanta në përbërje të të gjitha ministrive me jo më pak se 

tre nëpunës, si dhe përcaktimin e fushave për çdo institucion dhe listimin e kritereve për 

rekrutimin e stafit në këto njësi. 

 

Përkundrejt këtyre zhvillimeve pozitive në kuadrin legjislativ nuk ka ndodhur e njëjta gjë 

dhe në praktikë. E njëjta situatë e ndodhur si në rastin e ngritjes së këtyre njësive po 

vërehet. Ministritë po vonojnë të zbatojnë këtë vendim dhe ka patur raste ku ka ndodhur e 

kundërta me parashikimet e tij. Për shembull, Ministria e Drejtësisë e cila kishte një nga 

strukturat më të hershme të dedikuar për integrimi europian, Drejtorinë e Marrëdhënieve 

Ndërkombëtare dhe Integrimit Europian, e ka ndryshuar këtë Drejtori duke e kthyer në 

nivel sektori brenda një drejtorie tjetër me fushe shumë të gjerë veprimi dhe duke 

zvogëluar numrin e personelit të angazhuar.  

 

Paraqitja e aplikimit të Shqipërisë për marrjen e statusit të vendit kandidat do të kërkojë 

angazhimin maksimal të administratës shqiptare ku vetëm përgjigja e pyetësorit të 

Komisionit Europian do të kërkojë disa muaj dhe mijëra faqe përgjigje në të cilën do të 

shpaloset i gjithë kapaciteti dhe aftësia e kësaj administrate. Me nivelin aktual të 

administratës pa ndërhyrje energjike të menjëhershme do të jetë e vështirë të përballohet 

volumi i punës që pritet gjatë 2010 e aq më pak realizimi me sukses në të ardhmen i 

negociatave që do të pasojnë marrjen e statusit te vendit kandidat. 

 

2.3 Reforma zgjedhore  

Kodi i ri Zgjedhor i cili u miratua me 29 Dhjetor 2008 u kundërshtua nga partitë e vogla 

fillimisht për shkak të sistemit zgjedhor proporcional rajonal, ndërsa më vonë, edhe për 

përbërjen e komisioneve zgjedhore. Pretendime në këtë drejtim u shprehën sidomos nga 

Lëvizja Socialiste për Integrim (LSI) dhe Partia Demokristiane (PDK). Pikërisht për këto 

arsye, disa deputetë të këtyre partive nisën një grevë urie në ambientet e Kuvendit, 

veprim i cili nuk arriti të pengonte miratimin e Kodit.  

 

                                                
7
 VKM nr. 17 datë 07.01.2009 për disa ndryshime dhe shtesa në Vendimin nr. 179, datë 22.2.2006 të 

Këshillit të Ministrave  “Për Krijimin e Njësive të Integrimit Europian në Ministritë e Linjës”. 

Presidenti i Republikes dekretoi mbajtjen e zgjedhjeve parlamentare më 28 Qershor 2009. 

Sistemi i ri zgjedhor eviton fenomenin e “dushkut” të vërtetuar në zgjedhjet e 

mëparshme, i cili lejonte transferimin e votës dhe deformimin e vullnetit të zgjedhësve. 

Për herë të parë, Kodi parashikon votimin me pasaportë ose me kartën e identitetit duke 

përjashtuar kështu votimin me çertifikatë të lëshuar nga zyrat e gjëndjes civile. 

 

Komisioni Qendror i Zgjedhjeve merr një rol më aktiv në lidhje me proçedurat e ankimit 

dhe apelimit. Për herë të parë, parashikohet se të paktën 30% e listës shumëemërore të 

kandidatëve për deputet duhet t‟i përkasin secilës gjini. Mos-zbatimi i saj shoqërohet me 

sanksione. Megjithatë, Kodi i ri Zgjedhor paraqet disa mangësi. Kështu, kapitulli mbi 

referendumet nuk është përfshirë në Kod. Gjithashtu, dy rekomandime të rëndësishme të 

OSBE/ODIHR nuk janë marrë parasysh. Konkretisht : 

a) Secili prej përfaqësuesve të dy partive parlamentare të shumicës dhe dy partive 

parlamentare të opozitës që kanë përkatësisht numrin më të madh të mandateve ne 

kuvend“ ka te drejtë të përjashtojë një prej tetë emrave të nxjerrë nga kutia e 

shortit”. Kërkesa për përjashtim përmban vetëm emrin e gjyqtarit “pa përmendur 

shkaqet e përjashtimit”. Komisioni i Venecias dhe OSBE/ODIHR, më 23 prill 

2004 rekomanduan eleminimin e kësaj praktike pasi cënonte parimin e pavarësisë 

së gjyqësorit. Ndërkohë në raportin e OSBE/ODIHR të 7 nëntorit 2005, theksohej 

se çdo ndikim i partive politike në përzgjedhjen e gjyqtarëve të kolegjit zgjedhor 

duhet të eliminohet. 

b) Në rekomandimet e përbashkëta të Komisioni të Venecias dhe OSBE/ODIHR të 

23 prillit 2004 thuhej se: “Në veçanti duhet bërë e qartë se përtëritja e kolegjit 

zgjedhor ndodh pas dhe jo para zgjedhjeve parlamentare me qëllim që anëtarët e 

këtij organi të trajtohen në kohën e duhur”. Ndaj rekomandohej që neni 164 i 

Kodit Zgjedhor ku bëhej fjalë për këtë çështje të rishikohej. Në fakt sipas Kodit 

zgjedhor, kolegji zgjedhor i gjykatës së Apelit Tirane u zgjodh në janar 2009. Pra, 

para dhe jo pas zgjedhjeve parlamentare të qershorit 2009. Zbatimi i Kodit 

Zgjedhor filloi më janar 2009. Hapi i parë ishte zgjedhja e KQZ. Duhet 

konsideruar pozitiv fakti se në zgjedhjen e KQZ, u mor parasysh vazhdimësia dhe 

transmetimi i përvojës. 

 

Sipas Kodit të ri Zgjedhor më datë 5 mars 2009 duhet të shpalleshin në shkallë vendi 

listat paraprake të zgjedhësve, afat ky i cili nuk u respektua. KQZ mbështetur në 

kompetencat që i jep Kodi ndërmori një seri nismash përgatitore të nevojshme për 

garantimin e një proçesi të rregullt zgjedhor. Pajisja e zgjedhësve me karta identiteti u 

shfaq si një proçes jo i lehte dhe një numër i konsiderueshëm zgjedhësish pa pasaportë 

rezultuan deri në ditën e votimit të pa pajisur me karta identiteti. Komisionet e zgjedhjeve 

të zonave (KZAZ), Komisionet e qëndrave të votimit (KQV) si dhe grupet e numërimit të 

votave u ngritën me vonesë për shkak të vonesës së propozimeve të partive politike, çka 

ndikoi edhe në një trajnim të dobët të tyre. Fushata zgjedhore ishte relativisht e qetë me 

pëjashtim të disa incidenteve por gjuha e urrejtjes nuk u shmang. Fushata filloi shumë 

kohë më parë se ajo e përcaktuar në Kodi gjë që u shoqërua me shpenzime të medha që 

deri më sot nuk janë bërë transparente. 

Zgjedhjet e 28 qershorit u monitoruan si nga vëzhguesit ndërkombëtare edhe nga 

vëzhguesit vendas. Vëzhguesit ndërkombëtare, sidomos misioni i OSBE-së/ODIHR-it 

para zgjedhjeve të qershrit publikoi 5 raporte të ndërmjetme. Në këto raporte paraqiten 

arritjet në kuadrin ligjor dhe masat e karakterit tekniko-organizativ të ndërmarra nga 

KQZ por në të njëjtën kohë parashtrohen edhe shkelje e shqetësime të tjera. 

 

Më 21 gusht 2009, KQZ shpalli rezultatet përfundimtare të zgjedhjeve si vijon – PD 68 

vende në Kuvend, PS 65, Partia Republikane 1, PDI 1, PBDNJ 1 dhe LSI 4 mandate. 

Koalicioni PD, PR dhe LSI me 74 mandate bënë të mundur krijimin e Qeverisë. Partia 

socialiste vendosi të mos njohë rezultatin e zgjedhjeve të 28 qershorit, duke i konsideruar 

ato të manipuluara në disa drejtime. Për këtë më 2 shtator 2009 ajo i dërgoi një letër edhe 

Presidentit të Republikës ku trajtoheshin një sërë shkeljesh ligjore që dëmtuan proçesin 

zgjedhor. Raporti përfundimtar i OSBE/ODIHR-it lidhur me zgjedhjet parlamentare të 28 

qershorit 2009 u publikua më 14 shtator 2009. 

 

2.4  Funksionimi i Administrat ës Publike 

Emërimet në shërbimin civil vazhdojnë të bëhen nën ndikimin politik dhe nëpërmjet 

proçedurave jo transparente. Problemi më i dukshëm është ai i rekrutimit në shërbimin 

civil, ku shpesh konkurset bëhen në mënyrë fiktive dhe del në pah shtimi i rasteve kur  

personat të cilët pasi punojnë për një periudhë kohe me kontratë në institucion dalin fitues 

në konkurset që zhvillohen më pas për atë pozicion. Fenomeni i emërimit më kontrata të 

përkohshme është shqetësues pasi cënon profesionalitetin dhe qëndrueshmërinë e 

administratës publike, kritere këto të sanksionuara në legjislacionin për shërbimin civil.  

 

Sipas Komisionit të Shërbimit Civil (KSHC): “Problemi i përbashkët i institucioneve të 

administratës qendrore dhe atyre të administratës vendore mbetet emërimi në 

kundërshtim me ligjin nëpërmjet kontratave apo akteve të emërimit”
8
.  

 

Shembulli më alarmant është miratimi në fillim të 2009 me një vendim të Këshillit të 

Ministrave, të 2568 punonjësve me kontratë të përkohshme, për ministritë dhe 

institucionet qendrore
9
, i cili duke përkuar me mbajtjen e zgjedhjeve parlamentare te 

qershorit 2009 hedh dyshime për arsyet e ndërmarrjes së tij. Dy vendime të tjera të 

ngjashme kanë pasuar duk e kthyer punësimin me kontratë në një praktikë normale 

pune10.  

 

Departamenti i Administratës Publike (DAP) si institucioni kryesor përgjegjës për 

mbikëqyrjen dhe zbatimin e legjislacionit të shërbimit civil vazhdon të ketë një rol të 

dobët në mbrojtjen dhe promovimin e parimeve të shërbimit civil. Pozicionimi i tij si një 

nga institucionet në varësi të Ministrisë së Brendshme, e bën të vështirë imponimin e tij 

ndaj institucioneve të tjera të një niveli më të lartë për zbatimin e ligjit “Për Statusin e 

Nëpunësit Civil”. 

                                                
8 Raporti Vjetor i KSHC paraqitur Kuvendit, 13 Mars 2009, 
9 Vendim Nr. 115, Datë 2.2.2009, i Këshillit të Ministrave, “Për Përcaktimin e Numrit të Punonjësve me 
Kontratë të Përkohshme për Vitin 2009, në disa Ministri dhe Institucione Qendrore”. 
10 Shih Vendimin e Këshillit të Ministrave të datës 01.07.2009 dhe Vendimin e datës 18.09.2009. 

Angazhimet e këtij departamenti në PKZMSA përfshijnë dy iniciativa shumë të 

rëndësishme si miratimi i Strategjisë Ndërsektoriale, të Reformës në Administratën 

Publike dhe rishikimi i ligjit "Statusi i nëpunësit civil”. Të dyja këto iniciativa kanë 

ngelur ende në letër duke zvarritur reformën që nevojitet në këtë drejtim. Në mbledhjen e 

realizuar në shtator të këtij viti qeveria e re u angazhua të miratojë strategjinë si dhe të 

nisë proçedurat për ndryshimet ligjore të cilat kërkojnë një shumicë të cilësuar në Kuvend 

duke e bërë me të vështirë mundësinë e aprovimit. Mos miratimi i tyre ka sjellë një 

pengesë për shumë aktiviteteve të tjera që janë të lidhura ngushtë me to ku më të 

rëndësishmet janë:  

 Hartimi i akteve nënligjore në zbatim të ligjit “Statusi i nëpunësit civil”; 

 Hartimi i projektvendimit për përcaktimin e proçedurave për funksionimin e 

regjistrit qendror  të personelit; 

 Reformim i Plotë i Strukturës së Pagave të Punonjësve të Administratës Publike; 

 Hartimi i udhëzimeve për veprimtarinë e komitetit ad-hoc të testimit dhe i 

manualeve për mënyrën e hartimit të testeve dhe subjekteve; 

 Përshtatja e strukturës ekzistuese të Departamentit të Administratës Publike me 

dispozitat e ndryshuara të ligjit "Statusi i nëpunësit civil". 

 
Komisioni i Shërbimit Civil është institucion i krijuar nga ligji Statusi i Nëpunësit Civil 

dhe ka për detyre zgjidhjen e ankesave ndaj vendimeve lidhur me pranimin ne shërbimin 

civil, periudhën e provës, ngritjen në detyrë, lëvizjen paralele, vlerësimin, masat 

disiplinore e të drejtat e nëpunësit civil, dhe mbikëqyr zbatimin e ligjshmërisë ne 

menaxhimin e burimeve njerëzore ne te gjitha institucionet. Roli i tij merr një rëndësi të 

veçantë për shkak të dobësisë së paraqitur nga DAP në zbatimin e legjislacionit për 

shërbimin civil.  

 

Pas një periudhe bllokimi të punës për shkak të miratimit të anëtarëve të rinj të këtij 

komisioni dhe ndërhyrjeve politike që e shoqëruan, proçesi i punës filloi të normalizohej 

pavarësisht vonesave të vërejtura. Megjithatë duke qenë se ekzistojnë mosmarrëveshje 

midis anëtarëve të tij përsëri ky institucion rrezikon të mos përmbushi detyrat e 

përcaktuara nga ligji. Në raportimin realizuar në Kuvendin e Shqipërisë u shfaqën hapur 

këto mosmarrëveshje të cilat kishin sjellë mosmiratimin e raportit vjetor nga gjithë 

anëtarët e këtij komisioni. Duke vërejtur këtë situatë Komisioni i Ligjeve u shpreh se do 

të vlerësojë me kujdes këtë situatë dhe do të bëjë sugjerimet dhe rekomandimet përkatëse 

në rezolutën që do paraqesë për punën e Komisionit të Shërbimit Civil, që mund shkojnë 

deri në kërkesën për shkrirje të këtij institucioni. 

 

2.5 Sistemi i Drejtësisë 

 

Shumë çështje që kanë lidhje me reformën në sistemin e drejtësisë mbeten të paadresuara 

plotësisht. Sipas rekomandimeve të përbashkëta të CTF
11

 problem për sistemin e 

drejtësisë mbetet pavarësia, transparenca e sistemit gjyqësor, aksesi në drejtësi, nevoja e 

                                                
11

 Takimi i 19 i Albania Consultative Task force, i mbajtur në Bruksel, datë 4 Dhjetor 2008 

përgatitjes së një strategjie afatgjatë për reformën në drejtësi, balancimi i punës në 

gjykata të ndryshme duke përfshirë dhe përgatitjen e një studimi për numrin e gjyqtarëve 

dhe gjykatave në vend. Megjithëse nuk kanë munguar dokumentet dhe debatet për 

adresimin e çështjeve kryesore në fushën e drejtësisë, në Shqipëri mungon një strategji 

afatgjatë për reformën në drejtësi. Presioni politik, korrupsioni, kërcënimet dhe burimet e 

kufizuara shpesh bëhen pengesë për mirë funksionimin e sistemit gjyqësor
12

.  

 

Konsensusi i arritur midis forcave politike kufizohet në miratimin e dy ligjeve kryesore të 

sistemit, ligji “Për Organizimin e Pushtetit Gjyqësor” nr. 9877, datë 18.02.2008, si edhe 

ligji Ligj nr. 10.051, datë 29.12.2008 “Për disa shtesa dhe ndryshime në ligjin nr.8737, 

datë 12.2.2001, “Për organizimin dhe funksionimin e Prokurorisë në Republikën e 

Shqipërisë”, të ndryshuar”. Ndërkohë që nën komisioni parlamentar “Për Reformën në 

Drejtësi”
13

 është mbledhur zyrtarisht vetëm një herë dhe në të është diskutuar Pakti i 

Përbashkët për reformën në drejtësi.
14

 Ndër ligjet e tjera më të rëndësishme të miratuara 

nga Kuvendi përmendim: 

 Ligj nr. 10.054, datë 29.12.2008 "Për disa shtesa dhe ndryshime në ligjin nr. 

7905, datë 21.3.1995 “Kodi i Proçedurës Penale i RSH”, të ndryshuar". 

 Ligj nr. 10.052, datë 29.12.2008 “Për disa ndryshime dhe shtesa në ligjin nr. 

8116, datë 29.3.1996, Kodi i Proçedurës Civile i RSH” të ndryshuar.  

 Ligj nr. 10.047, datë 24.12.2008 “Për disa ndryshime dhe shtesa në ligjin nr. 

9109, datë 17.7.2003 “Për profesionin e avokatit në RSH”, të ndryshuar". 

 Ligj nr. 10.039, datë 22.12.2008 “Për ndihmën juridike”. 

 Ligj nr. 10.034, datë 22.12.2008 “Për pastërtinë e figurave të zyrtarëve të lartë të 

administratës dhe të zgjedhurve” 

 Ligj nr. 10.032, datë 11.12.2008 “Për Policinë e Burgjeve”. 

 Ligj nr. 10.031, datë 11.12.2008 “Për Shërbimin Përmbarimor Gjyqësor Privat”. 

 Ligj nr. 10.024,  datë 27.11.2008 “Për disa ndryshime dhe shtesa në ligjin nr. 

8331, datë 21.04.1998 “Për ekzekutimin e vendimeve penale” 

 Ligj nr. 10.023, datë 27.11.2008 “Për disa ndryshime në ligjin nr. 7895, datë 

27.1.1995 “Kodi Penal i RSH”, të ndryshuar". 

 Ligj nr. 10.018,  datë 13.11.2008 “Për Avokaturën e Shtetit”. 

 

Kanë mbetur pa u miratuar nga Kuvendi projektligji “Për administratën gjyqësore”, 

projektligji “Për gjykimin e mosmarrëveshjeve administrative dhe organizimin e 

drejtësisë administrative” dhe projektligji “Për disa shtesa dhe ndryshime në ligjin nr. 

7829, datë 01.06.1994 “Për noterinë”, i ndryshuar”. 

 

Projekti për administratën gjyqësore i paraqitur në Kuvend hasi në kundërshtime të forta 

nga rradhët e gjyqësorit pasi ai nuk zgjidhte siç duhet statusin e administratës gjyqësore, 

dhe ofronte një rol në rritje të kancelarit të gjykatës përkundrejt kryetarit të gjykatës. 

Ndërkohë që nga Shoqata Kombëtare e Gjyqtarëve u depozitua në Gjykatën Kushtetuese 

                                                
12

 Shih Raportin e Departamentit Amerikan të Shtetit. 
13

 Vendimi i Kuvendit nr.160 datë 25.02.2008. Sipas vendimit, komisioni asistohet nga përfaqësuesit e 

institucioneve të drejtësisë si edhe nga përfaqësues të institucioneve ndërkombëtare. 
14

 Pakti Kombëtar për reformën në drejtësi është një përmbledhje e Pakteve të veçanta për drejtësinë të 

propozuar dhe hartuara nga dy forcat kryesore politike Partia Demokratike dhe Partia Socialiste.  

kërkesa për shpalljen si jo në përputhje me kushtetutën të disa neneve të ligjit për 

pushtetin gjyqësor (nenet 37/2 dhe 38/a dhe 38/b të ligjit)15. Gjykata Kushtetuese me 

vendimin e saj te 9 korrik 2009 shpalli si antikushtetuese vetëm paragrafin a të nenit 38 i 

cili parashikonte kompetencën e kancelarit për të emëruar dhe shkarkuar personelin e 

sekretarisë gjyqësore dhe personelin administrativo teknik të gjykatës16. Pikat e tjera të 

kërkesës u rrëzuan nga gjykata. Në këto kushte emërimi dhe shkarkimi i personelit 

administrativ të gjykatës mbetet pa rregullim ligjor. 

 

Nga Ministria e Drejtësisë janë ndërmarrë dy iniciativa ligjore që lidhen me administratën 

gjyqësore, të cilat janë Rregullorja për administratën gjyqësore e cila kryesisht detajon 

detyrat e administratës gjyqësore, statusi i të cilës është akoma i paqartë, dhe Vendimi i 

Këshillit të Ministrave Vendimi nr.20 datë 14.1.2009 “Për miratimin e strukturës dhe 

niveleve të pagave të punonjësëve të administratës gjyqësore të gjykatave të shkallës së 

parë dhe të apelit. Rritja e pagesave për adminitratën gjyqësore është një veprim që duhet 

të përgëzuar, megjithatë do të kishte qenë e llogjikshme që të miratohej fillimisht ligji i 

administratës gjyqësore, i cili do të mund të përcaktonte përfundimisht statusin dhe 

kategorizimin si edhe të drejtat e detyrimet e kësaj administrate. 

 

Projektiligji për Drejtësinë Administrative megjithëse u realizua në pjesën më të madhe të 

tij me asistencën ndërkombëtare dhe më përfshirje të ekspertizës lokale dhe diskutime me 

grupet e biznesit, përsëri nuk arriti të kishte mbështetjen e Këshillit të Lartë të Drejtësisë 

dhe opozitës. Projekti tenton të rrisë efincensën e gjyqësorit në dhënien e drejtësisë 

administrative nëpërmjet ngritjes së gjykatave apo seksioneve të specializuara 

administrative
17

 si edhe shkurtimit të proçedurave të gjykimit dhe rritje të rolit të vetë 

gjyqtarit në ekzekutimin e vendive gjyqësore administrative. Megjithë risitë projekti 

shpesh dikton situata jo realiste të cilat mund të vështirësojnë zbatimin praktik të ligjit.   

 

Ministria e Drejtësisë ka filluar diskutimin për dy ligje të tjera të rëndësishme për 

sistemin e drejtësisë - ligji për Konferencën Gjyqësore Kombëtare (KGJK) dhe Ligji për 

Këshillin e Lartë të Drejtësisë. Për sa i takon ligjit të parë, nevoja për hartimin e një ligji 

të ri për KGJK erdhi si pasojë e shfuqizimit që i bëri Gjykata Kushtetuese ligjit ekzistues 

të 2005 për KGJK18. Projekti i parë i ligjit shumë pak i ndryshëm nga ai i shfuqizuar nga 

Gjykata Kushtetuese, u diskutua në Ministrinë e Drejtësisë dhe në këtë debat kontribuan 

dhe gjyqtarët si edhe përfaqësues të organizmave ndërkombëtarë, por aktualisht Ministria 

e Drejtësisë nuk ka hedhur në tryezën e diskutimit një projekt të dytë. Afati 5 vjeçar i disa 

prej anëtarëve të KLD të zgjedhur nga Konferenca ka mbaruar dhe në këtë konktest ligji 

                                                
15 Shoqata Kombëtare e Gjyqtarëve depozituar ankesën për këto nene të ligjit në 19 shtator të vitit 2008.  

16 Shih vendimin nr. 20 datë 09.07.2009 të Gjykatës Kushtetuese. 
17

 Vazhdon të mbetet e hapur çështja nëse do të kete një apo disa gjykata administrative. Mungesa e numrit 

të çështjeve që justifikojnë ngritjen e disaj gjykateve të shkallë së parë dhe kostot që shoqërojnë ato, kanë 

bërë që zgjidhhjet e propozuara të mos jenë shumë të pranueshme nga të gjitha palët. 
18

 Vendimi i Gjykatës Kushtetuese nr.25 datë 05.12.2008 i cili shfuqizon si të papajtueshëm me 

Kushtetutën Ligjin nr.9399 datë 12.05.2005 “Për organizimin dhe funksionimin e Konferencës Gjyqësore 

Kombëtare” për shkak të pjesëmarrjes me përfaqësim të gjyqtarëve në këtë Konferencë dhe për shkak të 

miratimit të ligjit me shumicë të thjeshtë ndërkohë që sipas këtij vendimi ligji duhet të parashikojë 

pjesëmarrjen e të gjithë gjyqtarëve në Konferencë dhe ky ligj duhet të miratohet me shumicë të cilësuar për 

shkak se ai rregullon veprimtarinë e një organi kushtetues. 

merr një rëndësi të veçantë për plotësimin e një detyrimi kushtetues nga ana e KGJK dhe 

për rinovimin e anëtarëve të KLD siç parashikohet në Kushtetutë dhe në ligjin për KLD.  

 

2.5.1. Organizimi  i Drejtësisë 

Përcaktimi i një organike gjyqësore të mjaftueshme për t‟ju përgjigjur ngarkesës së punën 

në gjykata është një tjetër çështje e ngritur nga organizmat ndërkombëtare dhe raportet e 

ndryshme të monitorimit. Ministria e Drejtësisë i ka propozuar për diskutim Këshillit të 

Lartë të Drejtësisë projekt-dekretin për numrin e gjyqtarëve i cili pritet të miratohet nga 

parlamenti brenda muajit shtator 2009. Ky projekt parashikon rritjen e numrit të 

gjyqtarëve në disa gjykata të shkallës së parë dhe disa gjykata apeli. 

 

KLD, në 13 maj 2009 vendosi rihapjen e gjykatës së Përmetit e cila u mbyll në 2007 për 

shkak të riorganizimit, duke përfshirë në të dhe Bashkinë e Leskovikut. Me Dekretin Nr. 

6201, datë 8.06.2009 për “Caktimin e kompetencave tokësore të gjykatave dhe të 

qendrës” përcaktohen se gjykatat e rretheve gjyqësore organizohen në 22 rrethe 

gjyqësore. Ky dekret hyri në fuqi në 1.09.2009.  

 

2.5.2. Aksesi në sistemin e drejtësisë dhe transparenca e proçeseve gjyqësore 

Transparenca e proçeseve gjyqësore vazhdon të mbetet një nga çështjet kritike të sistemit 

të drejtësisë. Pavarësisht se Ligji i Pushtetit Gjyqësor i kushton një rëndësi të veçantë 

transparencës së proçeseve gjyqësore dhe aksesit të qytetarëve në organet e drejtësisë, 

shumë aktorë të shoqërisë civile kanë ushtruar presion për rritjen e transparencës së 

proçeseve gjyqësore. Gjithashtu problematike shfaqet zvarritja e proçeseve gjyqësore, 

shtyrja e seancave për shkak të mungesës së avokatit ose prokurorit, duke bërë prekur të 

drejtën e aksesit në sistemin e drejtësisë.
19

 

 

Në funksion të rritjes së transparencës në sistemin e drejtësisë, me vendimin Nr.238, datë 

24.12.2008, KLD miratoi “Proçedurat e ndarjes me short të çështjeve gjyqësore”, si dhe 

miratoi vendimin “Për solemnitetin e gjykimit dhe veshjen e posaçme të gjyqtarit”. 

Gjithashtu me këtë vendim KLD ndryshoi proçedurat e sistemit profesional dhe etik të 

gjyqtarëve si dhe kriteret matëse të veprimtarisë gjyqësore. 

 

Një tjetër iniciative në funksion të rritjes së transparencës në gjyqësor është dhe 

nënshkrimi i Memorandumi të Mirëkuptimit lidhur me zbatimin e masave për reformën 

në gjykata në mbështetje të rritjes së përgjegjshmërisë, transparencës dhe efikasitetit, 

nëpërmjet USAID, KLD, Ministrisë së Drejtësisë, Konferencës Gjyqësore Kombëtare, 

Zyrës së Administrimit të Buxhetit Gjyqësor. Objektivi kryesor i kësaj marrëveshje është 

përmirësimi i veprimtarisë së gjykatave në tërësi (10 gjykata pilot), duke u fokusuar në 

rritjen e përgjegjshmërisë, transparencës dhe efikasitetin në kryerjen e detyrave nga vetë 

gjyqtarët. Me vendimin Nr 248 datë 22.06.2009 të KLD-së, kjo e fundit u njoh me 

raportimin e bërë nga përfaqësuesit e USAID me objekt zbatimin e masave për reformën 

në këto gjykata duke e vlerësuar progresin të arrirë. 

                                                
19

 Shoqata Kombëtare e Gjyqtarëve ka nënshkruar një memorandum bashkëpunimi me përfaqësues të 

medias për tu dhënë atyre sa më shumë akses në proceset gjyqësore që zhvillohen. 

Në dhjetor 2008, u miratua ligji “Për ndihmën juridike”
20

 që mundëson aksesin tek 

organet e drejtësisë të disa grupeve që kanë mundësi të kufizuara për mbrojtur të drejtat e 

tyre në sistemin e drejtësisë. Grupe të tilla si: minoritetet, personat me orientim seksual të 

ndryshëm, persona me gjendje ekonomike të vështirë kanë mundësi të përfitojmë 

mbrojtje falas në proçeset penale, në proçeset civile dhe administrative kur personat 

vërtetojnë se nuk kanë mundësi financiare dhe të miturit që kanë nevojë për mbrojtje të 

detyrueshme. Personat kanë të drejtë të kërkojnë asistencë para, gjatë pas përfundimit të 

proçesit gjyqësor. Ndihma ligjore mund të jetë parësore (informacion për të drejtat, 

instutucionet etj) dhe dytësore (përfaqësimi në gjykatë dhe paraqitja para organeve 

administrative) dhe realizohet në forma të ndryshme. Ky ligj mundëson bashkëpunimin të 

komisionit shtetëror për ndihmën juridike me organizata të tjera. Në zbatim të këtij ligji, 

KLD me vendim të datës 13.05.2009 caktoi përfaqësuesin e tij në Komisionin shtetëror 

për Ndihmën juridike, kjo bazuar në nenin 6 të Ligjit “Për ndihmën juridike”. 

 

Megjithatë aksesi te drejtësia vazhdon të mbetet problem për disa grupe shoqërore. 

Organizata të ndryshme të shoqërisë civile
21

 vazhduan t‟i kushtojnë vëmendje këtij 

problemi mes monitorimit të kësaj të drejtë ose ofrimit të shërbimeve të ndryshme për 

grupe në nevojë. Aksesi të vendimet përfundimtare të gjykatës dhe dokumentat e tjera 

zyrtare është problematik dhe i vështirë
22

. Ndryshimet pozitive në legjislacion kërkojnë 

vazhdimin e trajnimeve të prokurorëve dhe gjyqtarëve lidhur me aspektet që mund të 

kufizojnë ose të mohojnë aksesin në drejtësi si: mungesa e përkthyesve në seancat ku palë 

mund të jetë një person që i përket minoritetit apo mos respektimi i të drejtave të 

personave me orientim seksual të ndryshëm.  

 

2.5.3.  Shkolla e Magjistraturës dhe trajnimet  

Shkolla e Magjistraturës vazhdon të kontribuoje në zhvillimin profesional të 

magjistrateve. Shkolla ka si mbështetje kryesore financiare buxhetin e shtetit i cili ka 

qenë i pamjaftueshëm për plotësimin e nevojave. Trajnimi fillestar mbështetet 100% nga 

buxheti i shtetit ndërsa trajnimi i vazhdueshëm mbështetet kryesisht nga donatorët. 

 

Në fillim të muajit Tetor 2008, u realizua me sukses provimi i pranimit për programin e 

Trajnimit fillestar për gjyqtarë dhe prokurorë për periudhën 2008–2011 dhe janë pranuar 

8 kandidatë për gjyqtarë dhe 6 kandidatë për Prokuror. Për vitin e ri akademik 2009 – 

2010 me vendim të KLD, Nr.251, datë 29.07.2009 u vendos të caktohen 8 vende vakante 

për kandidatë për magjistratë, profil gjyqtar. Gjithashtu do të jenë 4 vende vakante për 

                                                
20

  Shih ligjin 10 039, datë 22.12.2008 “Për ndihmën juridike”. 

21 KSHH ka monitoruar  aksesin e shtetasve të sistemi i drejtësisë penale në gjykatat e rretheve gjyqësore 

Tiranë, Durrës, Shkodër dhe Vlorë dhe në Gjykatat e Apelit Tiranë, Durrës, Shkodër dhe Vlorë, me 

mbështetjen e Komitetit Suedez të Helsinkit. Në muajt në vazhdim do të bëhen publike gjetjet e 

monitorimit nëpërmjet një tryeze të rrumbullakët ku do të jenë të ftuar të gjithë aktorët e këtij procesi. 

Organizata të tjera si TLAS, Qëndra për Nisma Ligjore dhe Qytetare  ofrojnë shërbime për  femra viktima 

të trafikimit ose njerëz me gjendje ekonomike të ulët. Qëndra për Zhvillim dhe Institucione Demokratike ka 

monitoruar në nëntë gjykata pilot të drejtën e informimit të shtetasve lidhur  me procedurat, praktikat 

gjyqësore dhe shpenzimet financiare.  

22 Indeksi i Refomës gjyqësore, Shqipëri (ABAROL, Dhjetor 2008), Organizata e Juristëve Amerikanë. 

profilin prokuror. Konkursi nga Shkolla e magjistraturës u zhvillua gjatë muajit shtator 

sipas rregullave të përcaktuara nga Këshilli Drejtues i Shkollës së Magjistraturës.  

 

2.5.4.  Mbrojtja e dëshmitarëve 

Gjatë muajit Qershor 2009, Këshilli i Ministrave ka miratuar projektligjin e mbrojtjes së 

dëshmitarëve bashkëpunëtorë të drejtësisë i cili pritet të shqyrtohet dhe miratohet nga 

Kuvendi i ri i dalë nga zgjedhjet e 28 qershorit. Hartimi dhe proçesi që ka shoqëruar 

diskutimet e këtij projektligji është për t‟u vlerësuar pasi ai ka përfshirë një numër të 

madh aktorësh që kanë dhënë kontributin e tyre në këtë proçes kryesisht nën asistencën e 

organizmave ndërkombëtar që asistojnë sistemin e drejtësisë. Takime të vazhdueshme 

janë zhvilluar gjatë kësaj periudhe nga grupi i punës i Konsorciumit Ndërkombëtar për 

mbrojtjen e dëshmitarëve në të cilat është diskutuar ky projektligj. 

 

Projektligji synon të krijojë një rregullim ligjor më fleksibël, në mënyrë që të gjejnë 

zgjidhje të gjitha nevojat dhe rastet praktike që dalin. Në të njëjtën kohë, projektligji 

pritet t‟i japë Drejtorisë së Mbrojtjes së Dëshmitarëve dhe Bashkëpunëtorëve të 

Drejtësisë pavarësi në vendimmarrje dhe në administrimin e buxhetit.  

 

Një ndër rekomandimet e Mbledhjes së 19 të CTF-së, është miratimi i ligjit dhe ngritja e 

një agjensie bashkëpunuese ndërmjet Drejtorisë Kundër Krimit të Organizuar dhe 

Drejtorisë së Mbrojtjes së Dëshmitarëve dhe Bashkëpunëtorëve të Drejtësisë dhe 

institucioneve të tjera në Shqipëri për të organizuar trajnime për ligjin dhe praktikat më të 

mira.  

 

Lidhur me sistemin e videokonferencave, deri tani janë siguruar 3 të tilla. FBI ka 

mbështetur financiarisht një sistem për Policinë e shtetit. Instalimi i videokonferencës në 

Drejtorinë e Mbrojtjes së dëshmitarit është ende në proçes, ndërsa janë në funksion një 

sistem i instaluar në Gjykatën e Krimeve të Rënda dhe një në Prokurorinë e Përgjithshme. 

 

2.5.5.  Drejtësia për të miturit  

Drejtësia penale dhe drejtësia penale për të miturit janë fusha të cilat me gjithë 

përmirësimet vazhdojnë të ketë probleme. Caktimi i gjyqtarëve në seksionet e të miturve 

nuk duhet t‟i nënshtrohet rotacionit, sikurse praktikohet në lidhje me seksione të tjera, 

ndërsa iniciativat e aktorëve të shoqërisë civile dhe institucioneve shtetërore për të 

përmirësuar kuadrin ligjor duhet të bashkërendohen më mirë. 

 

Më 27.11.2008 u krijua Shërbimi i provës nëpërmjet ndryshimeve të Kodit Penal me 

Ligjin Nr. 10024 dhe me ndryshimin e ligjit “Për ekzekutimin e vendimeve penale” (me 

ligjin Nr. 10023). Gama e dënimeve alternative u zgjerua në sajë të ndryshimeve në 

Kodin Penal. Dënimet alternative që mund të zbatohen për të miturit-autor të veprave 

penale janë gjysëmliria, pezullimi i ekzekutimit të vendimit me burgim dhe vënia në 

provë, qëndrimi në shtëpi. Jo vetëm të miturit por edhe për personat e grupmoshës 18 – 

21 vjeç, kur kanë kryer vepra penale të cilët dënohen deri në dy vjet burg ose kur kjo 

është pjesë e mbetur e dënimit, gjykata mund të vendosë vuajtjen e dënimit me qëndrimin 

në shtëpi të të dënuarit, në shtëpi tjetër private ose në qendër të kujdesit dhe të shëndetit.  

 

Me Vendim të Këshillit të Ministrave, datë 25/03/2009 u miratua “Rregullorja e 

Shërbimit të Provësò, akt i cili përcakton rregullat dhe mënyrën e organizimit dhe 

funksionimit të strukturave të reja të shërbimit të provës. 

 

Shërbimi i provës organizohet në nivel qendror dhe vendor. Drejtoria e Përgjithshme e 

shërbimit të Provës në Ministrinë e Drejtësisë përbën nivelin qendror, ndërsa zyrat 

vendore të shërbimit të provës do të veprojnë pranë gjykatave të rretheve gjyqësore. Ky 

shërbim ka filluar të jetë funksional dhe aktualisht është ngritur Drejtoria qendrore dhe 

zyrat lokale në rrethet përkatëse.  

 

Pavarsisht nga këto zhvillime, për të miturit ka ende shumë për të bërë, pasi jo për të 

gjithë të miturit jepen dënime alternative nga gjykata sidomos ato të rretheve23. Një 

numër i konsiderueshëm akuzohen për vepra penale kundër pasurisë dhe një pjesë e mirë 

e të miturve kalojnë në nga 3 - 6 muaj në paraburgim. 

 

Pavarësisht hyrjes në fuqi të ligjit për ndihmën juridike nuk përcaktohet ndonjë 

kategorizim ose specializim i avokatëve për të miturit duke bërë kështu që shërbimi 

avokator i ofruar këtyre të miturve të jetë në të njëjtat nivele.  

 

Së fundmi nëpërmjet Dekretit të Presidentit Nr. 6218 datë 7.07.2009 “Për krijimin e 

seksioneve penale për gjykimin e të miturve pranë gjykatave të rretheve gjyqësore” është 

bërë një ndryshim lidhur me dekretin Nr. 5351 datë 11.06.2007 duke shtuar kështu 

seksionin penal për të miturit në Gjykatën e Rrethit Gjyqësor Elbasan.  

 

Ministria e Drejtësisë me një urdhër Nr. 6325, datë 31.07.2009 ka miratuar Rregulloren 

“Për bashkëpunimin e Shërbimit të Provës me OJF-të dhe shërbimin e ndërmjetësimit”, 

por aktualisht ky proçes mbetet ende në proçesin e identifikimit të aktorëve të shoqërisë 

civile me të cilët do të ketë bashkëpunim. 

 

2.6 Lufta kund ër korrupsionit  

Lufta kundër korrupsionit mbetet një nga shqetësime kryesore me të cilat duhet të 

përballet shoqëria shqiptare. Strategjia Ndërsektoriale për Parandalimin dhe Luftën ndaj 

Korrupsionit dhe Qeverisjes Transparente 2008 - 2013 u miratua me 3 Tetor 2008 përmes 

Vendimit të Këshillit të Ministrave Nr. 1561.  Për shkak se kjo strategji përmban vetëm 

objektivat qe duhet të arrihen, një Plan Veprimi i cili i zbërthen ato në masa konkrete, 

institucione përgjegjëse, afate përmbushje si dhe tregues arritjesh u miratua nga grupi 

ndërministror përgjegjës për zbatimin e strategjisë. Ky dokument është hartuar nga planet 

e veçanta të çdo ministrie për luftën ndaj korrupsionit.  

                                                
23 Sipas informacioneve të marra nga takime të ndryshme me aktorë në këtë fushë rezulton se seksioni 

penal për të miturit në Gjykatën e Rrethit Gjyqësor Tiranë, në 42 % të rasteve. Ndërsa Agjensia e Shërbimit 

të provës deri në muajin shtator është në procesin e mbikqyrjes së 31 të miturve për të cilët po aplikohen 

dënimet alternative 

Megjithëse problemet e vërejtura në vitet e mëparshme si: mungesa e treguesve të 

arritjeve, afatet, dhe institucionet përgjegjëse janë zgjidhur, një nga çështjet kryesore, ajo 

e përcaktimit  të buxhetit për çdo masë vazhdon të ngelet e pa adresuar. Në Planin e 

Veprimit thuhet së financimi i këtyre masave mbulohet nga buxheti i çdo ministrie, por 

nuk janë paraqitur shifrat konkrete sipas zërave të buxhetit duke mosgarantuar kështu 

mbështetjen e duhur financiare për realizimin e tyre. Objektivat të cilët adresohen në këtë 

plan janë organizuar sipas ministrive dhe jo sipas çështjeve siç janë parashikuar në 

Strategji si dhe nuk kanë një referencë të drejtpërdrejtë tek objektivat e strategjisë. Për më 

tepër në këtë Plan Veprimi është adresuar vetëm ajo pjesë e strategjisë e cila ka të bëjë 

me pushtetin ekzekutiv, pra ministritë e linjës dhe institucionet e tyre të varësisë.  

 

Çështje shumë të rëndësishme në luftën ndaj korrupsionit të parashikuara në Strategji si: 

gjyqësori, prokuroria, transparenca e partive politike, shoqëria civile, kufizimi i imuniteti 

të zyrtarëve të lartë, janë lënë jashtë këtij Plani duke ngritur pikëpyetje rreth mënyrës dhe 

mundësisë për arritjen e këtyre objektivave. 

 

Përbërja e Grupit Ndërministror të Punës
24

, me vetëm përfaqësuese të ministrive të linjës, 

kushtëzon përfshirjen e institucioneve të tjera të rëndësishme jashtë pushtetit ekzekutiv 

duke kufizuar rezultatet e pritshme nga implementimi i kësaj strategjie. Ky grup pune në 

nivel ministror është përgjegjës për monitorimin e zbatimit të strategjisë duku u mbledhur 

çdo 2 muaj ndërsa mungon një strukturë teknike e cila do të merrej në vazhdimësi me 

monitorimin e kësaj strategjie si dhe do të lehtësonte përfshirjen e institucioneve të tjera 

dhe shoqërisë civile në këtë proçes të cilët aktualisht mund të përfshihen vetëm në rastin 

e marrjes së një ftese kur Grupi Ndërministror e sheh të arsyeshme.  

 

Elementë të tjerë që rrezikojnë zbatimin e strategjisë janë: 

 Mungesa e bashkëpunimit dhe koordinimit ndërmjet institucioneve të 

ngarkuara për realizimin e masave, qoftë dhe për shkëmbimin e 

informacionit;  

 Masat janë të përgjithshme dhe nuk evidentojnë qartë strukturat dhe personat 

përgjegjës për realizimin e tyre; 

 

Organet e tjera të zbatimit të ligjit veprojnë për  parandalimin dhe shtypjen e 

korrupsionit, por aktivitetet e tyre mbeten gjerësisht të pakoordinuara. Një nga masat e 

cila ka rezultuar e suksesshme dhe ka përmirësuar bashkëpunimin e koordinimin në 

fushën e anti-korrupsioni është ngritja e Njësisë së Përbashkët për Hetimin e Krimit 

Ekonomik dhe Korrupsionit në Prokurorinë e Tiranës. Kjo njësi është krijuar në bazë të 

një Memorandumi të përbashkët të nënshkruar nga Ministri i Brendshëm, Ministri i 

Financave, Prokurorit të Përgjithshëm dhe kryetar i Shërbimit Informativ Shtetëror në 

Maj 2007. Njësia bashkon 7 prokurorë, 24 oficerë të policisë gjyqësore nga Policia e 

Shtetit, 4 zyrtarë tatimorë dhe 4 zyrtarë të doganave. Kjo konsiderohet të jetë një përvojë 

e suksesshme, dhe ka sjellë rezultate konkrete dhe për këtë arsye është parashikuar të 

shtrihet dhe ne 6 zyra të tjera në qarqe. Eksperienca të tilla të suksesshme do të duhet të 

                                                
24 Urdhër i Kryeministrit nr. 195 datë 14.08.2006. 

merren si model dhe për organizimin e strukturave qeveritare n luftën kundër 

korrupsionit. 

 

Niveli i perceptimit të publikut ndaj korrupsionit në shërbimet publike vazhdon të mbetet 

i lartë. Sipas një sondazhi të realizuar në fillim të 2009 nga USAID rezulton se 

“Pothuajse gjysma e kampionit të publikut të gjerë (48.5%) mendon se korrupsioni është 

rritur krahasuar me një vit më parë, ndërkohë që 38% mendojnë se ai ka mbetur i 

njëjtë
25
”. Gjithashtu besimi tek institucionet kryesor mbetet i ulët ku shëndetësia 

përfaqëson sektorin më të përmendur për korrupsion. 

 

Një nga objektivat kryesorë në luftën ndaj korrupsionit që është kufizimi i listës së 

zyrtarëve me imunitet mbetet ende e pa adresuar. Kuvendi shqiptar ka votuar disa herë 

për heqjen e imunitetit deputetëve dhe ministrave të akuzuar për korrupsion ose shkelje të 

tjera të rënda por një përqasje ligjore e qëndrueshme ndaj kësaj çështje duket nuk është 

ndërmarrë ende. Shumica e re parlamentare e dalë pas zgjedhjeve të qershorit 2009 e ka 

rinovuar premtimin e saj për rregullime te rëndësishme ligjore në këtë drejtim. 

Gjatë kësaj periudhe raportimi, ka pasur vetëm një proçedim penal për zyrtarë të profilit 

të lartë të akuzuar për korrupsion dhe shpërdorim detyrë nga organet e zbatimit të ligjit 

drejtuar kundrejt një ish-deputeti të Kuvendit të Shqipërisë.  

 

2.7 Reforma e Decentralizimit 

Ekzistenca e një strategjie të Deçentralizimit dhe Ligjit për Organizimin dhe 

Funksionimin e Pushtetit Vendor përmbyllën fazën e dyte te proçesit te deçentralizimit ne 

Shqipëri, e cila i hapi rrugën decentralizimit fiskal si edhe plotësimit te bazës ligjore dhe 

kryerjes se reformës territoriale. Shqipëria ka hyrë në fazën e tretë të decentralizimit, atë 

të zbatimit të legjislacionit dhe të marrjes së përgjegjësive të plota nga njësitë vendore.  

 

Reforma e decentralizimit ashtu sikurse është theksuar dhe në strategjinë ekzistuese të 

decentralizimit26 është përqendruar në adresimin e dy prioriteteve27: 

 

1. Plotësimin e kuadrit normativ dhe institucional për transferimin tek bashkitë të 

përgjegjësive për taksat vendore, ujësjellës dhe kanalizimet; 

2. Miratimi i kuadrit normativ për huadhënien vendore me qellim lehtësimin e 

investimeve kapitale të nevojshme për shërbime në të mira vendore. 

 

Politika fiskale e Qeverisë për delegimin e mëtejshëm të taksave në nivel kombëtar në 

administrimin e pushtetit vendor nuk është koordinuar dhe shoqëruar me rritjen e 

kapaciteteve për miradministrimin fiskal nga pushteti vendor. Kjo ka sjellë një nivel të 

                                                
25 Korrupsioni në Shqipëri, Sondazhi 2009 , Instituti për Kërkime dhe Alternativa Zhvillimi (IDRA) në 

kuadër të Projektit të Shtetit Ligjor të USAID. 
26 Vendimi i Këshillit të Ministrave nr. 651 datë 29 Dhjetor 1999.  
27

 Një strategji e re është duke u përgatitur me qëllim përmirësimin e Strategjisë së miratuar Dhjetor 1999, 

duke përfshirë edhe prioritete të tjera. Këto prioritete përshijnë në vetvete të gjitha shërbimet publike (jo 

vetëm ato utilitare si kanalizimet dhe të ujit të pijshëm) si dhe planifikimi urban, çështjet e mjedisit, 

decentralizmi fiskal etj.  

ulët të mbledhjes së të taksave nga njësit vendore duke mor realizuar të ardhurat e 

parashikuara. 

 

Për të ndihmuar autoritetet vendore në realizimin e të ardhurave duke u mbështetur në 

ligjin “Për huamarrjen vendore” nr. 9869, datë 4.2.2008 është botuar një manual “Për 

huamarrjen vendore” i cili përmbledh të gjitha aktet ligjore në fuqi si dhe paraqet 

metodologji të zbatueshme për të përballuar një huamarrje vendore. 

 

Sipas parashikimeve të Qeverisë transferimi i pronave publike drejt Njësive të Qeverisjes 

Vendore pritet të  përfundojë brenda vitit 2009. Gjatë kësaj periudhe raportimi janë 

miratuar disa dhjetëra vendime të Këshillit të Ministrave për transferimin e pronësisë 

Njësive të Pushtetit Vendor. Ndërkohë proçesi i transferimit të pyjeve dhe kullotave 

Pushtetit Vendor ka përfunduar me transferimin e gjithsej rreth 640.000 ha pyje dhe 

kullota në pronësi të qeverisjes vendore, nëpërmjet miratimit të 315 vendimeve të 

Këshillit të Ministrave. 

Më problematike shfaqet situata e transferimit të ndërmarrjeve të ujësjellës-kanalizimeve 

në administrimin e pushtetit vendor. Ndonëse i janë transferuar ligjërisht njësive të 

qeverisjes vendore këto njësi kanë refuzuar të marrin përsipër administrimin e tyre. 

Refuzimi vjen si pasojë e disa shkaqeve ku më të rëndësishmet janë: 

 Situata e vështirë financiare e ndërmarrjeve të ujësjellësve për arsye të detyrimeve 

të prapambetura që kanë ndaj të tretëve, dhe daljes me humbje në mbyllje të cdo 

viti financiar; 

 Diferenca e madhe midis kostos reale dhe tarifës së blerjes së ujit të pijshëm; 

 Rrjetet e ndërmarrjeve Sh.a furnizojnë me ujë disa njësi vendore madje në disa 

raste të veçanta dhe në dy qarqe duke sjellë vështirësi në: ndarjen e sistemeve dhe 

transferimin e tyre në njësitë vendore përkatëse, në ruajtjen e statusit aktual të 

këtyre ndërmarrjeve Sh.a, dhe në gjetjen e formave dhe mënyrave të reja të 

menaxhimit  të këtyre ndërmarrjeve. 

 

Një tjetër problem shqetësues është mos përfshirja e njësive të pushtetit vendor në 

proçesin e përcaktimit të përparësive të ndihmës së huaj. Ky proçes udhëhiqet nga 

institucionet qendrore të cilat në negociata përcaktojnë përparësitë kombëtare pa iu 

referuar zhvillimeve specifike rajonale, zhvillime të cilat shprehen dhe në strategjitë 

rajonale. Dokumenti më i rëndësishëm i Komisionit Europian për orientimin e 

financimeve (Dokumenti i Planifikimit Indikativ Shumëvjeçar për vitet 2008-2010) 

shprehet se: “Është e nevojshme të arrihet lidhja ndërmjet ndihmës së KE dhe strategjive 

sektoriale e planet e veprimit të institucioneve shqiptare, me qëllim që ndihma të 

orientohet në përputhje me planet strategjike, të cilët nga ana e tyre duhet të adresojnë 

kërkesat e proçesit të Integrimit Europianò. Kjo tregon së proçesi i: përcaktimit të 

prioriteteve – negociatat – orientimi i ndihmës së BE-së, nuk ka përfshirë nevojat dhe 

përparësitë e zhvillimit në nivel vendor. 

3. TË DREJTAT E NJERIUT DHE MBROJTJA E MINORITETEVE  

 

3.1 Respektimi i të drejtës ndërkombëtare dhe të drejtave të njeriut 

Gjatë periudhës së monitorimit, Gjykata Evropiane e të Drejtave të Njeriut (GJEDNJ) 

ka dhënë gjashtë vendime kundër Shqipërisë, ku konstaton se ka pasur shkelje të së 

drejtës për t‟u dëgjuar dhe gjykuar nga një gjykatë e pavarur dhe e paanshme, të drejtës 

për ekzekutimin e vendimeve të formës së prerë, të drejtës për gëzimin e pronës, të 

drejtës për të mos iu nënshtruar torturës, trajtimeve apo ndëshkimeve çnjerëzore e 

degraduese dhe parimit të sigurisë juridike28.  

 

Ndërsa GJEDNJ përfaqëson një përvojë të re, vihet re se informimi dhe ndërgjegjësimi në 

rritje i shoqërisë shqiptare është reflektuar në numrin e çështjeve të paraqitura pranë saj. 

Pavarësisht numrit të ulët të vendimeve të dhëna ndaj shtetit shqiptar, problemet e 

evidentuara në sistemin tonë të brendshëm shfaqen serioze. 

 

Duke filluar nga janari i vitit 2009, zyra e përfaqësuesit ligjor pranë organizmave 

ndërkombëtar të të drejtave të njeriut është bërë pjesë e Avokaturës së Shtetit, e cila është 

në varësi të Ministrisë së Drejtësisë. Ende nuk ka progres për përcaktimin e një 

mekanizmi për zbatimin automatik të vendimeve të GJEDNJ në nivel kombëtar. 

 

3.2 Të drejtat civile dhe politike 

Megjithë progresin e berë për eliminimin e torturës dhe formave të tjera të keqtrajtimit, 

vazhdojnë të konstatohen probleme. Institucionet dhe organizatat e specializuara kanë 

konstatuar raste të dhunës fizike e psikologjike në disa komisiariate policie, institucione 

paraburgimi dhe të vuajtjes së dënimit. Më së shumti akuzat për përdorim dhune janë 

adresuar ndaj oficerëve të policisë gjyqësore që merren me hetimin e ngjarjeve të cilët 

nuk zbatojnë të drejtat e personave që ndalohen apo arrestohen, sidomos ndaj të miturve 

dhe metodat e marrjes në pyetje në disa raste kanë qënë abuzive29. Avokati i Popullit dhe 

KSHH kanë rekomanduar marrjen e masave ekstreme ndaj punonjësve përgjegjës për 

këto veprime të kundraligjshme siç ishte rasti i fillimit të proçedimit penal ndaj 

specialistëve të shoqërim transferimeve në Drejtorinë e Përgjithshme të Burgjeve për 

keqtrajtimin e evidentuar në burgun e Fushë Krujës30, për dhunën ndaj dy të rinjve të 

ndaluar për kalim të paligjshëm të kufirit në Komisariatin e Sarandës, për ngjarjen e 

ndodhur në komisariatin e Tepelenës dhe të Dibrës, për dhunën e konstatuar në 

                                                
28 Çështja Xheraj kundër Shqipërisë, aplikimi nr. 37959/02, datë 1.12.2008, Çështja Dauti kundër 

Shqipërisë, aplikim nr. 19206/05, datë 3.2.2009, Çështja Hamzaraj kundër Shqipërisë, aplikimi nr. 

45264/04, datë 6.7.2009, Çështja Nuri kundër Shëqipërisë, aplikimi nr. 12306/04, datë 6.7.2009, Çështja 

Vrioni e të tjerë kundër Shqipërisë, aplikimi nr. 2141/03, datë 6.7.2009, Çështja Grori kundër Shqipërisë, 

aplikimi nr. 25336/04, datë 7.7.2009. 

29 Për më shumë informacion shih http://www.avokatipopullit.gov.al/Korrespondenca/2009.htm dhe 

http://www.ahc.org.al  

30  Shih rekomandimin datë 28.10.2008 drejtuar Prokurorisë Krujë “Për fillimin e hetimit ndaj 

specialistëve të shoqërim transferimeve në Dr.P.Burgjeve për veprën penale të “Torturës” në bashkëpunim, 

neni 86 e 25 të Kodit Penal. 

http://www.avokatipopullit.gov.al/Korrespondenca/2009.htm
http://www.ahc.org.al/

institucionet e burgimit dhe paraburgimit Korçë si edhe për sondazhin e kryer me të 

miturit e institucionit të paraburgimit nr. 313 në Tiranë.31 

 

Infrastruktura në vendet e paraburgimit ka pësuar përmirësime, por gjendja e dhomave të 

shoqërimit dhe të ndalimit pranë komisariateve të policisë në shumë raste mbetet 

problematike.32 

 

Reforma ligjore në sistemin e burgjeve ka shënuar progres me miratimin e ligjit 10 023 

datë 24.11. 2008 (Për disa ndryshime dhe shtesa në ligjin nr. 7895 datë 27.01.1995 i 

ndryshuar), ligji nr 10024 datë 27.11.2008 (Për ekzekutimin e vendimeve penale), 

ndryshimet në ligjin “Për policinë e burgjeve”. Në mars 2009 u miratua Rregullorja “Për 

standardet dhe proçedurat e mbikëqyrjes së ekzekutimit të dënimeve alternative si dhe 

organizimin dhe funksionimin e shërbimit të provës“ dhe Rregulloja e Përgjithshme e 

burgjeve”. Ministria e Drejtësisë nxiti proçesin e thithjes së mendimeve të aktorëve të 

shoqërisë civile dhe organizmave ndërkombëtare në proçesin e hartimit të këtyre 

ndryshimeve ligjore. 

 

Shërbimi i Provës tashmë ofron shërbime mbikëqyrjeje të personave të vënë në këtë 

shërbim dhe kryen intervista me personat e dënuar për përgatitjen e tyre për rikthim në 

shoqëri. Nevojitet forcimi i mëtejshëm i këtij Shërbimi dhe bashkëpunimi i tij me aktorë 

të organeve të qeverisjes vendore, sistemin e burgjeve dhe sektorin e OJF-ve. 

 

Funksionimi i Komisionit Mbikëqyrës të Ekzekutimit të Vendimeve me Burgim mbetet 

jo-efiçent. Ky Komision nuk njihet nga personat e privuar nga liria. Në të njëjtën kohë 

nevojitet ngritja e një sistemi efektiv inspektimi të brendshëm në sistemin e burgjeve. 

 

Stafet e përzgjedhur rishtas në burgjet e reja, menaxhimi i burgjeve, programet e trajtimit 

të personave të privuar nga liria në burgje, kodi i sjelljes për punonjësit e sistemit të 

burgjeve, menaxhimi i incidenteve të rënda në institucione, sistemi ankesë- kërkesë kanë 

qenë pjesë e programeve trajnuese nga institucionet e specializuara.
33

 

 

                                                
31 Për një informacion më të hollësishëm për gjendjen e institucioneve të paraburgimit dhe burgimit shih 

rekomandimet e Avokatit të Popullit në 

http://www.avokatipopullit.gov.al/Rekomandime/Rekomandime/2009.htm  
32

 Konstatohen probleme në mjediset e ndalimit dhe të shoqërimit në Komisariatin e Vlorës, Sarandës, 

Burrelit (me dhomat të pa-ajrosura, me lagështirë, pa ndriçimin e mjaftueshëm dhe pa pajisjet e nevojshme 

për akomodim. Një tjetër problem i konstatuar përbëjnë shkeljet për qëndrimin mbi afatet e përcaktuara 

ligjore të personave në mjediset e komisariateve. Në komisariatin e Elbasanit, Librazhdit, Vlorës, Sarandës, 

Delvinës dhe në stacionet e policisë Cërrik dhe Fushë-Krujë nuk ka ambiente të veçanta për gratë dhe të 

miturit, ndërsa në komisariatin e Sarandës nuk kishte asnjë punonjëse femër. Për më tepër shih “Raportin e 

KSHH mbi gjendjen e të drejtave të njeriut në vendet paraburgimit dhe të ekzekutimit të vendimeve penale, 

Tetor - Dhjetor 2008”, www.ahc.org.al/kshh/ARKIV/angraport_burgjet_tetor-dhjetor2008.pdf 
33

 Programi “Drejtimi human i burgjeve”, zbatuar nga KShH dhe AIKH dhe financuar nga K.E. Gjithashtu, 

aazhdimësia e trajnimeve të personelit të administratës së burgjeve mbetet prioritet dhe në kuadër të këtij 

projekti është punuar edhe për fuqizimin e Qendrës së Trajnimit të administratës së burgjeve, përmirësimit 

të procedurave të përzgjedhjes në sistemin e burgjeve, përmirësimin e moduleve të programit bazë të 

trajnimit të personelit me uniformë që përzgjidhet të punojë në këto institucione, përmirësimin e aftësive 

profesionale dhe drejtuese të drejtuesve të lartë të burgjeve dhe aftësimin e trajnerëve lokalë shqiptarë për 

të dhënë trajnime vazhduese në institucionet e tyre. 

http://www.avokatipopullit.gov.al/Rekomandime/Rekomandime/2009.htm
http://www.ahc.org.al/kshh/ARKIV/angraport_burgjet_tetor-dhjetor2008.pdf

Institucionet penale në Fushë Krujë, Korçë dhe Vlorë janë tashmë në funksionim të plotë 

e normal. Funksionimi i tyre ishte një hap pozitiv drejt një trajtimi më të mirë të 

personave të privuar nga liria. Qendra e Ri-integrimit për të Miturit Kavajë ka përfunduar 

punimet, është miratuar organika dhe përzgjedhur personeli i këtij institucioni i cili dhe 

është trajnuar. Megjithatë, ky institucion ende nuk ka filluar nga funksionimi.
34

 Në nëntor 

të 2008 përfunduan punimet për ndërtimin e paraburgimit të ri në Durrës
35

 e tashmë ky 

institucion ka filluar së funksionuari. Gjithashtu, ka përfunduar rikonstruksioni i spitalit 

të sëmurëve mendor me mjekim të detyruar (Durrës) megjithatë ende nuk është vënë në 

funksionim. Në zbatim të Master Planit 2004, do të ndërtohen paraburgimi i Fierit, 

Elbasanit, Beratit, Shkodrës, Dibrës dhe Gjirokastrës
36

. Rikonstruksione janë realizuar në 

Qendrën Spitalore të Burgjeve
37

, në burgjet Burrel dhe Rrogozhinë. Investime të tjera 

mbuluar nga buxheti i shtetit janë rezervuar tashmë për rikonstruksionet që do të fillojnë 

të kryhen në vazhdimësi të vitit 2009 në institucionet penale në Sarandë, Berat, Kukës, 

Tropojë dhe ato në Korçë, Krujë, Fushë-Krujë, Kavajë Peqin, Lezhë dhe “Ali Demi”, 

Tiranë.  

 

Megjithë përpjekjet, kushtet infrastrukturore të disa institucioneve të paraburgimit në 

ambientet e vjetra të komisariateve të policisë dhe disa burgje me ndërtesa të vjetra dhe të 

amortizuara lënë shumë për të dëshiruar.
38

 Mungesa e energjisë elektrike dhe e ujit të 

rrjedhshëm 24 orësh, ndërtesat e amortizuara dhe me lagështirë në disa nga këto 

institucione ndikojnë në shëndetin e personave të privuar nga liria. 

 

Mbipopullimi mbetet çështje shqetësuese për sistemin e burgjeve shqiptare. Pavarësisht 

masave të marra nga DPB për të zbutur situatën, gjenden një numër i konsiderueshëm i 

personave të privuar nga liria mbi kapacitetin e lejuar në disa institucione penale. Në 

kushtet e mbipopullimit, mbetet i vështirë garantimi i trajtimit të veçantë të grupeve të 

caktuara si të miturit dhe gratë e paraburgosura dhe të dënuara
39

. 

 

Pavarësisht përpjekjeve për realizimin e bashkëpunimit të institucioneve penale me 

drejtoritë rajonale të shëndetësisë për ofrimin e asistencës mjekësore të specializuar, 

mbetet shumë për të bërë në këtë drejtim. Trajtimi i të sëmurëve mendorë mbetet problem 

i pazgjidhur edhe gjatë periudhës në shqyrtim të këtij raporti. Shumë të sëmurë mendorë 

qëndrojnë pranë Spitalit të Burgut, duke krijuar një mbipopullim artificial të këtij spitali, 

ndërsa një numër i konsiderueshëm qëndrojnë nëpër institucione të ndryshme të 

paraburgimeve dhe burgjeve, në mungesë të kujdesit të specializuar mjekësor.  

                                                
34 Ministria e Drejtësisë nuk e ka marrë ende në dorëzim këtë institucion për arsye teknike. 
35

 Institucioni i paraburgimit të Durrësit është objekti i parë me financim të buxhetit të shtetit që ndërtohet 

në sistemin penitenciar, me një vlerë prej 157 621 000 lekë. 
36

 Këto projekte ndërtimi do të realizohen dhe financohen në kuadër të programit IPA 2007-2009. 
37

 Ngritja e dhomës së reanimacionit u përfitua nga buxheti i shtetit për Sistemin e Burgjeve. 
38

 Raport i KShH mbi gjendjen e të drejtave të njeriut në vendet paraburgimit dhe të ekzekutimit të 

vendimeve penale (Tetor – Dhjetor 2008). 
39

 Avokati i Popullit dhe KShH e kanë ngritur këtë shqetësim herë pas here në vëmendjen e autoriteteve 

shtetërore. KShH në një korrespondencë zyrtare dt. 18 Nëntor 2008 u është drejtuar me sugjerime konkrete 

për këtë çështje Presidentit (në cilësinë edhe të Kryetarit të Këshillit të Lartë të Drejtësisë), Kryeministrit, 

Kryetares së Kuvendit, Prokurores së Përgjithshme, Ministrit të Drejtësisë dhe Drejtorit të Përgjithshëm të 

Burgjeve për të mbështetur këtë të fundit në zbutjen e mbipopullimit në institucionet penale dhe marrjen e 

masave të nevojshme brenda një strategjie gjithëpërfshirëse të gjithë institucioneve. 

Vihet re një ndërgjegjësim më i lartë i personelit të institucioneve të paraburgimeve dhe 

burgjeve për një trajtim të diferencuar për të miturit. Personeli i kujdesit social në DPB 

dhe ai i institucioneve penale vendore është trajnuar për të punuar me të mitur dhe grupe 

të tjera të veçanta. Ka pasur nisma konkrete nga shoqëria civile dhe agjenci 

ndërkombëtare penitenciare të cilat kanë mundësuar dhënien e përvojave të mira në lidhje 

me hartimin e një strategjie gjithëpërfshirëse të trajtimit të grupeve të veçanta në 

institucionet penale.
40

 

 

Në dhjetor 2008 u arrit një memorandum bashkëpunimi mes Ministrisë së Drejtësisë dhe 

asaj të Arsimit dhe Shkencës për realizimin e arsimimit të detyrueshëm në të gjitha 

ambientet e paraburgimeve dhe burgjeve. Eksperienca e krijuar në disa institucione pilot 

duhet shtrihet në të gjitha institucionet e paraburgimeve dhe burgjeve. 

 

Punësimi i të dënuarve mbetet ende nismë e copëzuar e institucioneve në paraburgime 

dhe burgje. Sipas të dhënave zyrtare të Ministrisë së Drejtësisë, në muajin gusht 2009 

ishin të punësuar 685 persona të privuar nga liria
41

 ndërsa janë realizuar kurse 

profesionale me të dënuar në dy institucione pilot
42

. Megjithëse ka hyrë në fuqi 

rregullorja e përgjithshme e burgjeve që mundëson realizimin e punësimit si edhe 

shpërblimin e përshtatshëm të punës së të dënuarve, ende nuk është vënë në efiçencë 

Komisioni i Përhershëm i Vlerësimit të Punës në Burgje, që do të lidhë kontrata me 

subjekte private për punësim në burgje. 

 

Liria e shprehjes, duke përfshirë dhe atë në media, garantohet nga kushtetuta shqiptare. 

Në kuadër të përpjekjeve të përafrimit të legjislacionit shqiptar për median me standardet 

evropiane, ka pasur një proçes të hartimit të ligjit për shtypin, por iniciativa ligjore për 

këtë ligj është lënë në heshtje gjatë periudhës në shqyrtim. Ndryshimet e neneve për 

shpifjen dhe fyerjen në Kodin Penal dhe në Kodin Civil edhe për këtë periudhë nuk u 

realizuan, megjithëse këto projekt-propozime janë paraqitur që në Nëntor 2004 në 

Kuvend dhe i kanë kaluar të gjitha fazat e shqyrtimit nëpër komisione parlamentare.  

Radio Televizioni Publik (RTSH) operon si radio dhe televizion kombëtar, por 

profesionalizmi i tij është vënë në pikëpyetje për mbulimin jo të balancuar të aktivitetit 

politik dhe mungesës së plotë të gazetarisë investigative të tij. Reformimi i mëtejshëm i 

këtij operatori publik ka mbetur në vend. Gjithashtu Këshilli Kombëtar i Radio 

Televizionit vazhdon të akuzohet për anësi politike. KKRT-ja përbëhet nga pesë anëtarë 

dhe mbetet imediate zgjedhja e dy anëtarëve të tjerë për një funksionim me kapacitete të 

plota në përputhje me ligjin.  

 

                                                
40

 KShH, Agjencia e Institucioneve të Korrektimit në Holandë (AIKH) dhe Agjencia Spanjolle e 

Bashkëpunimit Ndërkombëtar për Zhvillim (AECID). 
41

 Të dënuarit janë punësuar në pastrim, mirëmbajtje, kuzhinë, kopshtari dhe në punë tjera në varësi të 

specifikës së çdo institucioni. 
42

 I.E.V.P Fushë Krujë dhe I.P Vlorë. 

Aktualisht janë më shumë se 200 gazeta dhe revista që botohen në Shqipëri, përfshirë 

këtu botimet me natyrë të përgjithshme dhe ato të specializuar
43

. Mungesa e rregullimit 

ligjor për të mundësuar transparencën e burimeve financiare të mediave favorizon 

interesat (ekonomike e politike) të pronarëve të tyre dhe jo të publikut.  

 

Ka pasur ankesa nga vetë gazetarët për censurë të drejtpërdrejtë ose të tërthortë të 

artikujve nga botuesit dhe/ose kryeredaktorët e gazetave ku ata punojnë kur këto artikuj 

binin ndesh me interesat politike ose ekonomike të pronarëve të këtyre mediave. Shumë 

gazetarë kanë raportuar se mungesa e kontratave të rregullta të punës me punëdhënësit e 

tyre i ka penguar ata në punën e tyre për të qenë sa më objektivë e të paanshëm.
44

 Gjatë 

periudhës në shqyrtim ka pasur disa raste të raportuara të gazetarëve të cilët kanë qenë 

nën presion të autoriteteve publike pasi kanë kritikuar strukturat shtetërore ose autoritete 

të larta të Qeverisë për raste konkrete abuzive. 

 

Gjatë monitorimit të medias për zgjedhjet parlamentare të 28 Qershorit u vërejt se partive 

të vogla nuk iu krijua hapësira e përcaktuar në Kod për mbulim të fushatës së tyre nga 

ana e transmetuesve elektronike. Bordi Mbikëqyrës i Medias pranë KQZ nuk arriti të 

plotësojë të gjitha detyrimet e tij për të mbërritur në përfundime nëse operatorët 

transmetues përmbushën ose jo detyrimet e tyre ligjore të “pluralizmit të informacionit”. 

 

Gazetaria investigative në median e shkruar dhe elektronike private ka shënuar zhvillim 

pozitiv. Ka pasur denoncime të rasteve korruptive dhe/ose rasteve të shpërdorimit të 

detyrës nga ana e punonjësve të lartë publikë.. 

 

Në përgjithësi marrëdhëniet midis qeverisë dhe shoqërisë civile nuk kanë kanë shënuar 

ndonjë progres të dukshëm gjatë kësaj periudhe. Në Mars 2009 u miratua ligji nr.10.093, 

datë 9.03.2009, “Për krijimin, organizimin dhe funksionimin e agjencisë për mbështetjen 

e shoqërisë civile”. Krahas zhvillime pozitive, paqartësi kanë shkaktuar disa vendime të 

qeverisë dhe qarkore të Drejtorisë së Përgjithshme të Tatimeve lidhur me aspektet 

financaire për OJF-të. Vendimi i Këshillit të Ministrave nr. 1679, datë 24.12.2008 “Për 

kriteret dhe proçedurat e përcaktimit të statusit të organizatave jofitimprurëse për përfitim 

publik” përmban paqartësi dhe i jep Ministrisë së Financave të drejtën për të përcaktuar 

organizatat që janë ose jo në interes publik dhe përcakton proçedura për aplikimin dhe 

pasojat e përftimit ose mospërfitimit të këtij statusi. Paqartësi ekzistojnë lidhur me tatimet 

e granteve dhe shërbimeve të OJF-ve. Shoqëria civile vazhdon të vuajë varësinë e 

mbështetjes financire të donatorëve të huaj.
45

 

 

 

                                                
43

 Biblioteka Kombëtare, seksioni i botimeve periodike, tetor 2007. Edhe lista e individëve/firmave të 

licencuar për transmetim është e konsiderueshme: 46 radio vendore, 2 radio kombëtare private, 3 TV 

kombëtare private, 2 stacione satelitore private përveç televizionit publik, 63 televizione vendore private, 

44 televizione kabllore private. 
44

 Shih raportin e të drejtave të njeriut të Departamentit të Shtetit për Shqipërinë, fq. 8. Shkurt 2009. 
45

 Në buxhetin e shtetit për vitin 2008 u parashikuan fonde për shoqërinë civile në shumën rreth 1.2 milion 

euro te cilat nuk mundën të përdoreshin për shkak të mungesës së bazës ligjore dhe institucionale. 

3.3 Të drejtat ekonomike dhe sociale 

Në fund të muajit korrik 2009 në mbledhjen e rradhës të komisionit ndërministror të 

integrimit Kryeministri ka pohuar se së shpejti Kuvendit do t‟i paraqitet projektligji 

kundër diskriminimit46. Ky projektligj e vë theksin në parandalimin dhe luftimin e 

diskriminimit të hapur dhe fshehur në disa fusha kryesore të jetës. Një ndër çështjet qe ka 

shkaktuar reagim mediatik dhe kundërshtime ishte legjitimimi i martesave brenda të 

njëjtës gjini, i kontestuar edhe nga komunitetet fetare. 

 

Progresi i pjesshëm në fushën e barazisë gjinore lidhet ngushtësisht me moszbatimin e 

Strategjisë për Parandalimin e Dhunës në familje e cila nuk është shoqëruar nga 

mekanizma zbatues. Në sajë të vullnetit politik, por edhe presionit të vazhdueshëm të 

shoqërisë civile, Komisioni i Reformës Zgjedhore miratoi me konsensus përfshirjen në 

Kodin Zgjedhor të kuotës jo më pak se 30% për kanditatët e secilës gjini. Megjithatë, 

asnjë nga partitë politike nuk arriti të përmbushë këtë kuotë dhe në shumë raste femrat u 

rreshtuan në pozicionet e fundit të listave. Aktualisht, numri i deputeteve femra është 

vetëm 22 nga 140 deputetë gjithsej, që përbën 16% të anëtarësisë së Kuvendit.47 

 

Në zbatim të ligjit Nr. 9970 “Për barazinë gjinore në shoqëri” grupi i ekspertëve 

mbështetur nga OSBE dhe PNUD përfundoi paketën e akteve nënligjore48. Me synim 

sigurimin e statistikave gjinore, përcaktimin e indikatorëve gjinorë në mbështetje të 

politikave dhe monitorimit të barazisë gjinore në përputhje me angazhimet 

ndër/kombëtare është ngritur një Grup Këshillimor Ndër-Institucional Pune i cili do të 

identifikojë treguesit dhe do të ndërtojë bazën e të dhënave brenda muajit dhjetor 200949. 

 

Me Urdhër të Kryeministrit Nr.3 datë 8.01.2009 është miratuar ngritja e Këshillit 

Kombëtar të Barazisë Gjinore dhe njëkohësisht është aprovuar Rregullorja për 

funksionimin e tij50. Është në proçes proçedura për përzgjedhjen dhe emërimin e 3 

anëtarëve në Këshillit Kombëtar të Barazisë Gjinore, përfaqësues të shoqërisë civile. 

 

Është përgatitur Raporti për Konventën Nr.183 ILO “Për mbrojtjen e mëmësisë” 

ndërkohë që ka përfunduar studimi “Gruaja dhe Tregu i Punës” mbi vendin që zënë gratë 

dhe vajzat në tregun formal të punës. Në përmirësimin e kapaciteteve profesionale të 

administratës vendore që mbulon programet e ndihmës dhe shërbimeve sociale për gratë 

dhe vajzat në nevojë po kontribuon UNFPA nëpërmjet një cikli trajnimesh (2008-2009) 

për punonjësit e sektorëve të shërbimeve sociale në nivel rajonal e lokal në 8 qarqe. 

 

Integrimi i perspektivës gjinore në programe, politika dhe strategji në nivel qendror dhe 

vendor mbetet një prioritet për shtetin shqiptar duke synuar arritjen e një shoqërie të 

                                                
46

 Projektligji u hartua nga Grupi Shqiptar i të Drejtave të Njeriut dhe ekspertë të tjerë të shoqërisë civile. 
47

 Shih Raportin Përfundimtar të OSBE/ODIHR-it publikuar në datën 15.9.2009 në faqen e internetit 

http://www.osce.org/odihr-elections/documents.html. 
48

 Për këtë qëllim, në nëntor 2008, MPÇSSHB me mbështetjen e OSBE-së organizoi një tryezë të 

rrumbullakët me përfaqësues të ministrive të linjës, OJF-ve si dhe ekspertëve të çështjeve gjinore. 
49

 Ky grup, i drejtuar nga Zv. Ministrja e Punes, është ngritur me Urdhër të Ministrit Nr.2498, datë 

16.12.2008. Në 26 Janar 2009 u organizua takimi i parë i GPNI-së në të cilin u diskutuan termat e 

referencës së GPNI, plani i punës  për vitin 2009, të cilat u miratuan nga të gjithë anëtarët e këtij grupi. 
50

 VKM, datë 2.02.2009. 

http://www.osce.org/odihr-elections/documents.html

mundësive të barabarta për të dyja gjinitë. Institucionet duhet të sigurojnë zbatimin de 

facto të kuadrit ligjor ekzistues dhe të politikave për barazinë gjinore në Shqipëri. 

 

Aktorë të ndryshëm të shoqërisë civile po japin kontributin e tyre në përmirësimin e 

situatës së të drejtave të grave. Vlen të përmendet iniciativa e ndërmarrë nga një rrjet 

organizatash jofitimprurëse51 të cilat në bashkëpunim me pushtetin vendor të qyteteve 

Vlorë, Pogradec, Shkodër, Rrëshen dhe Berat kanë mundur të ngrenë shërbime ndër-

sektoriale dhe të referimit të qendrueshëm në nivelin vendor. Rëndësi i është kushtuar 

dhe përmirësimit të kapaciteteve profesionale të punonjësve të policisë lidhur me çështje 

të ndryshme të përkatësisë gjinore dhe ligjin „Për masat kundër dhunës në familje”52. 

 

Në dhjetor të vitit 2008, është organizuar Debati i Parë Publik për të Drejtat e Njeriut në 

Shqipëri, pjesë e së cilës kanë qënë njëkohësisht të drejtat e grave dhe të vajzave53. 

Megjithatë, është e nevojshme që organizatat e përfshira në këtë problematikë të 

koordinojnë përpjekjet mes tyre dhe me institucionet shtetërore për të rritur sensibilizimin 

për zbatimin e legjislacionit dhe të politikave ekzituese. Informimi dhe ndërgjëgjësimi 

duhet të synojnë jo vetëm opinionin publik, por edhe profesionistë të fushave përkatëse, 

nëpunës të administratës shtetërore, institucioneve arsimore dhe të drejtësisë. 

 

Arsimi parashkollor i detyrueshëm këtë vit u shtri edhe në shkolla të tjera të arsimit 

parauniversitar, kryesisht në Tiranë. Numri i fëmijëve që ndjekin shkolla profesionale 

evidentohet si shumë i ulët në krahasim me vende të tjera të OECDsë: në vendin tonë 

rezulton të jetë 19% në krahasim me mesataren prej 50% në vendet e OECDsë.
54

 

Braktisja apo mos frekuentimi i shkollës nga fëmijët vijon të mbetet një problem. Ky 

problem shfaqet më i dukshëm ndër fëmijët e pakicave e kryesisht ato rome, të zonave të 

thella malore apo të zonave të varfra. Kështu, rreth 1 në 2 fëmijë romë të moshës 6-16 

vjeç e ka braktisur shkollën, ndërsa 54% e tyre nuk kanë përfunduar asnjë klasë shkollë. 

Edhe më problematike mbetet situata e vajzave rome, të cilat nuk frekuentojnë shkollën 

në masën 23% më pak se djemtë e kësaj moshe.55
  

 

Një studim i Save the Children tregon se dhuna ndaj fëmijëve jo vetëm që është e 

pranishme por edhe konsiderohet si një mënyrë e mirë për t‟i edukuar ata.
56

 Për herë të 

parë, me mbështetjen e UNICEF dhe përkrahjen e qeverisë u formalizua një linjë 

kombëtare telefonike në ndihmë të fëmijëve (nr. 116).
57

 Sidoqoftë, kjo linjë nuk 

menaxhohet nga qeveria dhe nuk krijon kushte të përshtatshme për institucionalizimin 

dhe shpejtësi në ofrimin e ndihmës fëmijëve në vend. 

 

                                                
51

 Rrjeti Shqiptar Kundër Dhunës me Bazë Gjinore dhe Trafikimit. 
52

 Kjo inciativë është kryer nga zyra e PNUD-it në Shqipëri në bashkëpunim me Ministrinë e Brendshme 

dhe Drejtorinë e Përgjithshme të Policisë së Shtetit të cilët kanë kryer disa trajnime ku kanë marrë pjesë 

600 punonjës të policisë nga i gjithë vendi.  
53

 I organizuar nga Qendra Shqiptare e të Drejtave të Fëmijëve në bashkëpunim me Grupin Shqiptar të të 

Drejtave të Njeriut dhe Qendra Aleanca Gjinore për Zhvillim.  
54

 Të dhëna të marra nga Strategjia kombëtare e arsimit parauniversitar 2009-2013. 
55

 Strategjia kombëtare e arsimit parauniversitar 2009-2013 (VKM Nr. 799, dt. 22.7.2009. F.Z. Nr. 133/99). 
56

 Shih http://www.scalbania.org/punishment.pdf  
57

 Shih http://www.unicef.org/albania/media.html  

http://www.scalbania.org/punishment.pdf
http://www.unicef.org/albania/media.html

Puna e fëmijëve vijon të mbetet një problem. Gjatë kësaj periudhe u shënuan edhe raste të 

tilla ekstreme si ai vdekjes së një fëmije.
58

 Këshilli i Ministrave forcoi rregullat sipas të 

cilave të miturit që kryejnë punë duhet t‟i nënshtrohen një kontrolli mjekësor periodik. 

Ky detyrim, sipas këtij vendimi, i përket punëdhënësit.
59

 Projektligji mbi “Të Drejtat e 

Fëmijëve” i hartuar nga qeveria me mbështetjen e UNICEF, është ende duke u shqyrtuar 

në nivel qeveritar. Me Dekretin e Presidentit Nr. 6218, dt. 7.7.2009, u krijuan seksionet 

penale për gjykimin e të miturve në Gjykata e Rrethit Gjyqësor Tiranë, Durrës, Shkodër, 

Vlorë, Korçe. Ky Dekret hyn në fuqi nga 1 shtatori i këtij viti. Avokati i Popullit gjatë 

kësaj periudhe ka dhënë një sërë rekomandimesh për gjendjen e të miturve në dhomat e 

paraburgimit apo burgje.
60

 

 

Për sa u përket personave vulnerabël (në nevojë) nga ana sociale dhe/ose personave me 

aftësi të kufizuar, vihet re një rritje e vëmendjes së institucioneve përgjegjëse shtetërore 

si dhe rritje e fondeve të lëvruara nga buxheti i shtetit për këtë kategori personash. Janë 

miratuar një numër i konsiderueshëm aktesh nënligjore që synojnë përmirësimin e 

pagesave në cash për personat me aftësitë të kufizuar, kujdestarët e invalidëve 

paraplegjik dhe tetraplegjik si edhe përfshirjen e personave nga kjo kategori në skemat 

sociale61. Gjithashtu, ka filluar funksionimi normal i Këshillit Kombëtar për Çështjet e 

Personave me Aftësi të Kufizuara i cili për një periudhë të gjatë ishte gati formal.  

 

Konventa e OKB “Për të drejtat e personave me aftësi të kufizuar” ende nuk është 

ratifikuar. Njëkohësisht ende nuk është miratuar projektligji për statusin e personave me 

aftësi të kufizuar mendore, fizike dhe shqisore62. Në zbatim të VKM Nr.1104, datë 

30.07.2008 është hartuar drafti i standarteve të shërbimit të kujdestarisë dhe janë dërguar 

materialet për mendim grupeve të interesit. Megjithëse me vonesë, është miratuar dhe 

ligji nr. 10.0107, datë 30.3.2009 “Për kujdesin shëndetësor në Republikën e Shqipërisë”.  

 

                                                
58

 Rasit i Besmir Ujkës që humbi jetën në pirgun e plehrave në rrethinat e Tiranës. 
59

 Vendim i Këshillit të Ministrave Nr. 499, dt. 6.5.2009. 
60

 Shih http://www.avokatipopullit.gov.al/Rekomandime/Rekomandime%202009.htm  

61 Më konkretisht, janë miratuar VKM 336, datë 15.4.2009 “Për kompesimin e pagesës për pajisjen me 

letërnjoftim të shtresave në nevojë”, VKM nr. 361, datë 1.4.2009 “Për një ndryshim në VKM nr. 15, datë 

14.1.2009 Për kompesimin e pagesës për pajisjen e letërnjoftimeve të shtresave në nevojë, VKM nr. 326-

328, datë 12.3.2009 “Për disa shtesa në vendimin nr. 31, datë 20.1.2001 të Këshillit të Ministrave për 

përfitimet nga statusi i invalidit para dhe tetraplegjik të ndryshuar”, “Për një ndryshim në vendimin për 

masën, kriteret dhe procedurat e përfitimit të një pakete të veçantë higjeno-sanitare për invalidët para dhe 

tetraplegjik”, Për disa shtesa në VKM nr. 618, datë 7.9.2006 “Për përcaktimin e kritereve, dokumentacionit 

dhe masës së përfitimit të pagesës së personave me aftësi të kufizuar, të ndryshuar”, VKM nr. 1503, datë 

19.11.2008 “Për miratimin e Regullores për shfrytëzimin e hapësirave nga ana e personave me aftësi të 

kufizuar”, Udhëzimi Nr. 2365, datë 26.11.2008 “Mbi zbatimin e Këshillit të Ministrave Nr. 277, datë 

18.6.1997 “Për përfitimet nga statusi i të verbërit” i ndryshuar”, VKM nr. 1689, 17.12.2008 “Për një 

ndryshim në vendimin nr. 31., datë 20.1.2001 të Këshillit të Ministrave “Për përfitimet nga statusi i 

invalidit paraplegjik dhe tetraplegjik” të ndryshuar, VKM nr. 1690, datë 17.12.2008 “Për disa ndryshime 

dhe shtesa në vendimin nr. 618, datë 7.9.2006 të Këshillit të Ministrave “Për përcaktimin e kritereve, të 

dokumentacionit dhe masës së përfitimit të pagesës së personave me aftësi të kufizuar”, VKM nr. 1692, 

datë 17.12.2008 “Për një ndryshim në vendimin nr. 723, datë 19.11.1998 të Këshillit të Ministrave “Për 

zbatimin e ligji nr. 7889, datë 14.12.1994 “Për statusin e invalidit të punës” të ndryshuar. 
62 Kjo iniciativë është nxitur nga Avokati i Popullit në bashkëpunim me Fondacionin Shqiptar për të 

Drejtat e Personave me Aftësi të Kufizuar dhe organizatat e prindërve me aftësi të kufizuar mendore. 

http://www.avokatipopullit.gov.al/Rekomandime/Rekomandime%202009.htm

Në përgjithësi, është shënuar progres, ndonëse kërkohet një koordinim më i mirë i të 

gjitha institucioneve, publike dhe jopublike, për të garantuar të drejtat sociale të grupeve 

vulnerabël. Fuqizimi i strukturave koordinuese në nivel rajonal dhe lokal do të lehtësonte 

realizimin e ndërhyrjeve efektive dhe bashkëpunimin ndërmjet aktorëve përgjegjës, 

strukturave shtetërore, grupeve të interesit dhe sektorit joqeveritar. Zhvillimi i politikave 

sociale kërkon statistika të sakta dhe te detajuara. Institucionalizimi i rolit të punonjësve 

sociale në të gjitha hallkat e sistemit të drejtësisë, arsimit dhe shëndetësisë është i 

rëndësishëm. Instrumentet e kontrollit si inspektoriatet e ndryshme kanë nevojë të jenë 

më aktivë dhe efektivë në përmbushjen e detyrave të tyre.  

 

Situata e respektimit të të drejtave të sëmurëve mendorë mbetet problematike. Megjithë 

përpjekjet e bëra, gjëndja e spitaleve psikiatrike është shqetësuese. Problemet e 

infrastrukturës, niveli profesional i personelit, fondet e vëna në dispozicion të 

institucioneve, nevojat e përgjithshme dhe të veçanta që kanë pacientët që trajtohen në 

këto institucione cënojnë rëndë të drejtat e pacientëve dhe në mjaft raste nuk mundësojnë 

një trajtim të tyre human dhe sipas standarteve të përcaktuara në ligjet shqiptare dhe aq 

më tepër në ato ndërkombëtare. Më shumë i vihet rëndësi trajtimit mjekësor të të 

sëmurëve mendorë se sa deinstitucionalizimit dhe ri-integrimit të tyre në shoqëri. 

Mungesa e punësimit dhe programeve rehabilituese riaftësuese është problem shqetësues 

për këtë kategori personash.  

 

Me vendimin nr. 712, 23.6.2009, Këshilli i Ministrave urdhëroi ekzekutimin e Vendimit 

të Gjykatës Evropiane të të Drejtave të Njeriut „Vrioni dhe të tjerë kundër R.SH.”.
63

 Kjo 

çështje në thelb të sajin kish një konflikt pronësie dhe Gjykata e Strasburgut gjeti fajtore 

R.Sh. për mënyrën si institucionet përkatëse kishin gjykuar në rastin konkret. Shqipëria u 

dënua me shumën 450 mijë Euro në dobi të palës fituese, Vrioni dhe të tjerë. Çështje të 

tjera konfliktesh pronësie janë depozituar në Gjykatën e Strasburgut kundër Shqipërisë. 

 

Në Qershor 2009 u miratuan edhe kriteret e rregullat për shpërndarjen e fondit të 

kompensimit për pronarët për vitin 2009.
64

 Proçesi i regjistrimit të kërkesave për përfitim 

nga fondi i vitit 2009 u mbyll në korrik 2009 dhe fondi në dispozicion për këtë vit është 

600 milionë lekë. Ky fond pritet të shpërndahet nga Agjencia e Kthim-Kompensimit të 

Pronave tek rreth 163 subjekte. Gjithashtu, me vendim të Këshillit të Ministrave u krijua 

në qershor 2009 një fond special për kompensimin e pronave.
65

  

 

Problemi i regjistrimit të pasurive të paluajtshme ende mbetet i pranishëm. Regjistrimi 

fillestar ka vijuar në disa zona të vendit, dhe janë miratuar proçedurat për realizimin e 

këtij proçesi edhe në zona të tjera. Proçesi i legalizimeve eci me ritme të shpejta. Gjatë 

qershorit 2009 me vendime të ndryshme të Këshillit të Ministrave kaluan në pronësi të 

poseduesve të objekteve informale një numër i konsiderueshëm parcelash ndërtimore të 

qarqeve të ndryshme të vendit si Tiranë, Durrës, Elbasan, Lezhë, Berat, Fier, Kukës etj.
66

  

                                                
63

 Botuar në Fletore Zyrtare Nr. 115/2009. 
64

Vendim i Këshillit të Ministrave nr. 487, dt. 6.5.2009. 
65

 Vendim i Këshillit të Ministrave nr. 616, dt. 11.6.2009. 
66

 Vendime të tilla janë: VKM Nr. 611, dt. 11.6.2009, Nr. 677, dt. 18.6.2009, apo Nr. 706, dt. 23.6.2009. 

Gjithashtu, pronarët e pronave të legalizuara përfituan nga fondi i kompensimit-VKM nr 616 dt. 11.6.2009. 

Në vijim të vendimit të Gjykatës Kushtetuese Nr. 3 dt. 2.02.2009
67

 për shpalljen si të 

papajtueshme me Kushtetutën të disa neneve të Ligjit nr. 9895, datë 09.06.2008 ñP±r 

disa ndryshime dhe shtesa n± ligjin nr. 9482, dat± 03.04.2006 ñP±r legalizimin, 

urbanizimin dhe integrimin e nd±rtimeve pa lejeò
68

, Këshilli i Ministrave miratoi 

kompetencën e ALUIZNIt për të ushtruar funksione të evidentimit të gjendjes, shqyrtimit 

dhe kualifikimit të ndërtimeve informale që lidhen me proçesin e legalizimit kur qeverisja 

vendore nuk i ushtron në kohën e duhur këto funksione.
69

  

 

3.4 Të drejtat e minoriteteve, të drejtat kulturore dhe mbrojtja e minoriteteve  

Përsa i përket të drejtave kulturore dhe mbrojtjes së minoriteteve kuadri ligjor në fuqi 

është pothuajse i plotë dhe garanton një mbrojtje efikase. Problemi qëndron në zbatimin e 

legjislacionit përkatës, të konventave dhe dokumentave ndërkombëtar të ratifikuar nga 

Kuvendi e tillë si Konventa Kuadër për Mbrojtjen e Pakicave Kombëtare si dhe të 

rekomandimeve të organizmave të ndryshëm monitorues ndërkombëtar.  

 

Përgjithësisht, vihet re rritje e ndërgjegjësimit dhe vëmendjes së autoriteteve shtetërore 

qëndrore dhe vendore përsa i përket respektimit të të drejtave të minoriteteve si një ndër 

kriteret kryesore për respektimin e të drejtave të njeriut në tërësi dhe zbatimin e shtetit të 

së drejtës.  

 

Komiteti Shtetëror i Minoriteteve vazhdon të mos funksionojë si një organ këshillimor 

efikas në mbrojtje të të drejtave të minoriteteve. Kapacitetet profesionale të këtij Komiteti 

kanë nevojë të përmirësohen. Veprimtaria e tij duhet të jetë më produktive dhe publike 

me synim për të garantuar një përfaqësim të denjë të problemeve me të cilat ndeshen 

minoritetet dhe nxitjen e zgjidhjes së tyre pranë institucioneve përgjegjëse shtetërore. 

 

Në kuadër të anëtarësimit të Shqipërisë në “Dekadën e Përfshirjes Rome”, Ministria e 

Punës, Çështjeve Sociale dhe Shanseve të Babarabarta po punon për hartimin e Planit të 

Veprimit dhe harmonizimit të tij me kuadrin ekzistues ligjor, i cili ende nuk ka 

përfunduar. Pas finalizimit, Plani i Veprimit duhet të miratohet nga Këshilli i Ministrave 

dhe do të depozitohet pranë Sekretariatit Teknik të Dekadës me qendër në Budapest70. 

Është e nevojshme që ky plan veprimi të diskutohet në nivel qëndor dhe vendor si dhe të 

thithen mendimet e grupeve të interesit, shoqatave dhe organizatave Rome.  

 

Strategjia Kombëtare “Për përmirësimin e kushteve të jetesës së minoritetit Rom” ka 

mbetur një dokument në letër dhe pak i zbatueshëm në praktikë. Me synim rishikimin dhe 

përditësimin e saj është marrë iniciativa për ngritjen e një grupi pune në nivel të lartë nën 

                                                
67

 Vendim i Gjykatës Kushtetuese nr. 3, datë 02.02.2009. http://www.gjk.gov.al/  
68

 Përkatësisht të neneve 3, pika 8; 4; 5, pika 2; 6; 7; 8; 10; 13; 14, pika 3; 16; 17; 20, pika 2; 23; 24; 26 dhe 

28, pika 2, të ligjit nr. 9895, datë 09.06.2008 ñP±r disa ndryshime dhe shtesa në ligjin nr. 9482, datë 

03.04.2006 ñP±r legalizimin, urbanizimin dhe integrimin e nd±rtimeve pa lejeò. 
69

 Vendim i Këshillit të Ministrave 515, dt. 13.5.2009. Fletore Zyrtare 80/2009. 

70 Bazuar në informacionet e marra nga përfaqësues të Ministrisë së Punës, Çështjeve Sociale dhe 

Shanseve të Barabarta.  

http://www.gjk.gov.al/

kordinimin e Ministrisë së Punës71. Njëkohësisht vlen të përmendet dhe iniciatica e 

ndërmarrë nga Zyra e PNUD-it në Shqipëri e cila në partneritet me UNICEF, UNFPA, 

IOM dhe Zyrën e Kordinatorit Rezident të Kombeve të Bashkuara po kontribuojnë për të 

vendosur një mekanizëm monitorimi dhe raportimi për Strategjinë Kombëtare për Romët. 

Kjo nismë synon mbështetjen e stafin që punon në Sekretariati Teknik për Monitorimin e 

Strategjisë Rome brenda Ministrisë së Punës, për të rishikuar treguesit e strategjisë dhe 

për të përgatitur një metodologji për zhvillimin e studimeve mbi romët me qëllim 

mbledhjen e të dhënave dhe matjen e indikatorëve. 

 

Minoriteti Rom dhe komuniteti Egjyptian vazhdojnë të përballen me probleme të shumta 

ekonomike dhe sociale. Pavarësisht disa iniciativave pozitive të ndërmarra fragmentizimi 

i tyre dhe numri i ulët krahasuar me problemet që këto komunitete hasin është evident. 

Papunësia, kushtet e vështira ekonomike, niveli i ulët arsimor, aksesi i dobët në 

institucionet shtetërore, diskriminimi, strehimi dhe mungesa e përfaqësimit në 

administratën publike janë disa nga çështjet më të mprehta që ndikojnë në integrimin e 

tyre në shoqërinë shqiptare. Për këtë qëllim, institucionet shtetërore duhet të punojnë më 

shumë për gjetjen e mekanizmave të duhur dhe efikas për zbatimin e politikave dhe 

dispozitave ligjore ekzistuese, si edhe për forcimin e dialogut dhe bashkëpunimit efikas 

ndërmjet këtyre komuniteteve me institucionet shtetërore qëndrore dhe vendore.  

 

Vlen të theksohet se aktorë të ndryshëm të shoqërisë civile, organizata vendase dhe të 

huaja janë duke zbatuar në disa rrethe të vendit iniciatiava për përmirësimin e kushteve të 

jetesës së këtyre komuniteteve72. Gjatë kësaj periudhe ka patur nisma për nxitjen dhe 

mbështetjen e organizatave me bazë komunitare Rome për menaxhimin e 

mikroprojekteve për përmirësimin e infrastrukturës dhe krijimin e rrjeteve lokale të 

partneritetit dhe të komiteteve koordinuese rajonale në qytetet Tiranë, Elbasan dhe Fier. 

Gjithashtu, kontribut është ofruar për përmirësimin e kapaciteteve profesionale të 

administratës bashkiake, punonjësve të policisë së shtetit, drejtorive arsimore në disa 

rrethe të vendit për njohjen e kuadrit ligjor ndër/kombëtar në fushën e respektimit të të 

drejtave të minoriteteve. Ndërkohë që nga ana e Sekretariatit Teknik ka patur përpjekje 

për vendosjen e bashkëpunimit ndërmjet përfaqësuesve Rom dhe strukturave të pushtetit 

vendor, në këtë aspekt vërehen mangësi nga mungesa e strukturave koordinuese në nivel 

rajonal dhe lokal.  

 

Pavarësisht vullnetit pozitiv të institucioneve shtetërore për ta konsideruar komunitetin 

Egjyptian si një komunitet në nevojë, ende nuk është bërë asgjë në drejtim të njohjes së 

tij si një minoritetet më vete. Kjo çështje nuk është vetëm një kërkesë e këtij komuniteti, 

por njëkohësisht përbën një ndër rekomandimet që Komisioni Evropian kundër Racizmit 

dhe Intolerancës (ECRI) i ka drejtuar shtetit shqiptar73. Hartimi i një dokumenti strategjik 

ose plani veprimi masash për përmirësimin e kushteve të jetesës së komunietit Egjyptian 

                                                
71 Grupi i Punës është ngritur me Urdhër të Këshillit të Ministrave Nr. 37, datë 9.3.2009.  

72 Shumë projekte janë duke u zbatuar në fushën e përmirësimit të infrastrukturës së lagjeve të populluara 

nga komuniteti Rom dhe ai Egjyptian, në fushën e edukimit dhe ndërgjegjësimit për drejtat ligjore, për 

arsimimin, formimin profesional, shëndetësinë. 

73 Për më shumë informacion shih Raportin e Tretë ndaj Shqipërisë të ECRI, Dhjetor 2005.  

shihet i nevojshëm me synim adresimin dhe zbërthimin e shqetësimeve të tyre në hapa 

konkretë dhe efikasë që duhen ndëmarrë nga institucionet përkatëse shtetërore.  

 

Në muajin mars 2009, në Muzeun Historik Kombëtar është hapur një pavion i veçantë 

kushtuar promovimit të kulturës së minoritetit Rom. 

4 KRITERI EKONOMIK  

4.1 Ekzistenca e një ekonomie tregu funksionale 

4.1.1 Politikat Ekonomike dhe Stabiliteti Makroekonomik  

Në përgjithësi, ekonomia shqiptare gjatë vitit 2008 ka i ka rezistuar fenomeneve të krizës 

globale. Ky imunitet i ekonomisë Shqiptare ka mbështetur hartimin e politikave 

ekonomike “optimiste”, të evidentuara në fillim të vitit 2008. Gjatë fundit të vitit 2008 

dhe fillimit të vitit 2009 vihet re një ngadalësim i aktivitetit ekonomik i cili nxjerr në pah 

nevojën për ri-dizenjim të politikave optimiste fiskale dhe monetare për të bërë të mundur 

ruajtjen e stabilitetit makroekonomik të vendit.  

 

Aktiviteti ekonomik i vendit gjatë gjysmës së dytë të vitit 2008 dhe në fillimin e 2009 u 

zhvillua përgjithësisht në linjë me parashikimet e bëra me balanca makroekonomike të 

qëndrueshme. Megjithatë gjatë tremujorit të tretë të vitit 2008 dhe në fillim vitin 2009 u 

vu re një ngadalësim i rritjes ekonomike, sidomos në zhvillimin e zërave të bilancit të 

pagesave. Rënia e kërkesës së jashtme dhe rritja e papunësisë, veçanërisht në vendet 

fqinje anëtare të Eurozonës, ndikoi në rënien e eksporteve dhe të të ardhurave nga 

emigrantët, duke shkaktuar një tkurrje të kërkesës së brendshme për konsum, e cila në një 

fare mase u kompensua nga shpenzimet në investimet publike.  

Kriza globale dhe ndikimet e saj në ekonominë shqiptare ka qenë pjesë e diskutimeve 

politike dhe përgjithësisht ka qenë opozita që ka artikuluar akuza të vazhdueshme për 

mungesën e një plani qeveritar për zbutjen e efekteve të krizës në Shqipëri. Qeveria 

shqiptare është prirur gjatë gjithë kësaj kohe të sjellë argumente në të kundërt të këtij 

qëndrimi të opozitës. Kjo divergjencë u reflektua edhe në debatin për nivelin e rritjes 

ekonomike të Shqipërisë për vitin 2008. Ndërkohë që statistikat qeveritare flasin për një 

rritje ekonomike dy-shifrore rritja ekonomike e pranuar nga FMN për 2008 ngelet në 

kufijtë 5.5 deri në 6%. Kontribuesit kryesore në rritjen ekonomike kanë qenë sektorët e 

telekomunikacionit dhe transportit, industria dhe tregtia si dhe sektori i shërbimeve 

(turizmi, sektori financiar – bankat dhe shoqëritë e sigurimeve).   

Faktorët që mund të kenë mbështetur rritjen ekonomike të Shqipërisë për gjysmën e parë 

të vitit 2008, si flukset hyrëse të kapitaleve nëpërmjet dërgesave të emigranteve dhe 

investimeve të huaja, eksportet si dhe stoku i kredisë së dhënë nga sistemi bankar, duket 

se janë prekur nga kriza globale duke sjellë për pasojë një ngadalësim të ndjeshëm në 

ritmet e rritjes ekonomike të Shqipërisë sidomos për tremujorin e fundit të vitit 2008 çka 

përkeqëson dhe perspektiven e rritjes ekonomike në vitin 2009, me pritshmëri të normës 

reale të rritjes që varion nga 3.4% në më pak se 1%
74

.   

Sondazhet e kryera për të matur nivelin e besimit të biznesit dhe konsumatorit tek 

qëndrueshmëria e ekonomisë shqiptare tregojnë ulje të besimit të këtyre agjentëve 

                                                
74

 Rritja ekonomike prej 3.4% ka qene parashikim fillestar i Fondit Monetar Ndërkombëtar, i cili në një 

rishikim të dytë të parashikimeve qe marrin parasysh ecurinë e disa prej parametrat ekonomike te 

Shqipërisë dhe përkeqësimit të ndjeshëm të ekonomive evropiane parashikon rritjen ekonomike prej më 

pak se 1% 

ekonomik dhe një ri-përshtatje të sjelljes së tyre, çka do të thotë më pak investime e 

punësim dhe fuqi blerëse në rënie. Kjo sjellje rrezikon kështu dy nga faktorët kryesorë që 

kanë mbështetur rritjen ekonomike të vitit 2008.  

Norma vjetore e rritjes së çmimeve të konsumit, gjatë tremujorit të tretë 2008 dhe fillimit 

të 2009 ka përshkruar një trajektore zbritëse duke reflektuar dinamikën e çmimeve në 

tregun botëror të mallrave si dhe ecurinë e kërkesës në tregun e brendshëm. Inflacioni 

gjatë 2008 qëndroi brenda kufijve të politikës monetare, dhe kjo ishte arsyeja e 

neutralitetit të autoritetit monetar në përcaktimin e normës bazë të interesit e cila qëndroi 

e pandryshuar në 6.25% .  

Niveli i likuiditetit në tregun bankar Shqiptar u ndikua pozitivisht nga ndërhyrjet e 

autoritetit monetar nëpërmjet një sërë instrumentesh si instrumentet e injektimit të 

likuiditetit me afat të gjatë, zgjerimi i bazës së letrave me vlerë, rritja e hapësirës së 

përdorimit të rezervës së detyrueshme si dhe uljen e diferencës midis normës bazë te 

interesit dhe kredisë një ditore nga 1.75 pikë përqindje në vetëm 0.75 pikë përqindje. Në 

fund të vitit, vëllimi i likuiditetit të injektuar nga Banka e Shqipërisë ishte rreth 24.5 

miliardë lekë kundrejt 2.65 miliardë lekë në fund të gjashtëmujorit të parë të vitit. Në 

tregun e këmbimeve valutore, lëvizjet e kurseve të këmbimit të valutave kundrejt lekut, 

reflektuan situatën e brendshme të kërkesë-ofertës si edhe zhvillimet në tregun 

ndërkombëtar.  

Monedha vendase ka pasur një stabilitet deri në fund të vitit 2008. Situata ndryshoi gjatë 

vitit 2009 kur monedha vendase pësoi një zhvlerësim të ngadalshëm por të ndjeshëm 

kundrejt Euro-s prej rreth 11%. Krahas faktorëve sezonalë dhe atyre që lidhen me 

kërkesën dhe ofertën e valutës, situata ka reflektuar edhe një lëkundje të ekuilibrit valutor 

në tregun e brendshëm për shkak të rënies së hyrjeve të valutës nga ana e emigrantëve 

dhe rritjes së importeve.  

4.1.2 Politika Fiskale  

Politika fiskale kontribuoi në rritjen e qëndrueshme ekonomike gjatë vitit 2008, ndërkohë 

që natyra ekspansioniste dhe stimuli fiskal i parashikuar për vitin 2009 mund të ndeshet 

me vështirësi, për shkak të rënies së kërkesës së brendshme dhe të nevojës për të gjetur 

burime shtesë të financimit si në tregjet e brendshme ashtu dhe në ato te huaja. Gjatë vitit 

2008, të ardhurat e përgjithshme në buxhet te vlerësuara në 290.1 miliardë lekë ishin 97.3 

për qind të vlerës së planifikuar; ndërsa shpenzimet e përgjithshme u realizuan në masën 

98.7 për qind të vlerës së planifikuar dhe ishin 350.3 miliardë lekë.  

Deficiti fiskal i krijuar gjatë 2008 u vlerësua në 60.2 miliardë lekë, rreth 5.7 për qind e 

vlerës së pritshme të Prodhimit të Brendshëm Bruto (PBB) për vitin 2008. Kjo diferencë 

u financua nga burime të brendshme në masën 24.5 miliardë lekë dhe nga burime të huaja 

në masën 35.7 miliardë lekë. Deficiti buxhetor i planifikuar për vitin 2009 parashikohet të 

jetë 4.2% e PBB-së, financimet e huaja të planifikuara nga qeveria për të mbuluar këtë 

deficit priten te sjellin ne ekonominë lokale një fluks jo të pa rëndësishëm likuiditeti në 

monedhe te huaj.  

4.1.3 Sektori Bankar 

Performanca e sektorit bankar gjatë tremujorit të fundit të vitit 2008 u karakterizua nga 

një dobësim i ndjeshëm i rritjes së depozitave të publikut. Në fund të vitit 2008, aktivet e 

sektorit bankar ishin 834.1 miliardë lekë, duke zënë rreth 86 për qind të Prodhimit të 

Brendshëm Bruto (PBB) dhe duke qenë 12.3 për qind me të larta në krahasim me fundin 

e vitit 2007. Rritja vjetore e depozitave të sektorit bankar për të gjithë vitin 2008 ishte 2 

për qind, krahasuar me rreth 20 për qind që ishte në vitin 2007. Paqëndrueshmëria e 

ecurisë së depozitave ndikoi edhe veprimtarinë e ndërmjetësimit të sektorit bankar, duke 

u shoqëruar me ngadalësim të ritmit të rritjes së kredisë. Megjithatë, sektori bankar mbeti 

i mirëkapitalizuar dhe likuid. Në fund të dhjetorit 2008, kredia zinte rreth 43 për qind të 

totalit të aktiveve të sektorit bankar, duke u ngjitur në rreth 37 për qind të PBB.  

 

Gjatë tremujorit të fundit të vitit 2008 dhe fillimit të këtij viti, disa veprime rregulluese 

janë ndërmarrë nga autoriteti financiar të cilat synojnë forcimin e proçesit mbikëqyrës 

dhe ruajtjen e niveleve të likuiditetit në sektorin bankar. Kështu, Banka e Shqipërisë në 

bashkëpunim me Ministrinë e Financave dhe Agjencinë e Sigurimit të Depozitave, ka 

përgatitur propozimet për ndryshimin e ligjit “Për Sigurimin e Depozitave”, duke 

parashikuar mes të tjerash rritjen e vlerës së sigurimit dhe të kompensimit të depozitës 

deri në shumën 2.5 milionë lekë, si edhe heqjen e përshkallëzimit të vlerës së 

kompensimit. Kjo masë do t‟i kontribuojë forcimit të qëndrueshmërisë së sektorit bankar 

dhe do t‟i ofrojë depozituesit shqiptar një standard shumë të afërt me atë që zbatohet për 

depozituesit në bankat e vendeve të Bashkimit Evropian.  

 

Gjithashtu, nëpërmjet një akti të veçantë rregullues, Banka e Shqipërisë i ka kërkuar 

sektorit bankar të mos shpërndajë fitimin e vitit 2008, në formën e dividendit. Në këtë 

mënyrë kapitalizmi i veprimtarisë bankare forcohet më tej, duke ofruar një garanci më 

shumë për shëndetin financiar të sektorit bankar në vijim. 

 

Gjatë tremujorit të fundit të vitit 2008 dhe tremujorit të parë të këtij viti, Këshilli 

Mbikëqyrës i Bankës së Shqipërisë ka miratuar disa rregullore dhe ka ndryshuar një pjesë 

prej rregulloreve ekzistuese
75
. Këto akte nënligjore dalin në zbatim të ligjit për “Për 

Bankën e Shqipërisë” nr. 9662, datë 18.12.2006 dhe ligjeve të tjera si ligji “Për tregtarët 

dhe shoqëritë tregtare”, ligjit  “Për Qendrën Kombëtare të Regjistrimit”. Ato kanë si 

qëllim rregullimin e aspekte të ndryshme të veprimtarisë të institucioneve bankare dhe 

atyre jo bankare.  

 

Këshilli Mbikëqyrës i Bankës së Shqipërisë në datën 25 shkurt 2009, miratoi  

“Dokumentin mbi politikat e licencimit të subjekteve bankare ”. Banka e Shqipërisë, 

                                                
75

 Disa ndryshime në rregulloren “Për administrimin e rrezikut nga ekspozimet e mëdha të bankave” Në 

rregulloren “Për administrimin e rrezikut nga ekspozimet e mëdha të bankave”, miratuar me vendimin nr. 

31, datë 30.04.2008 të Këshillit Mbikëqyrës të Bankës së Shqipërisë.  Rregullorja “Për kushtet minimale 

teknike dhe të sigurisë të mjediseve në të cilat kryhen veprimtaritë bankare dhe financiare”. Kjo rregullore 

u hartua në mbështetje dhe zbatim të ligjit nr. 9662, datë 18.12.2006 “Për bankat në Republikën e 

Shqipërisë” dhe zëvendëson udhëzimin “Për kushtet minimale teknike dhe të sigurisë të mjediseve të punës 

të subjekteve që licencohen nga Banka e Shqipërisë”. Rregullorja “Për licencimin dhe ushtrimin e 

veprimtarisë së bankave dhe degëve të bankave të huaja në Republikën e Shqipërisë”, vendimi nr. 88 11 

mars 2009. 

nëpërmjet miratimit të këtij dokumenti, synon të mbështesë hyrjen në treg të subjekteve 

bankare të shëndosha dhe të qëndrueshme, që mbështeten nga aksionerë të fuqishëm dhe 

me përvojë në industrinë bankare; që zbatojnë standardet më të mira të përgjegjshmërisë 

në drejtim; që realizojnë një veprimtari të ekuilibruar me rreziqe të miradministruar; që 

mbështesin zhvillimin e ekonomisë së vendit dhe që, në mënyrë transparente, i ofrojnë 

publikut shërbime dhe produkte bankare cilësore dhe eficiente. 

 

4.1.4 Sektori financiar ï jo bankar  

 

Tregu i sigurimeve 

Viti 2008 shënoi një ndryshim të strukturës së tregut të sigurimeve. Primet e shkruara 

bruto të sigurimit vullnetar zunë 44% dhe ato të sigurimit të detyrueshëm 56% të tregut, 

ku në krahasim me dy vitet e mëparshme primet e shkruara bruto të sigurimit të 

detyrueshëm zinin nga 65% dhe 70% të tregut. Megjithatë, vlen të përmendim, që 

zhvillimi i sektorit mbetet ende larg potencialeve që ofron vendi dhe niveleve të 

zhvillimit në vende të tjera të rajonit. Pavarësisht rritjes që shënuan sigurimet e Jetës, 

sërish 93% e primeve u gjenerua nga sigurimet e Jo Jetës. Në vitin 2008 u nënshkruan 

rreth 692 mijë kontrata sigurimi, ose rreth 27% më shumë se në vitin 2007. 

 

Tregu i letrave me vlere 

Tregu i letrave me vlerë vazhdon të dominohet nga tregtimi në tregun primar dhe atë 

sekondar të instrumenteve të borxhit të Qeverisë (bono thesari dhe obligacione), ndërsa 

tregu i letrave me vlerë të sipërmarrjeve vazhdon të mbetet ende i pazhvilluar dhe i 

kufizuar kryesisht në tregun informal të aksioneve të kompanive të regjistruara pranë 

Qendrës së Regjistrimit të Aksioneve. 

 

 

 Tregu i pensioneve  

Gjatë vitit 2008, në tregun e pensioneve, vihet re e njëjta shkallë e ulët zhvillimi si gjatë 

vitit 2007. Në treg vazhduan të ushtrojnë veprimtarinë e tyre tre institute private të 

pensioneve,përkatësisht IAPPSSH, Capital dhe Sigma IPP me një numër total prej 3,861 

kontribuesish dhe 53.1 mln lekë fond të akumuluar. 

 

4.1.5 Kuadri rregullues dhe nismat ligjore në sektorin financiar jo-bankar 

 

Bordi Drejtues i Autoritetit të Mbikëqyrjes Financiare ka miratuar një sërë aktesh ligjore 

dhe vendime për të rregulluar veprimtarinë e sektorit jo-bankar: Kështu mund të 

përmendim: 

 

- Regullore “Mbi përmbajtjen dhe mënyrën e ruajtjes të librit të porosive dhe të 

librit të transaksioneve” e cila përcakton përmbajtjen dhe mënyrën e mbajtjes të 

librit të porosive të cilat duhen të mbahen nga shoqëritë komisionereve për sa u 

përket transaksioneve në lidhje me titujt; 

- Rregullore "Mbi licencimin dhe mbikëqyrjen e bursës së titujve" e cila rregullon 

proçesin e licensimit dhe përmirëson shumë aspekte të tjera të organizimit të 

bursës;  

- Rregullorja "Për Licencimin e Shoqërive të Brokerimit/ Këshillimit, Brokerit dhe 

Këshilltarit të Investimeve" përcakton dokumentacionin shoqërues të kërkesës 

dhe kriteret për licencim për veprimtari të tregtimit të titujve dhe të këshillimit në 

investime, përmbajtjen dhe proçedurën e trajtimit të kërkesës për licencim, 

proçedurën e miratimit të statutit të një shoqërie që krijohet për të ushtruar 

veprimtari të tregtimit dhe këshillimit në tituj, si dhe ndryshimet në këto akte dhe 

dokumentacionin për dhënien e miratimit të anëtarëve të bordit drejtues dhe 

drejtuesit kryesor të shoqërisë së brokerimit e këshillimit në investime.  

- Rregullorja "Për Parandalimin e Konfliktit të Interesave në Ushtrimin e 

Funksioneve Publike në Autoritetin e Mbikëqyrjes Financiare. "Qëllimi i kësaj 

rregulloreje është garantimi i një vendimmarrjeje të paanshme, transparente, në 

interesin më të mirë të mundshëm të publikut, nga zyrtarët publikë të AMF, 

nëpërmjet përcaktimit të rregullave për llojet e interesave që mund të bëhen shkak 

për lindjen e konfliktit të interesave, si dhe të masës së kufizimit të tyre. 

 

Gjithashtu ndër ndryshimet e tjera legjislative mund të përmendet VKM “Për disa 

ndryshime në vendimin nr. 96, datë 03.08.2008 të Këshillit të Ministrave "Për aktivet në 

mbulim të provigjoneve teknike dhe matematike, dhe investimet e tyre nga shoqëritë e 

sigurimeve", Këto ndryshime në VKM nr. 96 datë 03.08.2008, kanë për qëllim rritjen e 

kufirit të sipërm të lejueshëm për investimin e provigjoneve teknike e matematike në toka 

dhe ndërtime, i cili do të jetë në masën 30 për qind, nisur dhe nga mundësitë e kufizuara 

të investimit brenda vendit.  

 

4.2 Konkurrenca dhe ndihma shtetërore 

4.2.1 Konkurrenca  

Ruajtja e mjedisit konkurrues dhe nxitja e konkurrencës së lirë dhe efektive në treg 

konsiderohet si objektiv kryesor i politikës së konkurrencës në PKZMSA 2007-2012, në 

përgjigje të kërkesave të parashikuara në nenet 40, 70 dhe 71 të MSA (neneve 23 dhe 37 

të Marrëveshjes së Ndërmjetme).  

 

Veprimtaria për ruajtjen e mjedisit konkurrues dhe nxitjen e konkurrencës së lirë 

mbështetet në Ligjin nr. 9121 “Për Mbrojtjen e Konkurrencës”, datë 28.07.2003, të 

ndryshuar me Ligjin nr. 9499, datë 3.04.2006. Institucioni përgjegjës për zbatimin e 

Ligjit “Për Mbrojtjen e Konkurrencës” është Autoriteti i Konkurrencës, institucion i 

pavarur publik, i përbërë nga Komisioni i Konkurrencës si organ vendimmarrës dhe nga 

Sekretariati si organ ekzekutiv. Komisioni i Konkurrencës, i cili vepron si organ kolegjial 

i përhershëm, përbëhet nga 5 anëtarë të zgjedhur nga Kuvendi me mandat 5-vjeçar
76

. 

Raporti i Autoritetit të Konkurrencës për vitin 2008 u diskutua në Kuvend në Mars 2009. 

 Anëtari i pestë u zgjodh vetëm në fillim të muajit mars 2009; për një periudhë disa vjeçare (që prej 

korrikut 2005) komisioni përbëhej vetëm nga 4 anëtarë. 

Autoriteti i Konkurrencës është angazhuar në një proçes plotësimi të akteve nënligjore 

dhe rishikimi të ligjit “Për Mbrojtjen e Konkurrencës”, për të mundësuar përafrimin e 

plotë të tij me rregulloret përkatëse të Komisionit Evropian. Proçesi i rishikimit të ligjit, i 

cili po kryhet me asistencën e ekspertëve të mbështetur nga GTZ dhe i është nënshtruar 

edhe diskutimit me grupet e interesit
77

, është në përfundim dhe pritet të kalojë në 

proçedurat e miratimit. 

 

Gjatë periudhës në shqyrtim, Autoriteti i Konkurrencës ka ndërmarrë një sërë aktivitetesh 

në zbatim të Ligjit “Për Mbrojtjen e Konkurrencës” në të tre shtyllat e tij si më poshtë. 

 

Abuzimi me pozitën dominuese: Komisioni i Konkurrencës me vendimin nr. 94, datë 

10.12.2008 vendosi mbylljen e hetimit në tregun e telekomunikacioneve, por 

njëkohësisht sugjeroi marrjen e disa masave për mbrojtjen e konkurrencës në tregun e 

tranzitimit dhe interkonjeksionit në komunikimet elektronike. Komisioni i Konkurrencës 

vendosi gjithashtu vazhdimin e monitorimit të këtij tregu. Lidhur me gjobën e vendosur 

nga Komisioni i Konkurrencës ndaj kompanive AMC dhe Vodafone në nëntor 2007 “Për 

abuzimin me pozitën dominuese në tregun e telefonisë së lëvizshme”, proçesi vazhdon në 

sistemin gjyqësor ndërkohë që Gjykata e Rrethit Gjyqësor Tiranë ka rrëzuar kërkesë–

paditë e AMC dhe Vodafone. Në tregun bankar, vazhdon hetimi i thelluar për abuzimin 

ose jo me pozitën dominuese të bankës Raiffeisen në tregun primar dhe sekondar të 

bonove të thesarit. 

 

Marrëveshjet e ndaluara: një sërë tregjesh i janë nënshtruar hetimit nga Autoriteti i 

Konkurrencës (AK). Bazuar në vendimin e Komisionit të Konkurrencës në tetor 2008, 

Sekretariati i AK ka vazhduar proçedurat e hetimit të thelluar në tregun e importit të 

grurit dhe prodhimit të miellit dhe po punon për hartimin e raportit përfundimtar. 

Autoriteti i Konkurrencës ka zhvilluar proçedurat e hetimit të përgjithshëm në sektorin 

energjitik, dhe të hetimit të thelluar në tregun e karburanteve. Gjithashtu, Komisioni i 

Konkurrencës ka dhënë disa rekomandime për aktet ligjore dhe nënligjore që ndikojnë në 

nivelin e konkurrencës në tregun e shitjes me shumicë të karburanteve. Për kompani të 

veçanta që veprojnë në këtë treg është kërkuar edhe informacion shtesë. Lidhur me tregun 

e sigurimeve, Komisioni i Konkurrencës ka vendosur mbylljen e hetimeve për produktin 

„kartoni jeshil‟ ndërsa për produktin „TPL e brendshme‟ u dhanë disa rekomandime për 

forcimin e konkurrencës në këtë treg. 

 

Kontrolli i përqëndrimeve: Komisioni i Konkurrencës gjatë periudhës tetor 2008-shtator 

2009 ka autorizuar një numër përqëndrimesh, ndërkohë që vazhdon shqyrtimi i disa 

përqëndrimeve të tjera. Komisioni ka autorizuar përqëndrimin e realizuar nëpërmjet 

shitblerjes së 85% të aksioneve të ARMO sh.a. tek shoqëria e përbashkët Anika Merkuria 

Refinery Association, si dhe përqëndrimin e realizuar nga përfitimi i kontrollit të 

Shoqërisë Volkswagen AG nga Shoqëria Porsche SE. Ai gjithashtu ka vendosur të mos 

klasifikojë si përqëndrim disa njoftime për shitblerje apo ndryshim pronësie. 

 

                                                
77

 Në korrik 2009, me mbështetjen e GTZ, Autoriteti i Konkurrencës organizoi një tryezë të rrumbullakët 

për diskutimin e ndryshimeve të propozuara në ligj si dhe të dy projekt-rregulloreve (përkatësisht mbi mbi 

gjobat, dhe mbi marrëveshjet e rëndësisë së vogël).  

Me vendim nr. 99, datë 30.12.2008, Komisioni i Konkurrencës rekomandoi shfuqizimin e 

Vendimit të Këshillit të Ministrave nr. 1110, datë 30.07.2008 “Për cilësinë e lëndës 

djegëse të prodhuar nga rafinimi i naftës bruto vendase”, duke e konsideruar atë një 

vendim që kufizonte konkurrencën në treg, për shkak të aplikimit të kushteve të 

ndryshme të tregtimit në lidhje me produktin vendas dhe atë të importit. Rekomandime të 

tjera u janë drejtuar Ministrisë së Ekonomisë, Tregtisë dhe Energjisë, Institutit të 

Sigurimeve të Kujdesit Shëndetësor, Autoritetit të Mbikëqyrjes Financiare, etj. 

 

Përgjithësisht, Autoriteti i Konkurrencës ka bërë përpjekje serioze dhe progres të 

konsiderueshëm për realizimin e synimeve dhe objektivave të parashikuara në PKZMSA. 

Megjithatë, më shumë përpjekje nevojiten për zbatimin në kohë të të gjithë masave të 

parashikuara. Gjithashtu, me gjithë programet dhe veprimtaritë e konsiderueshme 

trajnuese, më shumë vëmendje i duhet kushtuar rezultatit të këtyre trajnimeve dhe 

aftësimit të stafit për kryerjen e analizave dhe vlerësimeve përkatëse.
78

 Veçanërisht, 

sektori i analizave dhe monitorimeve duhet fuqizuar më tej. 

 

4.2.2 Ndihma shtetërore 

Në PKZMSA, ndihma shtetërore konsiderohet si një nga fushat prioritare në proçesin e 

integrimit. Përafrimi i legjislacionit vendas me atë të BE; ngritja e një strukture të pavarur 

për kontrollin e skemave financiare të ndihmës shtetërore dhe ndihmave individuale, dhe 

sigurimi i transparencës në përdorimin e fondeve publike nëpërmjet përgatitjes së 

inventarit të skemave ekzistuese dhe raporteve vjetore të ndihmës shtetërore, janë disa 

nga kërkesat e MSA (neni 71) lidhur me ndihmën shtetërore.  

 

Legjislacioni i ndihmës shtetërore në Shqipëri konsiderohet në përgjithësi i përafruar me 

legjislacionin përkatës të Bashkimit Evropian. Megjithatë, ligji “Për Ndihmën 

Shtetërore”
79

 aktualisht është në proçes amendimi kryesisht për shkak të ndryshimeve që 

ka pësuar ndërkohë legjislacioni përkatës në BE. Me vendim të Këshillit të Ministrave 

datë 11.06.2009, është miratuar projektligji për amendimin e ligjit “Për Ndihmën 

Shtetërore”, i cili përmban një sërë ndryshimesh lidhur me fushën e zbatimit, me kushtet 

e dhënies së ndihmës për raste të caktuara, etj. Që nga janari i vitit 2006 janë në fuqi edhe 

rregulloret në zbatim të ligjit, të miratuara me vendim të Këshillit të Ministrave
80

. 

Ndërkohë, Komisioni i Ndihmës Shtetërore ka nxjerrë disa udhëzime në zbatim të ligjit 

mbi ndihmën shtetërore. 

 

Gjatë vitit 2008, Komisioni i Ndihmës Shtetërore ka nxjerrë dy udhëzime të reja. 

Udhëzimi i parë
81

 përcakton kushtet dhe kriteret për lejimin e ndihmës shtetërore për 

                                                
78

 Stafi ekzistues, veçanërisht anëtarët e rinj të tij, kanë marrë pjesë në aktivitete trajnuese brenda dhe jashtë 

vendit, të organizuara nga OECD, ICN, TAIEX autoritetet homologe në vende të tjera përfshirë ato të 

rajonit, Instituti i Trajnimit të Administratës Publike, etj. 
79

 Ligji nr.9374, datë 21.04.2005. 
80

 Në 28 dhjetor 2005 u miratuan tre vendime të Këshillit të Ministrave lidhur me kushtet dhe procedurat e 

dhënies së ndihmës rajonale, me kushtet dhe procedurat e dhënies së ndihmës për shpëtim dhe ristrukturim, 

dhe me procedurat për formën e njoftimit, të gjitha bazuar në udhëzimet dhe rregulloret përkatëse të 

Komunitetit Europian.  
81

 Miratuar me Vendimin nr. 26, datë 17.06.2008. 

shërbimet e interesit të përgjithshëm ekonomik. Udhëzimi i dytë
82

 përcakton kriteret e 

ndihmës shtetërore në sektorin e sigurimit të kreditimit të eksportit. Në muajin prill 

2009
83

 u përcaktua norma e interesit për vitin 2009 për kthimin e ndihmës shtetërore të 

dhënë në mënyrë të paligjshme. 

 

Institucionet e lidhura drejtpërdrejt me ndihmën shtetërore janë Drejtoria e Ndihmës 

Shtetërore pranë METE, dhe Komisioni i Ndihmës Shtetërore. Vëmendje gjatë tetor 2008 

- shtator 2009 i është kushtuar trajnimit të stafit të Drejtorisë së Ndihmës Shtetërore, në 

kuadër të programit CARDS 2005 për „fuqizimin e kapaciteteve në fushën e ndihmës 

shtetërore‟, ku ekspertë të huaj kanë dhënë ndihmesë në trajnimin dhe kualifikimin e 

stafit duke iu referuar çështjeve konkrete të skemave të ndihmës shtetërore dhe 

individuale dhe duke sjellë përvojën evropiane në zgjidhjen e çështjeve të ngjashme. 

 

Në fillim të vitit 2008 përfundoi vlerësimi i të gjithë skemave ekzistuese të ndihmës 

shtetërore në vend dhe, pas miratimit nga Këshilli i Ministrave
84

, raporti përmbledhës për 

Inventarin e Skemave Ekzistuese u dërgua pranë Komisionit Evropian. Megjithëse pjesa 

më e madhe e këtyre skemave janë në përputhje me rregullat përkatëse evropiane, për një 

pjesë prej tyre ka mospërputhje, dhe DNSH po përgatit një raport përmbledhës me 

rekomandimet përkatëse për këto skema. Në Qershor 2009 Këshilli i Ministrave miratoi 

Raportin Vjetor për Ndihmën Shtetërore për vitin 2008.
85

 

 

Gjatë vitit 2008 janë shqyrtuar dhe miratuar dy skema të reja ndihme shtetërore, 

përkatësisht për rimbursimin e akcizës së lëndëve djegëse të konsumuara në serat me 

ngrohje për prodhimin e produkteve industriale dhe agro-industriale që përdoren për 

nevoja teknologjike të prodhimit, dhe për përjashtimin nga akciza të lëndëve djegëse të 

përdorura për prodhimin e energjisë elektrike në termocentrale me fuqi më të madhe se 

5MW
86

. Në shtator 2008 u miratua udhëzimi
87

 „për metodologjinë e analizës së kostos të 

ndihmës shtetërore në formën e sigurimit afatshkurtër të kredive të eksportit‟. Në 

diskutim ka qene edhe mundësia për të ofruar ndihmë shtetërore për industrinë e hekurit 

dhe çelikut, por është vendosur të mos zbatohet një skemë e tillë. Në muajin maj 2009 u 

miratua nga Komisioni i Ndihmës Shtetërore plani për dhënien e ndihmës shtetërore për 

zonën ekonomike me statusin e zonës së lirë në Vlorë
88

. 

 

Në muajin prill 2009, në përgjigje të nenit 71 i MSA dhe të PKZMSA dhe me ndihmën 

edhe të ekspertëve të huaj, Komisioni i Ndihmës Shtetërore miratoi hartën e ndihmës 

shtetërore, që do të shërbejë si bazë për përcaktimin e destinacionit dhe intensitetit të 

ndihmës shtetërore në rajonet e ndryshme të vendit. Në mungesë të treguesve të PPB për 

                                                
82

 Miratuar me Vendimin nr 28, datë 25.09.2008. 
83

 Vendim i Komisionit të Ndihmës Shtetërore nr. 29, datë 08.04.2009.  
84

 VKM nr. 45, datë 16.1.2008. 
85 Miratuar me Vendim të KM nr. 630, datë 11.06.2009. 
86

 Këto skema ndihme shtetërore janë miratuar nga Komisioni i Ndihmës Shtetërore përkatësisht me 

vendimet nr. 24, datë 2.5.2008 (i ndryshuar me vendim nr. 27, datë 18.8.2008), dhe nr. 25, datë 2.5.2008.  
87

 Vendim nr. 28, datë 25.09.2008. 
88 Vendim nr.31, datë 06.05.2009. 

frymë për çdo rajon, për përgatitjen e hartës janë përdorur tregues të nivelit të papunësisë, 

nivelit të varfërisë, aksesit në shërbime etj. të marrë nga INSTAT.  

 

Në përgjithësi, lidhur me ndihmën shtetërore është shënuar progres i dukshëm dhe janë 

realizuar masat e parashikuara në Planin Kombëtar të Zbatimit të MSA; në disa aspekte 

ka pasur edhe avancim krahasuar me planin. Megjithatë, një numër aktesh qeveritare që 

lidhen me masa që mund të sjellin efekte deformuese në strukturat e tregjeve përkatëse, 

nuk kalojnë nëpër filtrin vlerësues kompetent të institucionit të Drejtorisë së Ndihmës 

Shtetërore. Rritja e pritshme e vëllimit të punës dhe e kompleksitetit të rasteve që 

shqyrtohen, do të kërkojë fuqizimin e mëtejshëm të kapaciteteve për analizën, vlerësimin 

dhe kontrollin e ndihmës shtetërore. 

5 STANDARDET EUROPIANE  

5.1 Prokurimet Publike  

Përafrimi i legjislacionit në fushën e prokurimeve publike duhet të realizohet gjatë pesë 

vjetarit të parë të zbatimit të MSA (neni 70).
89

 Neni 74 i MSA ndër të tjera nënvizon 

nevojën e zbatimit të legjislacionit të komunitar në fushën e prokurimit publik dhe 

detyrimin e Komunitetit për të kontrolluar (shqyrtuar) periodikisht zbatimin e këtij 

legjislacioni nga Shqipëria, si dhe angazhimin e palëve për kontrata të hapura publike 

mbi bazën e parimit të mosdiskriminimit dhe të reciprocitetit.  

 

Proçedurat e prokurimit publik dhe veprimtaria e institucioneve përkatëse mbështeten në 

ligjin nr. 9463 datë 20.11.2006 “Për Prokurimin Publik”, dhe ndryshimet (jo thelbësore) 

që i janë bërë këtij ligji përkatësisht me ligjin nr. 9800 datë 10.09.2007 dhe me ligjin nr. 

9855 datë 26.11.2007.
90

. Proçesi i rishikimit të ligjit “Mbi Prokurimet Publike” ka 

vazhduar edhe gjatë kësaj periudhe, i përqëndruar në dy drejtime: prokurimet në sektorët 

utilitarë (furnizimi me ujë të pijshëm, energji, transport dhe shërbime postare) dhe sistemi 

i rishikimeve (shqyrtimit të ankesave). Sipas projektligjit të përgatitur, rishikimet nuk do 

të jenë më funksion i Agjencisë së Prokurimeve Publike, por i një organi kolegjial në 

varësi të Kryeministrit. Ndryshimet në ligjin “Për Prokurimet Publike” u diskutuan në 

Këshillin e Ministrave në korrik 2009 dhe pritet që projektligji të kalojë së shpejti në 

parlament. Vendimi i Këshillit të Ministrave nr. 659 datë 03.10.2007 “Për rregullat e 

kryerjes së proçedurave të prokurimit publik me mjete elektronike”
91

 u hapi rrugë 

proçedurave të prokurimit elektronik. Në janar 2009 Këshilli i Ministrave vendosi që të 

gjitha proçedurat e prokurimit publik të kryhen në mënyrë elektronike
92

. Po në janar 2009 

Këshilli i Ministrave mori vendim
93

 “Për disa ndryshime dhe shtesa në Vendimin nr. 1, 

datë 10.01.2007 “Për miratimin e rregullave për prokurimin publik”, që konsistojnë në 

prokurimin e përqëndruar dhe organin qendror blerës, në ndryshimin e kufijve monetarë 

dhe në vendosjen e rregullave për proçedurat e prokurimit me mjete elektronike. Në 

dhjetor 2008, Këshillit të Ministrave miratoi rregullat e ankandit publik
94

. Aktet ligjore 

lidhur me prokurimin publik sigurojnë vetëm një përafrim të pjesshëm me acquis
95

 dhe 

proçesi i përafrimit ka ecur më ngadalë nga sa është parashikuar. 

 

Institucionet përgjegjëse për zbatimin e legjislacionit në fuqi në fushën e prokurimit 

publik janë Agjencia e Prokurimit Publik (APP), Avokati i Prokurimeve dhe Autoritetet 

                                                
89

 Që do të thotë brenda 5 viteve të para të zbatimit të Marrëveshjes së Ndërmjetme, përderisa prokurimi 

publik është pjesë e kësaj marrëveshjeje, që hyri në fuqi në dhjetor 2006.  
90 

Ndryshimi i parë lidhet me procedurat e prokurimit në raste të urgjencës ekstreme, kurse i dyti me 

shitblerjen e energjisë duke lejuar procedura pa publikim të mëparshëm dhe përdorimin e marrëveshjeve 

kuadër. 
91 

Ky vendim u amendua në shtator 2009 nga Këshilli i Ministrave, që synon plotësimin e sistemit dhe 

rritjen e sigurisë së procedurave të prokurimit publik.  
92 
VKM nr. 45, datë 21.01.2009 “Për kryerjen e procedurave të prokurimit publik në mënyrë elektronike”.  

93 
VKM nr. 46, datë 21.01.2009. 

94
 VKM nr. 1719, datë 17.12.2008. 

95
 Direktivat 2004/18/EC dhe 2004/17/EC. 

Kontraktuese. Gjatë periudhës tetor 2008 – shtator 2009 kanë vazhduar aktivitetet 

trajnuese dhe kualifikuese. Megjithatë nevojat për trajnim, për njohjen e kërkesave të 

legjislacionit dhe për proçedurat e prokurimit publik vazhdojnë të mbeten të shumta, 

veçanërisht lidhur me proçedurat e prokurimit elektronik.  

 

Në raportin e depozituar pranë Kuvendit të Shqipërisë në datë 04.03.2009, Avokati i 

Prokurimeve ngre një varg shqetësimesh lidhur me prokurimet publike, mbështetur në 

ankesat e subjekteve të interesuara dhe rezultatet e hetimeve përkatëse
96

. Shqetësimet 

lidhen me mangësi të vërejtura në dokumentet dhe proçedurat e tenderimit, me vendosjen 

e kritereve diskriminuese, me favorizime operatorësh që nuk plotësojnë kriteret e 

përcaktuara, me zvarritje proçedurash për tenderimin apo për shqyrtimin e ankesave, me 

mosrespektimin e rregullave në rastet kur ka filluar hetimi administrativ, etj.  

 

Avokati i Prokurimeve (AP) ngre një varg shqetësimesh edhe lidhur me prokurimin 

elektronik. Prokurimi elektronik ofron mundësi jo vetëm për uljen e kostos dhe 

përshpejtimin e proçedurave të tenderimit, por edhe për zbatimin e parimit të 

transparencës dhe barazisë së operatorëve, si dhe për rritjen e konkurrencës dhe të cilësisë 

së produkteve apo shërbimeve të ofruara. Rritja e efektshmërisë së ndërhyrjeve nga ana e 

AP do të kërkonte jo thjesht qëndrimet përkatëse reflektuese nga ana e autoriteteve 

zbatuese dhe kontrolluese të prokurimeve publike, por edhe qartësimin e kompetencave 

të institucioneve përgjegjëse për zbatimin e legjislacionit për prokurimet publike.
97

 

 

Lidhur me proçedurat e prokurimit publik, përveç parimit të transparencës, të barazisë në 

tendera dhe të nxitjes së konkurrencës, e rëndësishme është që të mbahet parasysh 

efektshmëria e tyre lidhur me cilësinë dhe afatet e lëvrimit të produkteve apo shërbimeve 

përkatëse. Qartësimi dhe formalizimi i kritereve për cilësinë e produktit apo shërbimit për 

verifikimin e cilësisë gjatë dhe pas zbatimit të marrëveshjeve tenderuese, duhet të jetë një 

kërkesë dhe përgjegjësi kryesore e institucioneve përkatëse. 

 

5.2 Arsimi dhe Kërkimi Shkencor 

Një varg kërkesash dhe detyrimesh burojnë nga Marrëveshja e Stabilizim-Asocimit (neni 

100) edhe për arsimin dhe kërkimin shkencor shqiptar. Gjatë periudhës tetor 2008 - 

shtator 2009 është shënuar progres në arritjen e disa objektivave dhe në ndërmarrjen e 

nismave ligjore e institucionale të parashikuara në Planin Kombëtar për Zbatimin e MSA-

së në fushën e arsimit parauniversitar, atë të arsimit dhe formimit profesional, të arsimit 

të lartë, si dhe në fushën e kërkimit shkencor.  

 

                                                
96

 Sipas raportit, gjatë vitit 2008 janë dërguar pranë Avokatit të Prokurimeve 354 ankesa, nga të cilat 210 i 

janë nënshtruar hetimit administrativ. Për 144 raste është realizuar shqyrtimi administrativ dhe janë dhënë 

rekomandime. Për 53 raste ka filluar monitorimi i procedurave me iniciativën e Avikatit të Prokurimeve 

dhe janë dhënë rekomandime. Në 102 raste është dhënë rekomandim për anullim procedurash për shkak të 

shkeljeve të konstatuara (parregullsi në dokumentet e tenderit apo për mangësi në procedurat e prokurimit). 
97

 Në Raportin Vjetor për vitin 2008 të APP vlerësohet bashkëpunimi me Avokatin e Prokurimeve, por 

shprehen edhe rezerva lidhur me përgjegjësitë e Agjencisë për një numër vërejtjesh dhe rekomandimesh. 

Programi “Cilësi dhe Barazi në Arsim”
98

 ka dominuar zhvillimet në arsimin 

parauniversitar. Ndër zhvillimet kryesore në arsimin bazë për vitin shkollor 2008-2009 

është përfshirja e klasës së nëntë dhe fillimi i funksionimit të klasave përgatitore për 

fëmijët 5-6 vjeçarë që nuk kanë frekuentuar kopshtet. Ndryshoi edhe kurrikula 

universitare për fakultetet e mësuesisë. Në korrik 2009 Këshilli i Ministrave miratoi
99

 

Strategjinë Kombëtare të Arsimit Parauniversitar për periudhën 2009-2013.  

 

Zhvillime janë shënuar në fushën e arsimit dhe formimit profesional (AFP). Në fund të 

muajit tetor 2008 u amendua Ligji nr. 8872 datë 29.03.2002 "Për arsimin dhe formimin 

profesional në RSH” lidhur me kohëzgjatjen e Arsimit Profesional e Teknik për t‟iu 

përshtatur strukturës së re të arsimit parauniversitar (përfshirjen e klasës së nëntë në 

arsimin bazë të detyruar). Ndërkohë po punohet me përparësi, me ndihmën e ekspertëve 

ndërkombëtarë, për përafrimin e plotë të këtij ligji me kërkesat e legjislacionit evropian. 

 

Mbështetur në kërkesat e Planit Kombëtar për Zbatimin e MSA-së në fushën e arsimit 

dhe formimit profesional, Ministria e Arsimit dhe Shkencës në bashkëpunim me 

Agjencinë Kombëtare të Arsimit dhe Formimit Profesional (AKAFP), proçesin e 

reformimit të arsimit dhe formimit profesional e ka mbështetur në krijimin e një sistemi 

kombëtar unik të kualifikimeve profesionale të njohura në nivel kombëtar dhe 

ndërkombëtar; në hartimin e listës kombëtare të profesioneve
100

; në hartimin dhe 

rishikimin e skelet-kurrikulave të kualifikimeve profesionale; në përcaktimin e kritereve 

dhe standardeve për akreditimin e institucioneve ofruese dhe të standardeve për 

vlerësimin dhe çertifikimin e arsimit dhe formimit profesional. Me vendim të Këshillit të 

Ministrave, në fund të muajit maj 2009 u miratua projektligji “Për kornizën shqiptare të 

kualifikimeve”, që i përgjigjet kornizës Evropiane të Kualifikimeve. Arsimi profesional e 

teknik, në muajt qershor-korrik 2009 u paraqit me një strukturë të re, mbështetur në plan-

programet dhe skelet-kurrikulat e reja.
101

 

 

Një zhvillim i rëndësishëm institucional në fushën e arsimit dhe formimit profesional 

është krijimi i Këshillit Kombëtar të Arsimit dhe Formimit Profesional (KKAFP), si një 

organizëm këshillimor pranë qeverisë, MASH dhe MPÇS&ShB që mundëson sjelljen e 

zërit të partnerëve socialë në vendimmarrje për zhvillimin e AFP. 

 

Zhvillimet në arsimin e lartë gjithashtu janë përgjithësisht në pajtim me kërkesat e 

PKZMSA-së. Në zbatim të ligjit të ri të për arsimin e lartë,
102

 u hartua paketa e akteve 

nënligjore lidhur me organizimin e studimeve në të tre ciklet e studimit si dhe me 

garantimin e standardeve për sigurimin e cilësisë dhe për një menaxhim më të mirë të 

                                                
98 Program “Cilësi dhe Barazi në Arsim” mbështetet nga Banka Botërore dhe donatorë të tjerë. Katër fushat 
prioritare të Programit përfshijnë: (i) qeverisjen – reformimin dhe forcimin e kapaciteteve administrative, 

(ii) përmirësimin e cilësisë së procesit të mësimdhënies dhe të të nxënit, (iii) financimi i arsimit 

parauniversitar, dhe (iv) rritje e kapaciteteve dhe zhvillim i burimeve njerëzore. 
99

 VKM nr. 799, datë 22.07.2009 
100 E miratuar me VKM nr. 627, datë 11.6.2009.  
101 Kohëzgjatja e arsimit professional do të jetë e shkallëzuar 2+1+1 = 4 vite; për arsimin teknik, për 

drejtimet teknologji informimi dhe komunikimi dhe biznes do të jetë 2+2 = 4 vite, dhe për arsimin teknik 

në drejtimet veterinari dhe gjeodezi, 4 vite të pa shkallëzuara.  
102

 Ligj nr. 9741 datë 21.05.2007, i ndryshuar me Ligjin nr. 9832 datë 12.11.2007. 

universiteteve. Strategjia Kombëtare e Arsimit të Lartë që synon, ndër të tjera, 

reformimin e arsimit të lartë në përputhje me Proçesin e Bolonjës u miratua me vendim te 

Këshillit të Ministrave në Korrik 2008.
103

. Për vitin 2008 është rritur kontributi i Fondit të 

Ekselencës në kuadrin e Programit “Brain Gain”. Në fushën e njohjes së diplomave, është 

miratuar nga Këshilli i Ministrave, në gusht 2009, projektligji “Për profesionet e 

rregulluara”, që pritet të kalojë së shpejti në Parlament. 

 

Gjetë periudhës në shqyrtim është miratuar (me VKM) hapja e një numri institucionesh 

private (jo publike), programeve të reja të studimit ku vend të veçantë zenë programet e 

studimit të nivelit të dytë (DND), programet master të nivelit të parë dhe të nivelit të dytë 

dhe programet e doktoraturës. Pritet që përmbushjes së standardeve cilësore t‟i 

kontribuojë proçesi, tashmë i filluar, i vlerësimit të brendshëm (nga vetë IAL) dhe të 

jashtëm (nga Agjencia Publike e Akreditimit të Arsimit të Lartë - APAAL), dhe nga 

institucione ndërkombëtare të çertifikuara) të cilësisë. 

 

Shkallëzimi i nivelit dhe profilizimi rezultues i IAL-ve si rezultat i pritur i proçesit të 

akreditimit (vlerësimit të cilësisë), do të kontribuonte në rritjen e cilësisë dhe 

konsolidimin e sistemit të arsimit të lartë dhe pasuniversitar në Shqipëri. Përvoja e 

projektit pilot të Fakultetit të Studimeve të Integruara me Praktikën në Universitetin e 

Durrësit, mund të shërbejë si referencë për shpejtimin e proçesit të shkallëzimit dhe 

profilizimit. Gjithashtu, efekt pozitiv pritet të japë vendosja e provimit shtetëror të 

diplomimit për një sërë profesionesh të rëndësishme
104

. Rritja e kapaciteteve njerëzore 

dhe infrastrukturore për përballimin e proçesit të mësimdhënies, vëmendje më e madhe 

ndaj nevojës dhe perspektivës së tregut të punës, nxitja e konkurrencës midis IAL-ve 

lidhur me cilësinë brenda sistemit, do të kontribuonin gjithashtu pozitivisht në plotësimin 

e standardeve cilësore në arsimin e lartë. 

 

Zhvillime janë shënuar edhe lidhur me kërkimin shkencor. MASH, nëpërmjet Drejtorisë 

së Kërkimit Shkencor (DKSH), ka ndërmarrë një sërë hapash të rëndësishme në drejtim 

të integrimit të sistemit të kërkimit shkencor me atë evropian, për krijimin e hapësirave të 

reja të bashkëpunimit ndërkombëtar dhe rritjen e pjesëmarrjes së institucioneve të vendit 

në rrjetin dhe programet evropiane të kërkimit shkencor. Në dhjetor 2007 Shqipëria 

nënshkroi Memorandumin e Mirëkuptimit me Komisionin Evropian për pjesëmarrje në 

Programin e Shtatë Kuadër të Kërkimit dhe Zhvillimit,
105

 duke filluar nga 1 janari 2008. 

Përgjatë vitit 2008 kanë vazhduar programet dypalëshe të bashkëpunimit shkencor e 

tekonologjik, si me Italinë në kuadrin e programit 2008-2010 në bazë të Programit të 

Tretë Ekzekutiv, ashtu edhe me Maqedoninë dhe Slloveninë. Këshilli i Ministrave në 

Korrik 2009 miratoi Strategjinë e Shkencës, Teknologjisë dhe Inovacionit, ndërsa në 

Gusht 2009 u miratua ngritja e Agjencisë së Kërkimit, Teknologjisë dhe Inovacionit.
106

 

 

                                                
103

 VKM nr. 1509 datë 30.7.200,“Për miratimin e strategjisë kombëtare për arsimin e lartë 2008-2013”. 
104

 Parashikuar në projket-ligjin “Për profesionet e rregulluara në Republikën e Shqipërisë, miratuar nga 

Këshilli i Ministrave në 26.08.2009. 
105

 Programi i Shtatë Kuadër është instrumenti kryesor i Bashkimit Evropian për financimin e kërkimit dhe 

zhvillimit, me një kohëzgjatje prej 7 vjetësh (2007-2013), me një buxhet prej mbi 50 miliardë euro.  
106 Përkatësisht me VKM nr. 863, datë 29.07.2009 dhe VKM nr. 903, datë 26.8.2009. 

Drejtoria e Kërkimit Shkencor ka realizuar kontrolle dhe ofruar ndihmë në të gjitha IAL 

për proçedurat e zbatimit të projekteve kërkimore-shkencore, duke rekomanduar veprimet 

që duhen të merren në kuadër të aplikimeve në Programin e 7 Kuadër (FP7) dhe duke 

kërkuar përgatitjen e strategjive të universiteteve për veprimtarinë kërkimore dhe ngritjen 

e zyrave të kërkimit shkencor. 

 

Me gjithë zhvillimet pozitive, puna kërkimore ende nuk ka arritur të integrohet si një 

dimension i rëndësishëm i institucioneve të arsimit të lartë dhe shtrirja e cilësia e saj janë 

larg objektivave të synuara. Angazhimet e personelit të këtyre institucioneve në punë 

kërkimore në mjaft raste janë sporadike apo të mbështetura në baza individuale, 

megjithëse në disa prej tyre viti shkollor 2008-2009 ka shënuar një intesifikim të punës 

shkencore të organizuar mbi bazë projektesh. 

 

5.3 Punësimi dhe politikat sociale 

Në fushën e punësimit, PKZMSA (referuar neneve 46, 47, 48, 77 dhe 99 të MSA) 

parashtron si objektiva kryesorë (i) realizimin e pajtueshmërisë me instrumentet 

komunitarë në fuqi në shtetet anëtare të Komunitetit në fushën e lëvizjes së punonjësve, 

(ii) krijimin e lehtësirave për akses në punësim për shtetasit shqiptarë në kuadrin e 

marrëveshjeve dypalëshe me shtetet anëtare, (iii) kryerjen e reformave në fushën e 

punësimit dhe ndërmarrjen e politikave përkatëse; (iv) përshtatjen e legjislacionit shqiptar 

për kushtet e punës dhe mundësi të barabarta për gratë, dhe (v) ngritjen e nivelit të arsimit 

të përgjithshëm dhe trajnimit profesional. 

 

Mbështetur në PKZMSA dhe në Strategjinë Sektoriale të Punësimit 2007-2013
107

, gjatë 

periudhës së monitorimit është shënuar progres në drejtim të plotësimit dhe përafrimit të 

kuadrit ligjor, të politikave të nxitjes së punësimit, të arsimimit dhe formimit profesional, 

etj. Është drejt përfundimit proçesi i rishikimit te ligjit nr. 8872 datë 29.03.2002 “Për 

arsimin dhe formimin profesional” dhe po punohet për hartimin e projekt-vendimeve të 

Këshillit të Ministrave “Për mënyrën e organizimit dhe funksionimit të Këshillit 

Kombëtar të Arsimit dhe Formimit Profesional” dhe “Për modalitetet e kryerjes së 

praktikave profesionale në ndërmarrje nga nxënësit dhe kursantët e institucioneve të 

arsimit dhe formimit profesional dhe llojet e mbështetjes shtetërore”. Në maj 2009 u 

miratua nga Këshilli i Ministrave projektligji „Për Kornizën Shqiptare të Kualifikimeve”. 

Megjithëse për periudhën afatshkurtër 2008-2009 është parashikuar vetëm përafrim i 

pjesshëm, proçesi i përfarimit të legjislacionit në këtë fushë është i vonuar. 

 

Gjatë periudhës në shqyrtim, janë marrë masa për përmirësime infrastrukturore në 

shërbimin e punësimit. Ka përfunduar informatizimi i Drejtorisë së Përgjithshme të 

Shërbimit Kombëtar të Punësimit dhe i zyrave rajonale të punësimit në Tiranë dhe Korçë, 

dhe po vazhdojnë përpjekjet për informatizimin e zyrave të tjera rajonale e vendore dhe 

për rikonstruksionin e një numri prej tyre. Me mbështetjen e projektit “AlbVET” të 

financuar nga qeveria zvicerane, është krijuar qendra e lëvizshme e formimit profesional 

për zonën verilindore e cila ka ofruar kurse për gjuhët e huaja, kompjuter, si dhe kurse 

                                                
107

 E ndryshuar (plotësuar) me Vendim të Këshillit të Ministrave, datë 6.5.2009. 

profesionale. Janë shtuar përpjekjet për zgjerimin e rrjetit të qendrave publike të formimit 

profesional me fonde nga buxheti i shtetit (Elbasan, Fier, Durrës, Gjirokastër dhe Korçë). 

 

Në fushën e mbrojtjes sociale si objektiv kryesor i PKZMSA-së është përshtatja e 

sistemit të sigurimeve shoqërore dhe të mbrojtjes sociale me kërkesat e reja ekonomike 

dhe sociale në përputhje me nenin 98 të MSA-së (dhe me kërkesat e një sërë 

dokumentesh të tjera ndërkombëtare, evropiane, e kombëtare, përfshirë edhe Strategjinë 

Sektoriale të Mbrojtjes Sociale 2008-2013), dhe zbatimi i një sistemi të mbrojtjes sociale 

dhe i standardeve të tilla që luftojnë përjashtimin social dhe diskriminimin. 

 

Veprimtaria në fushën e mbrojtjes sociale rregullohet me Ligjin nr. 9355 datë 10.03.2005 

“Për Ndihmën dhe Shërbimet Shoqërore” dhe akteve nënligjore në zbatim të tij. Bazuar 

në këtë kuadër ligjor janë zhvilluar programet e mbrojtjes sociale, si Skema e Ndihmës 

Ekonomike, Pagesa për Personat me Aftësi të Kufizuar dhe Programi i Shërbimeve të 

Përkujdesit Shoqëror. Në zbatim të Strategjisë Sektoriale të Mbrojtjes Sociale, Këshilli i 

Ministrave miratoi në Qershor 2009 “Dokumentin Zhvillues për Moshimin 2009-2013” 

me qëllim ndërtimin e instrumenteve për mbështetjen e të moshuarve. Janë ndërmarrë 

edhe nisma ligjore të paparashikuara në PKZMSA apo në strategjitë përkatëse për 

periudhën në shqyrtim, si hartimi i draft-VKM-së lidhur me standardet e kujdestarisë, si 

dhe draft-VKM-së për përmirësimin e VKM nr. 564 “Për liçensimin e ofruesve të 

shërbimeve shoqërore”. Në Korrik 2009 u miratua udhëzimi për proçedurat e licensimit 

të ofruesve të shërbimeve, në zbatim të Vendimit të Këshillit të Ministrave “Për licensat 

dhe lejet që trajtohen nga apo nëpërmjet Qendrës Kombëtare të Licensimeve”.
108

 

 

Kanë filluar proçedurat edhe për disa përmirësime në Ligjin nr. 9355 datë 10.03.2005 

“Për ndihmën dhe shërbimet shoqërore” për të përfshirë edhe kategori të reja përfituese të 

ndihmës ekonomike. Ka përfunduar studimi për vlerësimin e Personave me Aftësi të 

Kufizuar (PAK) dhe vazhdon proçesi i marrjes dhe vlerësimit të mendimeve në kuadër të 

“Statusit të PAK mendore, fizike dhe shqisore” në zbatim të Strategjisë së PAK. 

 

Ndërsa është rritur niveli bazë i të ardhurave nga papunësia
109

, janë bërë përpjekje për 

rritjen e ndihmës ekonomike
110

, për kushtëzimin e ndihmës me punë komunitare
111

, për 

garantimin e përfshirjes sociale
112

, etj. Megjithatë, ndihet nevoja jo vetëm e përmirësimit 

të mëtejshëm të programeve të mbrojtjes sociale, por edhe e zbatimit më të mirë të tyre. 

Krahas forcimit të rolit të Inspektoriatit të Shërbimeve Sociale, kërkohet një monitorim 

dhe vlerësim më përfshirës i funksionimit të skemave të mbrojtjes sociale, si dhe analiza 

më të plota dhe konkrete të varfërisë dhe përjashtimit social. Treguesit që rezultojnë nga 

                                                
108 Udhëzim nr. 1456, datë 28.7.2009; VKM nr. 538,datë 26.05.2009. 
109

 Në 6.340 lekë/muaj, sipas VKM nr.631, datë 11.06.2009. 
110 Fondet e Ndihmës Ekonomike (NE) në 2008 ishin 34% më të larta se në 2007, duke arritur në 3.5 

miliardë lekë. Për herë të parë në korrik 2008 NE u indeksua me 10%. Masa mesatare e ndihmës 

ekonomike në 2009 parashikohet të arrijë në 4.000 lekë, nga 3.000 lekë në 2008 dhe 1.800 lekë në 2007. 
111

 Pjesëmarrja në punë në komunitet me kohë të pjesshme (disa ditë në muaj) është detyrim ligjor për të 

gjithë anëtarët e aftë për punë të familjeve të përfshira në skemën e NE. Në bashki/komuna me të ardhura të 

mjaftueshme, zbatohen edhe projekte me punë në komunitet me kohë të plotë. 
112 Në vitin 2009 trajtohen 120 mijë persona me aftësi të kufizuar, nga 105 mijë në 2007. 

vrojtimet statistikore si LSMS janë të nevojshëm sidomos për planifikimet buxhetore, por 

jo të mjaftueshëm për konturimin, shtrirjen dhe përshtatjen e skemave të mbrojtjes 

sociale sipas rrethanave përkatëse. Efektet e krizës ekonomike globale, që vazhdojnë të 

ndihen edhe në ekonominë e vendit, kërkojnë vëmendje më të madhe ndaj shtresave në 

nevojë dhe rritjen e rolit të skemave të nxitjes së punësimit dhe të përkrahjes sociale. 

 

5.4 Angazhime që burojn ë nga Organizata Botërore e Tregtisë 

Marrëveshja e Stabilizim-Asociimit parashikon që një nga detyrimet kryesore për 

Shqipërinë është zbatimi me rigorozitet i detyrimeve që burojnë nga anëtarësimi i saj në 

Organizatën Botërore të Tregtisë (OBT)
 113

, veçanërisht në nenin XXIV të GATT 1994. 

Në korrik 2009 Këshilli i Ministrave mori vendim
114

 „për notifikimet në zbatim të 

marrëveshjeve për barrierat teknike në tregti dhe të masave sanitare e fitosanitare, të 

OBT‟. Shqipëria vazhdon të kontribuojë në negociatat në Gjenevë në kuadrin e Axhendës 

së Dohas për Zhvillim, lidhur me aksesin në tregjet e mallrave bujqësore, të mallrave jo 

bujqësore (NAMA), dhe shërbimeve. Në këto negociata Shqipëria është pozicionuar në 

grupimin RAM (Recently Acceding Countries), duke synuar ruajtjen e statusit aktual (e 

klasifikuar si vend SVE - Small Vulnerable Economy) në proçesin e liberalizimit tregtar. 

 

Gjatë vitit 2008 OBT përfundoi vlerësimin e Marrëveshjes së Ndërmjetme midis 

Shqipërisë dhe Komunitetit Evropian. Ndërsa Marrëveshja e Ndërmjetme respekton 

plotësisht kërkesat përkatëse të OBT përputhshmëria në zbatim kërkon më shumë 

vëmendje. Liberalizimi aktual tarifor i tejkalon ndjeshëm angazhimet ndaj OBT, para së 

gjithash si rezultat i zbatimit të Marrëveshjes së Përkohshme por i ndikuar edhe nga 

marrëveshja rajonale e liberalizimit tregtar – CEFTA 2006. Ndërkaq, probleme në zbatim 

vërehen lidhur me liberalizimin jo tarifor, me zbatimin e parimit të mosdiskriminimit, me 

konkurrencën, ndihmën shtetërore, prokurimet publike, tregtinë e shërbimeve, pronësinë 

intelektuale. Gjatë vitit 2008 u bënë objekt debati mes përfaqësuesve të grupeve të 

interesit një numër rastesh që reflektojnë qëndrime diskriminuese ndaj biznesit. 

Përjashtimi nga skema e TVSH e teksteve mësimore të shtypura në shtypshkronjat 

vendase është konsideruar se cënon parimin e mosdiskriminimit të OBT. 

 

Institucioni përgjegjës për ndjekjen e zbatimit të detyrimeve që burojnë nga anëtarësimi i 

Shqipërisë në OBT është Drejtoria e Përgjithshme e Politikave (Sektori për Marrëdhëniet 

me OBT dhe Integrimin Ekonomik) pranë Ministrisë së Ekonomisë, Tregtisë dhe 

Energjisë (METE). Drejtoria e Politikave Tregtare ka miratuar një plan veprimi lidhur me 

„kapacitetet administrative për koordinimin dhe administrimin e politikës tregtare në 

Shqipëri‟. Gjatë periudhës së monitorimit ka vazhduar proçesi i kualifikimit të stafit. 

 

Me propozimin e drejtorisë së Politikave Tregtare u miratuan nga parlamenti shqiptar 

ndryshimet në Marrëveshjen TRIPS, të rezultuara në kuadër të Raundit të Dohas të 

Negociatave. Sektori për Marrëdhëniet me OBT dhe Integrimin Ekonomik, në 

bashkëpunim me Agjencinë e Prokurimeve Publike, po përgatit materialet dhe strategjinë 

e negocimit për aderimin e Shqipërisë në Marrëveshjen e prokurimit publik të OBT-së. 

 Marrëveshja e Marrakeshit që themeloi OBT, 1995. 
114 Vendim nr. 789 , datë 22.07.2009. 

Në tetor 2008 është kryer një proçes vetvlerësimi për lehtësimin e tregtisë, ku u përfshinë 

institucionet e lidhura dhe përfaqësues të komunitetit të biznesit. Është parashikuar 

gjithashtu përgatitja e “Revistës së Politikave Tregtare”.
115

 „Trade Policy Review‟, që një vend anëtar mund të përgatisë dhe të paraqesë pranë OBT-së. 

6 POLITIKAT SEKTORIALE  

 

6.1 Bujqësia 

Modernizimi i sektorit të bujqësisë dhe të agrobiznesit përbën një nga objektivat kryesorë 

për të garantuar përfitime reale nga MSA. Detyrimi për përafrimin e legjislacionit në 

fushën e sigurisë së produkteve ushqimore, shëndetit dhe mirëqenies së kafshëve, 

shëndetit të bimëve, mbrojtjes së mjedisit, sistemit të kontrollit dhe inspektimeve dhe 

zhvillimin e infrastrukturës administrative, parashikohet në nenet 76 dhe 70 (3) te MSA. 

Sipas Dokumentit të Partneritetit prioritetet e këtij sektori lidhen ngushtë me elementë te 

matshëm të tillë si hartimi dhe zbatimi i legjislacionit dhe forcimi i kapaciteteve në 

fushën e sigurisë ushqimore dhe kontrollit veterinar dhe fitosanitar, përgatitja e një 

strategjie të qartë për sektorin e agrobiznesit duke përfshirë dhe ngritjen e agjensisë së 

pagesave për fermerët, hartimi i një strategjie të qartë për përdorimin e tokës dhe 

zhvillimin rural, modernizimi dhe rritja e standardeve në sektorin e peshkimit. 

 

Zbatimi i ligjit “Për Ushqimin” nr. 9863 datë 28.01.2008, vazhdon të mbetet problematik. 

Problem kryesor për zbatimin e tij mbeten mundësitë e limituara financiare për ngritjen e 

infrastrukturës së nevojshme fizike dhe administrative. Qeveria Shqiptare ka kërkuar 

asistencën e BE-së, me fondet e se cilës është parashikuar mbështetja e mëtejshme në 

ngritjen e sistemit të sigurisë ushqimore gjatë periudhës 2010-2011. Në pjesën më madhe 

të tij ligji është në të njëjtën linjë me legjislacionin evropian, por mbeten për tu 

transpozuar ende disa elemente të veçantë për të cilët nevojitet një periudhë tranzitore.  

 

Gjatë periudhës së monitorimit janë miratuar disa urdhra të Ministrit të Bujqësisë dhe 

Mbrojtjes së Konsumatorit dhe një Vendim i Këshillit të Ministrave për Etiketimin e 

Produkteve
116

. Pjesa tjetër e legjislacionit e miratuar në formën e urdhrave të Ministrit të 

Bujqësisë lidhen me një sërë rregulloresh që prekin aspekte të tregtimit dhe prodhimit të 

produkteve ushqimore si reçeli, mishi apo qumështi dhe kërkesat që duhen plotësuar në 

funksion të përafrimit të legjislacionit dhe garantimit të sigurisë ushqimore.
117

 

 

                                                
116 
VKM nr 1344 datë 10.10.2008 “Mbi etiketimin e produkteve ushqimore”.

  

117
 Urdhër Nr. 427 datë 01.10.2008 “Për miratimin e Rregullores ”Mbi rregullat specifike për kontrollin 

zyrtar të trichinela-s në mish”. Urdhër Nr. 438 datë 01.10.2008 “Për miratimin e Rregullores ” Mbi 

kërkesat e shëndetit publik dhe certifikata veterinare për futjen në Komunitet të qumështit të trajtuar 

termikisht, produkteve me bazë qumështi dhe qumështit të patrajtuar për konsum njerëzor”. Urdhër Nr. 439 

datë 01.10.2008 “Për miratimin e Rregullores ”Mbi kërkesat e shëndetit publik dhe modeli i çertifikatës për 

importin e produkteve të caktuara të mishit dhe stomakut të trajtuar dhe zorrëve për konsum njerëzor nga 

vendet e treta”. Udhëzim i Ministrit Nr. 1, datë 26.01.2009, ”Rregullore mbi aromatizuesit tymues të 

përdorur ose përcakuar të përdoren në ushqime. Urdhër i Ministrit Nr. 33, datë 26.01.2009, ”Rregullore mbi 

krijimin e një inventari të burimeve të materialeve dhe artikujve të përdorur në përgatitjen e 

aromatizuesëve. Rregullore “Mbi metodat e marrjes së mostrës për kontrollin zyrtar të mbetjeve të 

pesticideve në produktet me origjinë bimore dhe shtazore”, e miratuar me Urdherin e Ministrit te Bujqesise 

nr. 9 date 18.08.2009. Rregullore mbi  rregullat shëndetësore që mbulojnë prodhimin, përpunimin, 

shpërndarjen dhe importin e produkteve me origjinë shtazore për konsum njerëzor eshte miratuar me 

Urdherin e Ministrit te Bujqesise nr.3 date 30.04.2009. Rregullore mbi kriteret mikrobiologjike eshte 

miratuar me  Urdherin e Ministrit te Bujqesise nr.4 date 30.04.2009. 

Ndërkohë që krahas aspekteve ligjore janë marrë disa masa dhe në drejtim të rritjes së 

kapaciteteve njerëzore dhe ndërgjegjësimit të publikut për sigurinë e produkteve. Në 

kuadër të programit TAIEX ekspertët evropianë kanë asistuar stafin lokal dhe e kanë 

ndihmuar në implementimin e legjislacionit ne fushen e sigurise ushqimore dhe ne 

menyre te veçante ne nisjen e proçesit per vleresimin e stabilimenteve agro-ushqimore si 

dhe ne legjislacionin europian per ushqimet e reja dhe OMGJ - te. 

 

Në funksion të rritjes së standardeve në fushën e veterinarisë me qëllim përafrimin e 

legjislacionit me atë të BE janë realizuar disa masa ligjore dhe masa të tjera të karakterit 

administrativ. Në janar 2009 është miratuar Urdhëri i Ministrit të Bujqësisë nr. 4, datë 

12.01.2009, “Rregullore që përfshin një dokument deklarimi dhe kontrollin veterinar mbi 

kafshët që hyjnë në KE nga vendet e treta”.  

 

6.2 Agrobiznesi dhe industria e agropërpunimit 

Sektori bujqësor dhe i agro-përpunimit kanë nevojë për ndryshime rrënjësore me qëllim 

rritjen e prodhueshmërisë dhe konkurrueshmërisë në tregun vendas dhe atë të BE dhe kjo 

mund të realizohet nëpërmjet zhvillimit dhe mbështetjes së nismës private dhe rritjes së 

eficensës së sektorëve shtetërorë në mbështetje të kësaj nisme (nenin 95 i MSA). Përveç 

miratimit të strategjisë së Ministrisë së Bujqësisë 2007-2013 kanë qenë të pakta masat 

ligjore dhe administrative të marra nga ky institucion për sektorin e agrobiznesit. Një 

ndër iniciativat e rëndësishme për fushën e agropërpunimit është hartimi dhe miratimi i 

rregullores së përcaktimit dhe mbrojtjes së origjinës së produkteve bujqësore. 

 

Nëpërmjet financimit të Programit CARDS dhe BE është mundësuar projekti për 

Krijimin e Kadastrës së Verës Shqiptare (2007-2009). Objektiv i projektit është lidhja e 

tij me zbatimin e MSA-së, me përmbushjen e rekomandimeve të Partneritetit Evropian si 

edhe lidhja e projektit me Strategjinë Sektoriale/Kombëtare. Ne kuader te ketij projekti 

jane pergatitur dy projekt-ligje baze per fushen e vitikultures.
118

 Qeveria shqiptare ka 

marrë masa për ngritjen dhe funksionimin e Agjensisë së pagesave për fermerët.
119

 Pasi 

janë hedhur themelet ligjore për ngritjen e kësaj agjensie po merren masa për 

përzgjedhjen e stafit dhe fillimin nga puna të saj.  

 

Ligji nr. 9948, datë 7.7.2008, “Për shqyrtimin e vlefshmërisë ligjore të krijimit të titujve 

të pronësisë mbi tokën bujqësore”, shënon një hap përpara drejt përfundimit të Reformës 

së Tokës në Shqipëri. Gjithsesi, gjatë periudhës në shqyrtim e vetmja masë ligjore që 

lidhet me këtë reformën është baza ligjore për ngritjen e Angjesisë së Pagesave. 

 

Ndërkohë që nuk ka munguar organizimi i trajnimeve dhe seminareve me përfaqësues të 

qeverisë shqiptare dhe organizmave ndërkombëtare dhe evropian që asistojnë në këtë 

fushë. Mungesa e një strategjie afatgjatë për zhvillimin rural në Shqipëri mbetet përsëri 

një prioritet për t‟u adresuar nga qeveria shqiptare.  

 

                                                
118

 Projekt-ligji “Per kadastren e vreshtave” dhe Projekt-ligji “Per percaktimin e origjines dhe treguesve 

gjeografike te veres dhe nenprodukteve te tjera te rrushit” 
119

 VKM Nr.1443, datë 31.10.2008 “Për Ngritjen e Angjesisë së Pagesave. 

6.3 Prodhimi blegtoral, mbrojta e bimëve 

Në kuadër të PKZMSA dhe angazhimeve që rrjedhin nga MSA (nenit 70) për përafrimin 

e legjislacionit në fushën e prodhimit blegtoral janë ndërmarrë disa nisma ligjore: 

 VKM nr. 1708, datë 29.12.2008, ”Për zbatimin e programeve për ruajtjen in-situ 

të racave autoktone të bagëtive të imta”  

 VKM nr.1555 datë 12.11.2008 “Për miratimin e rregullave të regjistrimit dhe 
kritereve të vlerësimit të Produkteve për Mbrotjen e Bimëve (PMB)”, vendim, i 

cili është në proçes të miratimit nga Ministritë e linjës. 

 Urdhër ministri nr.187, date 11.06.2009 “Mbi rregullat e shëndetit të kafshëve në 
tregëtinë e të imtave”,  

 Urdhër ministri nr.235, date 27.07.2009 “Mbi masat e biosigurisë për reduktimin 

e rrezikut të transmetimit të Influencës Aviare me patogjenicitet të lartë”,  

 Urdhër ministri nr.196, date 11.06.2009 “Per miratimin e manualit diagnostik për 
influencën aviare”  

 Urdhër Ministri nr. 236 datë 27.07.2009 “Mbi disa masa mbrojtëse në lidhje me 

HPAI tipi H5N1 në shpendët e egër”. 

 

Aktet nënligjore të renditura më sipër në pjesën më të madhe të tyre janë në përputhje me 

legjislacionin evropian. Në kuadër të përafrimit të legjislacionit në fushën e mbrojtjes së 

bimëve gjatë periudhës së monitorimit nuk shënoi progres të mëtejshëm.
120

 

 

Për laboratorin e analizave cilësore të produkteve të mbrojtjes së bimëve dhe mbetjeve të 

tyre në bimë janë akorduar fondet e nevojshme për ngritjen dhe funksionimin e tij pranë 

Institutit të Sigurisë Ushqimore dhe Veterinarisë. Ky proçes është në përfundim të 

tenderimit dhe pritet shpallja e kompanisë fituese. Me fondet e dhëna nga MBUMK-ja 

deri tani janë trajtuar të gjitha sipërfaqet e infektuara rëndë nga karkaleci, flutura e manit, 

miu i arave në zonën e ulët bregdetare dhe mizën e ullirit. 

 

6.4 Peshkimi 

Përafrimi i legjislacionit dhe bashkëpunimi dy palësh qëndron në themel të detyrimeve që 

burojnë nga MSA për sektorin e peshkimit (neni 96). Sigurimi i një zhvillimi të 

qëndrueshëm të sektorit të peshkimit me qëllim rritjen e prodhimit deri në kufijtë 

optimalë të shfrytëzimit dhe mbështetja e proçesit të menaxhimit dhe bashkë-

menaxhimit, nëpërmjet rehabilitimit të infrastrukturës, zhvillimit, mbështetjes dhe 

liçensimit të aktivitetit të peshkimit, përbën një nga objektivat themelore në këtë sektor. 

 

Institucionet shqiptare ndonëse me ritme të ngadalta janë duke punuar në drejtim të 

përmirësimit të kuadrit ligjor dhe atij institucional. Aktualisht, është në proçes një projekt 

VKM “Për inspektoratin e peshkimit dhe ngritjen e një sistemi kontrolli për zbatimin e 

politikave menaxhuese në peshkim”. 

 
                                                
120

 Masat e fundit në këtë fushë janë Ligji Nr 9908, date 24.04.2008 „Për disa ndryshime dhe shtesa ne 

ligjin nr 9362, date 24.03.2005 “Për shërbimin e Mbrojtjes se Bimëve” dhe VKM Nr 1188 datë 20.08.2008 

“Për miratimin e rregullave për importin, tregtimin, transportin, ruajtjen, përdorimin dhe asgjesimin e 

produkteve të mbrojtjes së bimëve”. 

Nga analiza e përgjithshme që i behet këtij sektori vihet re se edhe për këtë periudhë 

vazhdon të mbetet problematike, mungesa e instrumenteve financiare të mjaftueshëm për 

të zbatuar politikat e miratuara për këtë sektor; mungesa e kapaciteteve administrative që 

përfshihen në zbatimin e këtyre politikave; dhe mungesa e planifikimit të masave dhe 

hapave realisht të zbatueshëm mbështetur në kapacitetet aktuale të këtyre sektorëve, fakt i 

cili i bën aktoret e përfshire indiferente ndaj proçesit te hartimit te politikave dhe proçesit 

vendimmarrës, te cilët ndikojnë drejtpërdrejt ne zhvillimin progresiv të sektorit. 

 

6.5 Mjedisi  

Mbrojtja e mjedisit shtrihet në disa drejtime kryesore të cilat përfshijnë: përshpejtimin e 

proçesit të përafrimit të legjislacionit në këtë fushë, rritjen e kapacitete dhe 

bashkëpunimit të këtyre kapaciteteve në nivel lokal dhe qendror, adresimin me prioritet 

dhe marrjen e masave për mbrojte më të mirë në disa zona problematike të Shqipërisë, 

zbatimin e konventave ndërkombëtare në këtë fushë. 

 

Kuadri ligjor në fushën e mbrojte të mjedisit përbëhet nga disa ligje të rëndësishme të 

cilat reflektojnë në një masë të madhe standardet e legjislacionit evropian, ku futen : Ligji 

nr. 8934, datë 05.09.2002 “Për mbrojtjen e mjedisit, Ligji nr. 9700 datë 26.03.2007 “Për 

mbrojtjen e mjedisit nga ndikimet ndërkufitare”, Ligji nr. 8990, dt. 23.01.2003 “Për 

vlerësimin e ndikimit në mjedisi”. 

 

Hartimi dhe zbatimi i legjislacionit horizontal për të siguruar mbrojtjen e integruar të 

mjedisit dhe përdorimin e qëndrueshëm të burimeve natyrore, përbën një ndër detyrimet 

themelore të MSA. Paralel me plotësimin e bazës ligjore kërkohet edhe përcaktimi i 

proçedurave të vlerësimit të ndikimit në mjedis, aprovimit të lejes mjedisore si dhe 

forcimi i strukturave dhe kapaciteteve vendase për zbatimin e legjislacionit horizontal. 

Forcimi i përfshirjes së publikut në proçesin e vlerësimit të ndikimit në mjedis, rritje e 

aksesit të individëve dhe OJF-ve në informacionin mjedisor si dhe tërheqja e tyre në 

vendimmarrjen mjedisore është pjesë integrale e detyrimeve të MSA.
121

 

 

Me vendim të Këshillit të Ministrave në tetor 2008 u miratua Raporti i Gjendjes së 

Mjedisit në Shqipëri për periudhën 2005-2007, dhe vendimi “Për rregullat dhe 

proçedurat e projekteve që vlerësojnë aktivitet me ndikim negativ në mjedisin e vendeve 

fqinjë”. Ky akt është në përputhje me direktivat përkatëse të BE (Direktiva 97/11/EC dhe 

2003/35/EC). Gjatë kësaj periudhe po punohet për udhëzimin e komunikimit midis 

autoriteteve shqiptare me ato të vendeve fqinje për aktivitet që kanë ndikim negativ 

mjedisor si edhe për modelin e listës së shpenzimeve, kritereve metodologjike për 

proçedurat ndërkufitare të EIA. Në kuadër të mbrojtjes së natyrës, është hartuar 

projektligji “Për mbrojtjen e fanuës së egër” i cili siguron përafrim të pjesshëm me 

direktivën e zogjve të BE-së (79/409/EC) si dhe përcaktimi si parqe kombëtare i disa 

zonave ku përfshihen parku i Shrebenik Jabllanicë, Bredhi i Hotovës.  

 

                                                
121

 Për të realizuar përfshirjen e publikut është miratuar VKM nr. 994 datë 2.07.2008 “Për pjesëmarrjen e 

publikut në procesin vendimarrës”. 

Me qëllim zbatimin sa më të mirë të masave që merren në nivel ndërkufitar për mbrojtjen 

e mjedisit janë organizuar trajnime për agjensitë rajonale të mjedisit të cilat do të 

vazhdojnë përgjatë gjithë vitit 2009. Gjatë kësaj periudhe janë realizuar në një masë të 

lartë inspektimet e planifikuara ndërkohe që pjesë e tyre janë dhe inspektime spontane. 

Inspektorati i mjedisit në bashkëpunim me agjensistë rajonale të mjedisit ka hartuar një 

listë me aktivitetet që kanë ndikimi mjedisor dhe aktivitet industriale në kuadër të 

eliminimit të ndotjes dhe zhvillimit të regjistrit të transferimit. Inspektorati ka marrë masa 

administrative si gjoba apo edhe mbyllje te aktiviteteve qe shkelin standardet mjedisore. 

 

Në drejtim të menaxhimit dhe pastrimit të pikave të nxehta me probleme mjedisore gjatë 

kësaj periudhe Ministria e Mjedisit ka marrë disa masa për pastrimin e zonës së Bajzës e 

njohur për ndotjen e saj me mbetje toksike, Rafinerinë e Ballshit, arsenikun e Fierit, 

zonën e Patos Merinezit, Rubikut, dhe PCV e Vlorës, si edhe Porto Romanon në Durrës. 

Rehabilitimi dhe përmirësimi i të gjitha këtyre zonave është bërë në kuadër të projekteve 

të ndryshme një pjesë e mirë e të cilave falë fondeve financiare të BE. Duke qenë se 

hartimi dhe zbatimi i projekteve që lidhen me problemet mjedisore të zonave të nxehta 

kërkon kalimin në hallka burokratike, rezultatet e matshme në drejtim të përmirësimit të 

mjedisit në këto zona janë të vogla. 

 

Për sa i përket rritjes së bashkëpunimit me pushtetin vendor në drejtim të përmirësimit të 

mbrojtjes së mjedisit nuk ka ndonjë masë konkrete me ndikim të ndjeshëm. 

 

6.6 Politikat industriale  

Prioriteti kryesor i qeverisë shqiptare në sektorin e politikave industriale është forcimi i 

programeve e projekteve që nxisin investimet në teknologji, rritjen e konkurueshmërisë e 

modernizimit, larminë dhe specializimin në tregun e hapur. Në mënyrë më specifike, 

adresimi i detyrimeve që burojnë nga nenet 70 dhe 92 të MSA, si edhe nga Protokoll V i 

MSA në lidhje me hartimin e një programi ri-strukturimi të industrisë së celikut e të 

hekurit, bazuar gjithashtu edhe mbi Strategjinë e hvillimit të industrisë jo-ushqimore.
122

 

 

Deri më 15 Shtator 2009, Qeveria shqiptare kishte realizuar një sërë hapash që lidheshin 

kryesisht me miratimin e projekt-ligjeve që përafronin këtë sektor me acquis në përputhje 

me PKZMSA. Ndërkohë në kuadër të detyrimeve afat-shkurtra, ende nuk është hartuar 

projektligji “Mbi parandalimin dhe kontrollin e integruar të ndotjes”, në përputhje 

pjesërisht me Direktivën 96/61EC (e ndryshuar) dhe Rregulloren Nr 1882/2003. Kjo merr 

rëndësi të vecantë duke patur parasysh debatet që kanë lindur vecanërisht për ngritjen e 

parqeve energjitikë e industriale në zonat me përparësi turizmin si Vlora dhe Durrësi. Në 

lidhje me sektorin minerar si pjesë e politikave industriale, Qeveria shqiptare dhe 

Ministria e Ekonomisë, Tregtisë dhe Energjitikës ende duhet të plotësojnë një sërë 

detyrimesh që lidhen me mbikqyrjen e kontrateve koncesionare vecanërisht në sektorin 

minerar. Një sërë aksidentesh vdekjeprurëse gjatë zbatimit të kontratave konçesionare në 

zonën e Bulqizës si edhe shqetësimet e ngritura për respektimin e standarteve mjedisore 

gjatë projekteve të miratuara së fundi në fushën e energjitikës mbeten të pa-adresuara. Në 

                                                
122

 VKM Nr 269, datë 23/04/2004 “Për miratimin e Strategjisë së Zhvillimit të Industrisë Joushqimore në RSH” 

(Fletore Zyrtare Nr 28, Viti 2004, faqe 2431). 

të njëjtën kohë ende nuk është hartuar një Strategji për Industrinë Minerare dhe projekt-

ligji që do të rregullonte marrëdhënien mes shtetit dhe personave juridikë, me qëllim 

burimin e të drejtave minerale dhe zbatimin e aktiviteve minerare. 

 

6.7 Ndërmarrjet e vogla dhe të mesme, (SME-të)  

Përmirësimi i përshpejtuar i mjedisit të biznesit dhe investimeve (Nenet 70, 91 dhe 93 të 

MSA) përbëjnë prioritete të Qeverisë në mbështetje të politikave që nxisin rritjen e 

konkurencës së SME-ve, tërheqjen e investimeve të huaja në Shqipëri dhe nxitjen e 

eksportit shqiptar në tregun rajonal e global.
123

 Gjatë periudhës së monitorimit qeveria 

shqiptare në tërësi ka treguar një ritëm të mirë të realizimit të iniciativave ligjore e 

masave zbatuese që lidhen kryesisht me prioritetet afatshkurtra (2007-2008) të PKZMSA. 

Në këtë mënyrë, krijimi i Qendrës Kombëtare të Regjistrimit (QKR) dhe realizimi i “One 

Stop Shop“ për liçensimin e biznesit dëshmoi një përmirësim të kuadrit rregullator në 

fushën e zhvillimit të SME të cilat përbëjnë numrin më të madh të ndërmarrjeve në 

vend.
124

 Në të njëjtën kohë krijimi i Agjecisë Albinvest dhe miratimi i fondit të garancisë 

së eksporteve shënoi një hap të rëndësishëm në nxitjen e aktivitetit eksportues të SME.
125

 

Megjithatë në këtë sektor është me rëndësi edhe zbatimi dhe lehtësimi i proçedurave për 

përfitimin e fondeve të garantimit të kredive për eksport nga Agjencia Kombëtare e 

Investimeve, duke nxitur kështu rritjen e sektorëve ekonomikë shqiptarë përballë 

presioneve të konkurrencës së ekonomisë europiane. 

 

6.8 Statistikat 

Ndërtimi i një sistemi të besueshëm të statistikave kombëtare mbetet një ndër sfidat 

kryesore të shtetit shqiptar me qëllim plotësimin e detyrimeve që rrjedhin nga zbatimi i 

MSA. Debatet e fundvitit lidhur me saktësinë e përcaktimit të rritjes ekonomike në vend 

dëshmuan edhe njëherë problemet që ka INSTAT në mbledhjen dhe përpunimin e të 

dhënëve shpesh të lidhura edhe me paanësinë e institucionit. 

 

Detyrimi kryesor i zhvillimit të statistikave në Shqipëri rrjedh nga Neni 88 i MSA 

“Bashkëpunimi Statistikor” që përcakton se bashkëpunimin mes palëve duhet të jetë i 

përqendruar kryesisht në fushat e acquis. Sistemi statistikor duhet të plotësojë parimet 

themelore të çështjeve statistikore që përcaktohen nga OKB, Kodi Evropian i Praktikës 

Statistikore. Nga ana tjetër Neni 71 i MSA parashikon që brenda 5 vjetësh nga hyrja në 

                                                
123 
VKM Nr 795, datë 11/07/2007 “ Për miratimin e Strategjisë së Zhvillimit të Biznesit e të Investimeve 2007-2013 “( 

Fletore Zyrtare Nr 170, Viti 2007, faqe 5109). 
124

 Ligj Nr 9723, datë 03/05/2007 “ Për Qendrën Kombëtare të Regjistrimit ( QKR) ( Fletore Zyrtare Nr 60, Viti 2007, 

Faqe 1604) ; VKM Nr 503, datë 01/08/2007 “ Për miratimin e tarifave për shërbimet e funksionimit të QKR( Fletore 

Zyrtare Nr 113, Viti 2007, Faqe 3221); VKM Nr 505, datë 01/08/2007 “Për miratimin e Statutit të QKR” ( Fletore 

Zyrtare Nr 113, Viti 2007, Faqe 3222); VKM Nr 506, datë 01/08/2007 “ Për procedurat e regjistrimit e publikimit të 

QKR ( Fletore Zyrtare Nr 113, Viti 2007, Faqe 3228). 
125

 Ligj Nr 9497, datë 20/03/2006 “ Për krijimin e Agjencisë Shqiptare të Investimeve e Biznesit ( Fletore Zyrtare Nr 

26, Viti 2006, Faqe 869); VKM Nr 112, datë 21/02/2007 “ Për krijimin e Fondit Shqiptar të Konkurueshmërisë (Fletore 

Zyrtare Nr 26, Viti 2007, Faqe 479) ;VKM Nr 489, datë 25/07/2007 “ Për Fondin e Garantimit të Kredive të Eksportit 

(Fletore Zyrtare Nr 109, Viti 2007, Faqe 3164. 



 74 

fuqi e MSA, Shqipëria duhet të dorëzojë në Komisionin e Komuniteteve Evropiane të 

dhënat e PPB për frymë të harmonizuara në bazë të Nivelit NUTS II.
126

 

 

Në bazë të rekomandimeve të mësipërme, drejtimet kryesore të zhvillimit strategjik të 

statistikave zyrtare në Shqipëri janë: krijimi dhe forcimi i identitetit të sistemit dhe 

imazhit të statistikave zyrtare; zhvillimi i një kulture statistikore në Shqipëri dhe shtimi i 

përdorimit të metodologjive statistikore në mbledhjen e të dhënave nga administrata 

publike; dhe harmonizimi i metodologjive të informacionit statistikor të ofruara në 

funksion të kërkesave të rekomandimeve ndërkombëtare e Evropiane dhe sigurinë e një 

bashkëpunimi statistikor mes të gjithë agjensive operuese statistikore në Shqipëri. 

 

Përveç ligjit nr 9180, datë 05/02/2004 “Mbi statistikat zyrtare”
127

 i cili është pjesërisht në 

përputhje me acquis, dhe disa memorandumeve të nënshkruara nga INSTAT me 

institucionet e tjera si: Ministria e Financave, Ministria e Bujqësisë, Ushqimit dhe 

Mbrojtjes së Konsumatorit, Ministria e Punës, Çështjeve Sociale dhe Shanseve të 

Barabarta, Bankës së Shqipërisë, nuk ka asnjë iniciativë tjetër me qëllim adresimin e 

prioriteteve të përmendura më sipër. Gjithashtu, mbetet ende i paqartë përcaktimi i një 

plan – veprimi konkret për riorganizimin rajonal të Shqipërisë sipas nivelit NUTS II i cili 

lidhet drejtpërdrejt me statistikat e raportimit në nivel rjaonal për Shqipërinë. 

 

6.9 Energjia 

Liberalizimi i tregut të energjisë dhe integrimi i tij në tregjet rajonale mbetet një prioritet 

për Qeverinë Shqiptare, sidomos pas nënshkrimit të Traktatit të Komunitetit për 

Energjinë
128

. Privatizimi i Korporatës Energjetike Shqiptare (KESH) është pjesë e këtij 

objektivi. Ndarja e KESH në shoqëri të veçanta si prodhimi, transmetimi, shpërndarja e 

energjisë elektrike është kryer si proçes dhe ka përfunduar dhe privatizimi i Operatorit të 

Sistemit të Shpërndarjes (OSSH).
129

 Qeveria shqiptare është mbështetur me projekte në 

fushën e energjisë nga disa institucione të huaja të tilla si: Banka Evropiane për 

Rindërtim dhe Zhvillim (BERZH), Banka Evropiane e Investimeve (BEI), Banka 

Botërore, Qeveria Gjermane dhe ajo Spanjolle, Grati Japonez etj.  

 

Megjithëse ndarja e KESH në 3 kompani dhe privatizimi i OSSH priten të sjellin një 

situatë të re në treg, përsëri duhet pasur kujdes pasi ekziston mundësia e krijimit të një 

OFNT (Operator me Fuqi te Ndjeshme ne Treg) pasi OSSH vepron në kushtet e 

monopolit. Për këtë arsye qeveria shqiptare duhet të forcojë institucionet rregullatore si 

                                                
126

 Autoriteti i referuar në paragrafin 4 dhe Komisioni do të vlerësojnë më pas bashkërisht vlefshmërinë e 

rajoneve shqiptare ashtu si edhe intensitetin maksimal të ndihmës për të hartuar hartën e ndihmës rajonale 

në bazë të udhëzimeve të Komunitetit. 
127 Ligji nr 9180, datë 05/02/2004  Për Statistikat Zyrtare ,  VKM nr 704, datë 16/11/2005  Për miratimin e kritereve të 

përfaqësimit, të përzgjedhjes ,emërimit e shkarkimit të anëtarëve dhe rregullat e funksionimit të Këshillit të 

Statistikave. 
128 Ligji nr 9501, datë 03/04/2006 “ Për ratifikimin e Traktatit të Krijimit të Komunitetit të Energjisë”, Ligji nr 9560, 

datë 12/06/2006 “ Për ratifikimin e amendamentit të dispozitave që lidhen me tregtinë të Traktatit të Kartës së 

Energjisë”. 
129

 VKM nr 1430, datë 29/10/2008 Për miratimin e raportit të vlerësimit të ofertave për privatizimin e 

OSSH. Me 11 Mars 2009 METE nenshkroi kontraten e shitjes se 76 % te aksioneve te OSSH tek kompania 

çeke CEZ me vlerE 102 milion EURO ( shih www.mete.gov.al/news 11 Mars 2009). 

http://www.mete.gov.al/news

ERE në këtë drejtim si edhe të nxisë praninë e operatorëve të rinj, me qëllim që të jetë në 

gjendje që të luajë rolin e arbitrit të paanshëm në tregun e liberalizuar të energjisë.
130

 

Problemet lidhur me mirë-administrimin e KESH janë akoma prezentë dhe sipas raportit 

të INSTAT-it për 3 mujorin e fundit të vitit 2008, humbjet në rrjet kanë qenë 32 %. 

 

Në lidhje me sektorin e hidrokarbureve  prioritetet afatshkurtra të Qeverisë përfshijnë 

garantimin e një furnizimi të sigurt të ekonomisë me burime energjitike hidrokarbure 

nëpërmjet diversifikimit (shumëllojshmërisë, shtimit dhe zgjerimit) të burimeve 

furnizuese të naftës, gazit dhe nënprodukteve të tyre, si dhe rritjes së prodhimit vendas të 

naftës bruto me rreth 10% në vit. Një tjetër objektiv është edhe ristrukturimi dhe 

privatizimi i shoqërive në sektorin e hidrokarbureve, ku shteti është pronar.
131

 

 

6.10 Transporti rrugor  

Shqipëria ka trashëguar një infrastrukturë të prapambetur ndaj dhe për të gjitha llojet e 

transporteve janë përcaktuar një numër i madh masash të cilat kanë si qëllim 

përmirësimin e infrastrukturës dhe integrimin e transportit shqiptar me TEN (Rrjetet 

Evropiane të Transportit).  

 

Qeveria Shqiptare ka përcaktuar si prioritet kryesor për infrastrukturën rrugore ndërtimin 

e rrugës Durrës–Kukës–Morinë si dhe përfundimet e Korridoreve Veri–Jug dhe Lindje–

Perëndim (Korridori 8-të). Ndërkohë me rëndësi mbetet edhe ndërtimi i degëzimeve, që 

lidhin korridoret me akset e tjera kombëtare, përmirësimi dhe zhvillimi i rrugëve 

ndërkufitare dhe turistike, si dhe përmirësimi i sistemit të administrimit të mirëmbajtjes 

së infrastrukturës rrugore. Realizimi i prioriteteve të sipërpërmendura synon zhvillimin e 

një infrastrukture rrugore që e integron vendin me rajonin dhe Evropën. 

 

Megjithëse fronti i punës në këtë sektor është mjaft i gjerë përkushtimin më të madh e ka 

marrë përfundimi i rrugës Durrës-Kukës, ndërkohë që ka vonesa veçanërisht për 

segmentet e miratuara si pjesë e Korridorit Veri-Jug (psh pjesa Levan–Tepelenë, Fier-

Vlorë apo Shkodër–Han i Hotit). Në realizimin e objektivave të saj në fushën e 

infrastrukturës rrugore, Qeveria është mbështetur nga disa donatorë të huaj si dhe fondet 

e BE. Ndërtimi i segmentit Lushnje-Fier (21.5 km, pjesë e Korridorit Lindje-Perëndim, 

Korridori 8-të) është mbështetur nga Kooperacioni Italian me një vlerë rreth 2 952 000 

lekë. Banka Evropiane e Investimeve (BEI) mbështet me një shumë rreth 3 456 300 lekë 

punimet në Segmentin Tepelenë-Gjirokastër (23 km, pjesë e Korridorit Veri-Jug). Nga 

BEI pritet që edhe në vitet në vazhdim të ketë një asistencë për ndërtimin e segmenti Fier 

(Levan)-Tepelenë dhe atë Fier (Levan)-Vlorë (43 km, pjesë e Korridorit 8). Kjo asistencë 

                                                
130

 Vendim i Kuvendit Nr 181, datë 05/05/2008 “ Për miratimin e strukturës e organikës së ERE. 
131 Pas privatizimit te ARMO- qeveria shqiptare nxiti reagimin e shoqates se operatoreve te hidrokrabureve duke i 

dhene te drejte kompanise te tregtoje e vetme naften D2 deri ne fillim te 2010 cka u konsiderua edhe si shkelje e 

dispozitave te MSA. Shih VKM Nr 52, datë 14/01/2009 Për cilësinë e lëndës djegëse gazoil (diesel) të prodhuar nga 

rafinimi i naftës bruto, të nxjerrë në territorin e RSH e të tregtuar për automjete rrugore e gjeneratorë (Fletore Zyrtare 
Nr 5, Viti 2009 , Faqe 82); Udhëzim i MF & METE, Nr 9, datë 29/01/2009 Mbi zbatimin e VKM Nr 52, datë 

14/01/2009 Për cilësinë e lëndës djegëse gazoil (diesel) të prodhuar nga rafinimi i naftës bruto , të nxjerrë në territorin e 

RSH e të tregtuar për automjete rrugore e gjeneratorë (Fletore Zyrtare Nr 5, Viti 2009, Fq 83). Vendimi i GJK Nr 

24/07/2009 (Fletore Zyrtare Nr 119, 2009, Fq 5713) per ta shfuqizuar kete akt tregon pasojat qe lindin nga kundervenia 

ndaj marreveshjet nderkombetare si MSA apo OBT. 

do të jetë në bashkëpunim me Bankën Evropiane për Rindërtim dhe Zhvillim dhe vlera 

do të jetë rreth 14 760 000 lek.
132

 Për ndërtimin e segmentit Shkodër-Hani i Hotit (35 km, 

pjesë e Korridorit Veri-Jug), do të japë asistencën e saj dhe Qeveria italiane. 

 

Pjesë e politikave të qeverisë për sektorin e transportit rrugor është dhe marrja e masave 

që lehtësojnë hyrjen në treg të transportuesve duke garantuar konkurrencë të ndershme 

dhe standarde të larta. Shndërrimi i Drejtorisë së Përgjithshme të Rrugëve në një ent 

publik është në funksion të zbatimit të këtyre masave.
133

 Megjithatë mbetet ende shumë 

për të bërë në drejtim të plotësimit të kuadrit ligjor si psh miratimi i projekt-ligjit “Për 

standardet në projektimin e ndërtimin e rrugëve” sipas Direktivave e Rregullores së BE.  

 

Zbatimi i standardeve të cilësisë në punimet infrastrukturore si edhe siguria në rrugë e 

mjeteve të transportit shqiptar mbetet ende një problem shqetësues. Shqipëria ka një 

bilanc të lartë të viktimave nga aksidentet rrugore për shkak të infrastrukturës së keqe 

rrugore, ndriçimit jo të plotë, ndërtimeve pa leje e sinjalistikës të dobët.
134

 Si pjesë e 

prioriteteve është edhe përcaktimi i elementeve të dobishëm të transportit si shpejtësia 

dhe komoditeti i lëvizjes përkundrejt ndikimit negativ mjedisor dhe sigurisë në lëvizje. 

 

Mbështetja financiare për fushën e sigurisë rrugore është përftuar nga ”Projekti i Sigurisë 

Rrugore” si komponent i Projektit të Bankës Botërore të quajtur “Mirëmbajtja e rrugëve”. 

Nga ana tjetër, në bashkëpunim me asistencën e Bankës Botërore (BB-së) pritet të 

krijohet një sistem i raportimit të aksidenteve në përputhje me Direktivën 93/704/KE. 

 

6.11 Transporti Hekurudhor  

Ristrukturimi i sistemit hekurudhor shqiptar është prioriteti i harruar qeverisë shqiptare. 

Përgjatë tranzicionit, sektori hekurudhor ka humbur peshën e dikurshme në strukturën e 

transportit të vendit dhe infrastruktura e tij është mjaft e dëmtuar dhe administrimi mjaft i 

dobët. Kuadri ligjor përbehet vetëm nga Ligji nr. 9317, datë 18/1/2004, “Kodi 

Hekurudhor i RSH” dhe gjatë kësaj periudhe nuk ka asnjë iniciativë tjetër ligjore me 

qëllim plotësimin e kuadrit ligjor dhe përafrimin e tij me acquis. 

 

6.12 Transporti Detar  

Strategjia Sektoriale e Transportit e vitit 2008
135

 dhe PKZMSA përbëjnë dokumentet 

themelore që përcaktojnë drejtimet e zhvillimit të sektorit të transportit brenda të cilit 

                                                
132 Ligji nr 9709 , datë 10/04/2007 “ Për ratifikimin e Marrëveshjes së Huasë mes Këshillit të Ministrave të RSH dhe 

Bankës Europiane për Rindërtim e Zhvillim ( BERZH) për financimin e projektit të rehabilitimit dhe ndërtimit të rrugës 

Fier ( Levan) – Tepelenë; Ligji Nr 9849, datë 26/12/2007 “ Për ratifikimin e Marrëveshjes së Huasë mes RSH dhe 

Bankës Evropiane për Rindërtim e Zhvillim ( BERZH) për financimin e projektit të Rrugës Levan – Vlorë. 

133 VKM Nr 341, datë 27/02/2008 Për miratimin e Planit të Veprimit sipas raportit përfundimtar për reformimin e 

kapaciteteve institucionale dhe shndërrimin e Drejtorisë së Përgjitshme të Rrugëve në Ent Publik ( Fletore Zyrtare Nr 

51, Viti 2008, Faqe 2273). 

134 Problemi i gjendjes së vështirë së infrastrukturës rrugore e sigurisë së saj u pohua edhe nga z.Jonathan Scheele, 

Drejtor në DG për Transportin dhe Energjinë gjatë përgatitjes së negociatave për Trakatatin e Komunitetit për 

Transportin në Ballkanin Perëndimor (Burimi www.delalb.ec.europa.eu 26 Mars 2009). 
135 VKM nr 1214 , datë 03/09/2008 Për miratimin e Strategjisë Sektoriale të Transportit. 

është dhe transporti detar. Në këtë kuadër Plani i Zbatimit të MSA
136

 lidhur me 

transportin detar parashikon ndër të tjera zhvillimin dhe rehabilitimin e porteve, zbatimin 

e reformave ekonomike, rritjen e përfitimeve përmes një politike çmimesh dhe taksash, si 

edhe krijimin e një sistem rregullator dhe ligjor sipas kërkesave dhe standardeve 

evropiane që do të garantojë operime optimale të shërbimeve të transportit në bazë të një 

konkurrimi të nivelit të lartë. 

 

Proçesi i rehabilitimit dhe modernizimit të porteve (Durrës e Vlorë) ka ecur me ritme të 

ngadalta. Pas nënshkrimit të Memorandumit të Mirëkuptimit të Parisit Shqipëria ende 

rezulton me një shkallë të lartë të anijeve të bllokuara të cilat nuk plotësojnë kushtet e 

sigurisë për të qëndruar në portet e tjera. Për zhvillimin e modernizimin e porteve janë 

ofruar donatorë të ndryshëm mes të cilëve edhe BE. Kështu për zhvillimin e Portit të 

Vlorës, është nënshkruar Marrëveshja me Cooperazione Italiana për financimin prej 15,4 

mln Euro për realizimin e fazës 1, 2 dhe pjesërisht të fazës 3. Ndërkohë ndonëse ka filluar 

puna për rehabilitimin e terminalit të trageteve të Portit të Durrësit ende duhet bërë 

përpjekje për shtimin e kapaciteteve të tij.
137

 

 

6.13 Transporti Ajror  

MSA parashikon krijimin gradual të një hapësire unike që do të lidhë qarkullimin ajror si 

në nivel kombëtar, ashtu edhe në nivel rajonal të transportit ajror. Në këtë drejtim qeveria 

shqiptare ka përcaktuar si prioritet zbatimin me efektivitet të projekteve aeroportuale për 

rritjen e kapaciteteve të qarkullimit dhe të metodave me efektive të tërheqjes së 

kapitaleve private në këto shërbime. Miratimi i Kodit Ajror
138

 shënon fillimin e një faze 

të re të zhvillimit të transportit ajror. Qeveria po merr masat e nevojshme për zbatimin e 

Marrëveshjes Horizontale me Vendet Anëtare të BE”. Kjo marrëveshje vendos norma, 

kritere dhe standarde të përbashkëta të së drejtës së operimit në fushën e transportit 

ajror.
139

 Ndërkohë është ratifikuar dhe Marrëveshja shumëpalëshe ”Mbi krijimin e një 

Zone të Përbashkët të Aviacionit Evropian ndërmjet RSH dhe vendeve të BE”.
140

 

 

                                                
136 Plani Kombëtar për zbatimin e MSA, 2007, fq 201-220 
137 Ligj nr. 9691, datë 08/03/2007 “ Për ratifikimin e Marrëveshjes Financiare mes KM të RSH dhe BEI-t për 

financimin me kredi të projektit “ Ndërtimi i Terminalit të Trageteve dhe Shesheve përreth në Portin e Durrësit. 
138 Ligj nr 10040, datë 22/12/2008 Kodi Ajror i RSH. 
139 Ligj nr 9586, datë 20/07/2007 “Për ratifikimin e Marrëveshjes mes KM të RSH dhe Komunitetit Europian për 

aspekte të caktuara të shërbimeve ajrore”. 
140 Ligj nr 9658, datë 18/12/2006 “Për ratifikimin e Marrëveshjes Shumëpalëshe mes Komunitetit Evropian dhe 

Shteteve Anëtare të tij , Republikës së Shqipërisë, Bosnjës dhe Hercegovinës , Republikës së Bullgarisë, Republikës së 

Kroacisë, Republikës së Maqedonisë, Republikës së Islandës, Republikës së Malit të Zi, Mbretërisë së Norvegjisë, 

Rumanisë, Republikës së Serbisë dhe Misionit Administrativ të Përkohshëm të OKB në Kosovë për krijimin e një Zone 

të Përbashkët të Aviacionit Evropian, 2006. 

7. ÇËSHTJET E BRENDSHME 

 

7.1 Mbrojtja e të dhënave personale 

Miratimi i ligjit “Për mbrojtjen e të dhënave personale” përbën një arritje të rëndësishme 

në fushën e mbrojtjes së të dhënave personale. Ndonëse Buxheti i Shtetit për vitin 2009141
 

parashikon një total prej 51 milion lekë për zyrën e Komisionerit për mbrojtjen e të 

dhënave, gjatë periudhës së monitorimit ky institucion ende nuk është pajisur plotësisht 

me infrastrukturën e nevojshme dhe burimet njerëzore të cilat në buxhet parashikohet të 

kapin shifrën e 30 punonjësve të organizuar në disa drejtori si ajo e hetim inspektimit, 

çështjeve ligjore etj.142
 Ndërkohë për vitin e kaluar vetëm në Dhjetor 2008 është miratuar 

një fond prej 2 milion lekë për funksionimin e Zyrës për mbrojtjen e të dhënave.143 Në 

Shtator 2009 Këshilli i Ministrave ka miratuar një vendim për përcaktimin e shteteve me 

nivel të mjaftueshëm të mbrotjes së të dhënave personale (VKM datë 2 Shtator 2009) ku 

përfshihen vendet anëtare të BE si edhe vendet ku mund të transferohen të dhënat 

personale, sipas një vendimi të Komisionit Europian, vendet e Zonës Ekonomike 

Europiane, shtetet anëtare të Konventës nr.108, të vitit 1981, “Për mbrojtjen e individëve 

nga përpunimi automatik i të dhënave personale”, si dhe protokollin shtesë të saj. Ky 

vendim e ngarkon Komisionerin për Mbrojtjen e të dhënave me nxjerrjen e akteve 

nënligjore në zbatim të tij. 

 

Pajisja e qytetarëve me dokumentet e identitetit filloi në Janar 2009 dhe deri në Shtator 

2009 numri i aplikimeve për karta identiteti ka arritur në rreth 1.7 milion. Në lidhje me 

pasaportat e reja biometrike, sipas Ministrisë së Brendshme deri në fillim të muajit 

Shtator 2009 ishin pajisur mbi 150.000 shtetas me dokumentin e ri të udhëtimit. 

 

Ligji për mbrojtjen e të dhënave nuk parashikon dispozita kalimtare të menaxhimit të të 

dhënave të qytetarëve deri në ngritjen dhe funksionimin e plotë të autoritetit mbikëqyrës. 

Mospërfshirja e Komisionerit për mbrojtjen e të dhënave, veçanërisht në fillimet e 

proçesit të lëshimit të dokumenteve të identifikimit cënon proçesin e mbledhjes dhe 

përpunimit të të dhënave biometrike të qytetarëve shqiptarë në përputhje me parimet dhe 

rregullat për mbrojtjen e të dhënave personale. 

 

7.2 Politika e Vizave 

Më 1 Janar 2008 hyri në fuqi Marrëveshja për Lehtësimin e Vizave (MLV) ndërmjet 

Komunitetit Evropian dhe Shqipërisë. Marrëveshja parashikon lehtësimin e proçedurave 

 Ligj Nr 10025 datë 27.11.2008 (Fletore Zyrtare Nr 182, viti 2008, fq 9217, datë 22.12.2008). 
142

 Me vendim të posatshëm është miratuar struktura prej 30 punonjësisht dhe organika e Zyrës së Komisionerit për 

Mbrojtjen e të Dhënave Personale për vitin 2008 – 2009. Gjithsesi, aktiviteti dhe ushtrimi i plotë i kompetencave të 

këtij institucioni gjatë vitit të parë të funksionimit të zyrës së Komisionerit mbeti i kufizuar jo vetëm për këto, por edhe 

për arsye objektive që lidhen me sfidat e një institucioni të ri. Vetëm në muajt e parë të vitit 2009 ky institucion ka 

regjistruar aktivitetet e para publike apo të bashkëpunimit me institucione të tjera. Në Maj 2009 dhe me kërkesën e 

Komisioneres, Avokati i Popullit i ka parashtruar sugjerimet dhe mendimet e veta në lidhje me Ligjin për mbrojtjen e të 

dhënave personale (Shkresë zyrtare e regjistruar në Protokollin e Av. Popullit me Nr. 94/1 Prot., datë 22.05.2009). 
143

 Vendim i Këshillit të Ministrave per dhënie fondi buxhetor, për vitin 2008, zyrës për mbrojtjen e të dhënave 

personale (datë 10 Dhjetor 2008). 

për 18 kategori që konsiderohen si “faktorë të shkëmbimit” dhe mos rritjen e tarifës së 

vizës për qytetarët shqiptarë apo përjashtimin nga ky detyrim për disa kategori të tjera.  

 

Strukturat e Ministrisë së Punëve të Jashtme nuk janë në gjendje të ofrojnë informacion 

në lidhje me mënyrën se si po zbatohet Marrëveshja. Një qasje e tillë formale ndaj 

zbatimit të MLV, e shoqëruar me mungesën e hartimit të një plan-veprimi apo 

minimalisht, sistematizimi të dhënave për kategoritë përfituese nga MLV më shumë i 

kanë shërbyer perceptimeve të gabuara sesa shanseve për të shfrytëzuar mundësitë e 

ofruara nga kategoritë përkatëse. Gjatë periudhës së monitorimit nuk është vërejtur 

progres në lidhje me krijimin e Qendrës Kombëtare të Vizave (QKV) dhe rrjetit të 

informatizuar për administrimin e tyre. 

 

Shqipëria ka ratifikuar Marrëveshje për lehtësimin e vizave me Mbretërinë e Norvegjisë 

(Ligj nr. 10009, datë 30.10.2008) dhe me Islandën (Ligj nr.10014, datë 06.11.2008). Një 

marrëveshje për lehtësimin e vizave midis Shqipërisë dhe Konfederatës së Zvicrës është 

miratuar në parim nga Këshilli i Ministrave më datë 19.02.2009. Ndërkohë, Këshilli i 

Ministrave ka miratuar një marrëveshje për lëvizjen e ndërsjelltë të shtetasve me Bosnjë 

Hercegovinën (VKM datë 13 Maj 2009), si dhe marrëveshjen me Turqinë për heqjen e 

vizave për shtetasit shqiptarë e turq (miratuar në parim, VKM datë 19 Gusht 2009).
144

 

 

Ligji i ri për të huajt (në fuqi prej 01.12.2008) rregullon regjimin e hyrjes, qëndrimit, 

punësimit, trajtimit dhe të daljes së të huajve në/nga Shqipëria. Ndonëse ligji 

parashikonte që brenda një periudhe 4 mujore nga hyrja në fuqi Këshilli i Ministrave dhe 

institucionet e tjera përkatëse ishin të detyruara të nxjerrin aktet nënligjore në zbatim të tij 

gjatë periudhës së monitorimit jane miratuar vetem 2 VKM (datë 06.05.2009): për 

modelin dhe specifikimet e dokumenteve të udhëtimit për të huajt; dhe për përcaktimin e 

elementeve të sigurisë dhe miratimin e formës dhe modelit të lejes së qëndrimit. 

 

7.3 Azili  

Në fund të muajit Shkurt 2009 hyri në fuqi Ligji nr. 10060 për disa ndryshime në Ligjin 

nr. 8432 për Azilin i cili parashikon ndryshime dhe plotësime në dispizitat që kanë të 

bëjnë me mbrojtjen e përkohëshme, pushimin, heqjen apo përjashtimin nga e drejta e 

azilit, detyrimet e azilkërkuesve që u është dhënë e drejta për azil apo mbrojtje e 

përkohshme, strukturën dhe menaxhimin e Drejtorisë për shtetësinë dhe Refugjatët (MB), 

proçedurën e aplikimit për azil etj. 

 

Kapacitetet administrative në fushën e azilit vazhdojnë të mbeten të kufizuara. 

Aktualisht, përzgjedhja e të huajve bëhet nga Policia Kufitare dhe e Migracionit ndërsa 

proçesimi i mëtejshëm i kërkesave për azil administrohet nga Drejtoria për Shtetësinë e 

Refugjatët (MB) si shkallë e parë, ndërkohë që azilkërkuesit mund të drejtohen më tej 

pranë Komisionit Kombëtar për Refugjatët dhe Gjykatës së shkallës së parë (për aktet 

administrative të autoriteteve përgjegjëse). Kohëzgjatja e proçedurave të azilit arrin në 71 

ditë nga 51 ditë që ishte afati ligjor i mëparshëm. Qendra Kombëtare për azilkërkuesit ka 

                                                
144

 Kuvendi pritet të shqyrtojë edhe projektligjin e propozuar nga Këshilli i Ministrave (VKM, 08.08.2009) 

“Për ratifikimin e marrëveshjes për thjeshtimin e procedurave të vizave për shoferët profesionistë të 

kamionëve shtetas të vendeve anëtare të Organizatës për Bashkëpunim Ekonomik të Detit të Zi”. 

një kapacitet prej 200 personash, ndërsa një grant nga fondet e CARDS 2003 ka 

mundësuar ngritjen e ambienteve pritëse për azilkërkuesit në 11 Pika të Kalimit Kufitar. 

 

Ndërkohë që buxheti i shtetit parashikon çdo vit një fond të veçantë për mbështetje 

financiare të azilkërkuesve, fondet e organizatave ndërkombëtare mbeten sërisht një aset i 

rëndësishëm në mbështetje të integrimit dhe ndihmës sociale të tyre. UNHCR në 

vazhdimësi ka ofruar asistencë ligjore, sociale e mjedisore ndërsa në bazë të 

Marrëveshjes (Nëntor 2007) me Ministrinë e Brendshme UNHCR ofron një ndihmë të 

përvitshme në dobi të azilkërkuesve për strehimin, asistencën shëndetësore dhe arsimin e 

fëmijëve (rreth 27 milion lekë ka qenë shuma totale e dhënë nga UNHCR për vitin 2008). 

 

7.4 Migracioni  

PKZMSA parashikon një sërë aktesh nënligjore në zbatim të ligjit për të huajt dhe ligjit 

për azilit shumica e të cilave ende nuk janë miratuar, ndërkohë që nuk vërehet progres për 

aktet nënligjore në zbatim të ligjit për integrimin dhe bashkimin familjar të personave që 

kanë përfituar statusin e refugjatit. 

 

Në bazë të ligjit për të Huajt dhe ligjit Për Kontrollin e Kufirit Shtetëror, Policia Kufitare 

dhe Migracionit është përgjegjëse për luftën kundër emigracionit të paligjshëm. Vërehet 

një rritje në numrin e rasteve të identifikuara të kalimit të paligjshëm të kufirit, nga 

12.704 në vitin 2007 në 16.032 persona gjatë vitit 2008. Instalimi i sistemit TIMS në 18 

PKK nga 25 të tilla dhe 8 Drejtori Rajonale duket se ka rritur kapacitetin përpunues të 

lëvizjeve në kufi.
145

 Një numër në rritje i punonjësve të Policisë së Kufirit dhe 

Migracionit është trajnuar vitet e fundit (rreth 800 punonjës për vitin 2008) ndërkohë që 

në këtë strukturë është parashikuar shtimi i radhëve të tyre me rreth 300 punonjës për 

vitin 2009. Sidoqoftë, kalimi i paligjshëm i kufirit, veçanërisht i atij me Greqinë mbetet 

një problem serioz për strukturat përgjegjëse.
146

 

 

Shqipërisë ende i mungon një regjistër kombëtar për emigrantët. Mbështetja e 

emigrantëve shqiptarë dhe reintegrimi i tyre vazhdon të mbetet i kufizuar në planifikimin 

e masave si fushata sensibilizuese, ngritjen e komisioneve konsultative dy-palëshe, 

bashkëpunim me organizatat për të drejtat e emigrantëve në vendet e destinacionit etj.
147

 

 

7.5 Ripranimi  

Duke nisur që prej vitit 1998 Shqipëria ka nënshkruar një sërë marrëveshjesh ripranimi 

me shumicën e shteteve evropiane, të cilat kanë pasur flukse të ndjeshme emigrantësh të 

 Raport mbi veprimtarinë e Policisë së Shtetit për vitin 2008. 
146

 Në bazë të një analize të të dhënave mbi personat me qëndrim ilegal në vendet e BE, Komisioni e rendit 

Shqipërinë në tre vendet kryesore që përbëjnë burim emigracioni të paligjshëm. Shih Commissio Staff 

working document “Third annual report on the development of a common policy on illegal immigration, 

smuggling and trafficking of human beings, external borders, and the return of illegal residents”, 

SEC(2009) 320 final - Brussels, 9.3.2009. Burimi: http://www.statewatch.org/news/2009/mar/eu-com-

illegal-imm-sec-320-09.pdf.  
147

 Në Prill 2009 Këshilli i Ministrave i ka kërkuar Ministrit të Punës dhe Çështjeve Sociale ngritjen e një 

komisioni teknik për migracionin (VKM datë 01.04.2009) për bashkërendimin e punës për zbatimin e 

planit kombëtar të veprimit të strategjisë kombëtare të migracionit, në përbërje të cilit të përfshihen 

përfaqësues të nivelit të lartë drejtues, të ministrive e institucioneve të ngarkuara për zbatimin e këtij plani. 

http://www.state�atch.org/news/2009/mar/eu-com-illegal-imm-sec-320-09.pdf
http://www.state�atch.org/news/2009/mar/eu-com-illegal-imm-sec-320-09.pdf

parregullt nga Shqipëria ose nëpërmjet saj, apo me vende shtetasit e të cilëve përdorin 

Shqipërinë si rrugë tranziti për të penetruar në hapësirën e Bashkimin Evropian.  

 

Shqipëria ka nënshkruar Marrëveshje Ripranimi apo Protokolle Zbatimi me Italinë, 

Belgjikën, Gjermaninë, Mbretërinë e Bashkuar, Austrinë, Zvicrën, Bullgarinë, Rumaninë, 

Kroacinë, Maqedoninë, Danimarkën. Gjithashtu, Këshilli i Ministrave ka miratuar në 

parim protokollet e zbatimit të kësaj Marrëveshje me Maltën (VKM datë 12 Gusht 2009), 

Hungarinë (VKM datë 29 Korrik 2009) dhe Francën (VKM datë 8 Prill 2009). Gjatë 

periudhës së monitorimit janë ratifikuar marrëveshje ripranimi me Islandën (Ligj nr. 

10015, datë 06.11.2008) dhe Norvegjinë (Ligj nr. 10010, datë 30.10.2008) ndërkohë që 

Kuvendi pritet të miratojë projektligjin e propozuar nga Këshilli i Ministrave (VKM datë 

28 Maj 2009) “Për ratifikimin e marrëveshjes, ndërmjet Këshillit të Ministrave të 

Republikës së Shqipërisë dhe Këshillit të Ministrave të Bosnjës dhe Hercegovinës, për 

ripranimin e personave me qëndrim të parregullt”. Marrëveshje Ripranimi janë miratuar 

në parim edhe me Republikën e Kosovës (VKM datë 8 Korrik 2009) dhe me Malin e Zi 

(VKM datë 2 Shtator 2009). Ndërkohë që vazhdojnë negociatat me vendet e tjera për 

marrëveshje ripranimi (Turqi, Moldavi) apo protokolle zbatimit të marrëveshjes së 

ripranimit me KE (Slloveni, Sllovaki) vlen të theksohet se vërehet një ritëm i ulët 

progresi në lidhje me nënshkrimin e marrëveshjeve të ripranimit me vendet e origjinës së 

shtetasve që përdorin ilegalisht territorin shqiptar për të hyrë në BE.148
 

 

Institucionet kryesore përgjegjëse për zbatimin e marrëveshjeve të ripranimit janë: 

Drejtoria e Migracionit dhe Ripranimeve (e përbërë nga sektori i ripranimit dhe ai i 

migracionit) në qendër, e cila koordinon gjithë proçesin e zbatimit te tyre, dhe 

Komisariatet e Policisë në pikat e kalimit kufitar, të cilat marrin në dorëzim personat e 

kthyer dhe bëjnë verifikimin e tyre. Në kuadër të zbatimit të detyrimeve në fushën e 

ripranimit janë 10 Qendra tranziti të pranimit që funksionojnë në nivel lokal pranë PKK 

ose komisariateve të policisë. 

 

Zbatimi i Marrëveshjes së Ripranimit me KE (në fuqi prej Maj 2006) nga institucionet 

shqiptare gjatë periudhës së monitorimit rezulton me të njëjtën problematikë si një vit më 

parë, veçanërisht nga pikëpamja e kapaciteteve administrative. Niveli i zbatimit të 

Marrëveshjeve të Ripranimit me vendet anëtare të BE mbetet i pandryshuar. Vende të 

caktuara anëtare të BE vazhdojnë të kthejnë shtetas shqiptarë me qendrim ilegal pa 

respektuar klauzolat dhe detyrimet që burojnë nga marrëveshjet e ripranimit.  

 

7.6 Menaxhimi i Integruar i Kufijve  

Shqetësimet kryesore në fushën e menaxhimit të integruar të kufijve lidhen me: 

Á Rritjen e kapaciteteve të institucioneve të përfshira në menaxhimin e kufijve 

Á Emigracioni ilegal i cili vazhdon të mbetet problem veçanërisht me Greqinë 

Á Rritjen e burimeve financiare dhe njerëzore në adresimin e trafikimit të njerëzve 

dhe emigracionit ilegal 

                                                
148 PKZMSA parashikon si prioritete afatshkurtra nënshkrimin e protokolleve të zbatimit të Marrëveshjes 

së Ripranimit KE – Shqipëri me Çekinë, Italinë, Greqinë etj. dhe marrëveshje të tilla me vendet e origjinës 

apo tranzitit si Moldavia. 

Á Përafrimin e menaxhimit të kufirit me standardet ndërkombëtare në Aeroportin 

ndërkombëtar të Tiranës, Portin e Durrësit dhe të Vlorës, si edhe nevojën për 

investime të mëtejshme në pikat e kalimit kufitar 

Á Përmirësimin e bashkëpunimit ndër-institucional në kufi midis autoriteteve 

shtetërore që operojnë në kufi 

 

Reduktimi i stafit të punonjësve të policisë kufitare si rezultat i shkurtimeve apo lëvizjeve 

të vazhdueshme mbetet një problem serioz. Gjatë periudhës së monitorimit janë 

ndërmarrë përgatitje për adresimin në praktikë të një pjese të masave të mësipërme, në 

kuadër të të cilave po ofrohet mbështetje edhe nga Misioni PAMECA III. 

 

Në kuadër të përpjekjeve për të focuar bashkëpunimin ndërkombëtar të Policisë Kufitare 

dhe të Migracionit më 19 Shkurt 2009 u nënshkrua Marrëveshja për Vendosjen e 

Bashkëpunimit Operacional me FRONTEX. Marrëveshja është në funksion të luftës 

kundër migracionit të paligjshëm dhe krimit ndërkufitar dhe në mënyrë më specifike ajo 

synon të përmirësojë bashkëpunimin operacional midis palëve në fushën e menaxhimit të 

kufijve, shkëmbimin e informacionit mes Njësisë së Analizës së riskut të FRONTEX dhe 

Departamentit të Kufirit e Migracionit, si dhe kryerjen e analizave të riskut.  

 

Në planin e bashkëpunimin ndërinstitucional të organeve përgjegjëse në këtë fushë, 

vëmendja ka qenë e fokusuar kryesisht tek policia kufitare dhe autoritetet doganore, 

ndërsa më pak ndaj shërbimeve fito-sanitare dhe atij veterinar. Strategjia e Menaxhimit të 

Integruar të Kufijve udhëhiqet nga nevoja për të siguruar një bashkëpunim më të mirë 

ndër-institucional me agjencitë e tjera përgjegjëse për administrimin e kufirit i cili 

përfshin jo vetëm doganat dhe policinë kufitare, por edhe shërbimet e tjera. Ndonëse 

vërehet një sensibilizim më i lartë i autoriteteve në lidhje me këtë aks bashkëpunimi (një 

nga tre shtyllat kryesore të Strategjisë) nevojitet një koordinim më efikas i institucioneve 

qendrore për të finalizuar kuadrin e plotë të akteve nënligjore në këtë aspekt. Nga gjithsej 

25 pika kalimi kufitar (PKK), shërbimi fitosanitar është i pranishëm në mënyrë të 

përhershme në 14 dhe sipas kërkesës në 11 PKK. Ndërsa, Shërbimi veterinar është i 

pranishëm në mënyrë të përhershme në 17 pika dhe në 8 të tjera sipas kërkesës. 

 

Strategjia e re Kombëtare për Menaxhimin e Integruar të Kufijve dhe Plan-veprimi 

ofrojnë një kuadër të gjerë instrumentesh dhe masash të cilat në tërësi duhet të sigurojnë 

një performancë më të mirë të institucioneve të përfshira në kontrollin e kufijve. Disa prej 

masave të parashikuara në Strategjinë e MIK dhe Planveprim janë adresuar gjatë vitit 

2008 dhe fillimit të vitit 2009 si: investime në infrastrukturën e PKK (përshtatja e 

ambienteve, pajisje kontrolli dhe survejimi), identifikimi i mangësive në bashkëpunimin 

midis agjensive, sektori i analizës së riskut, hartimi i manualit për komunikimin midis 

agjensive, trajnime për identifikimin e dokumenteve të falsifikuara etj. Sidoqoftë, vërehet 

se progresi është më i dobët veçanërisht në ato masa ku zbatimi kërkon angazhimin e më 

shumë institucioneve si shërbimi doganor, Ministria e Punës (për krijimin e një baze të 

integruar të dhënash për të huajt), MPJ, Ministria e Bujqësisë etj. Gjatë periudhës në 

shqyrtim janë konstatuar disa zhvillime pozitive sa i përket përmirësimit të menaxhimit 

dhe kushteve në Portin e Durrësit dhe disi më pak në atë të Vlorës. Punimet për fazën e 

dytë të planit të modernizimit dhe zgjerimit të Aeroportit Ndërkombëtar “Nënë Tereza” 

përfunduan në Shtator 2009, duke mundësuar dyfishim të kapaciteteve të aeroportit. 

 

7.7 Krimi i organizuar dhe trafiqet ilegale  

Lufta kundër trafiqeve dhe krimit të organizuar vazhdon të mbetet një problem 

shqetësues për Shqipërinë. Kjo situatë kushtëzohet nga një sërë faktorësh si: problemet e 

bashkëpunimit mes policisë e prokurisë veçanërisht në nivelet operacionale, mungesa e 

masave konkrete në zbatim të kuadrit ligjor për mbrojtjen e dëshmitarëve, mungesa e 

stafit në njësitë policore antitrafik, mungesa e një bazë të dhënash e planifikuar për 

ndjekjen e çështjeve të viktimave.
149

 

 

Përpjekjet e qeverisë shqiptare për të adresuar këto probleme janë shtrirë në tre drejtime 

kryesore: a) përcaktimi më i qartë i përgjegjësive të çdo strukture, riorganizimin si edhe e 

rritjen e bashkëpunimit mes tyre b) forcimi i përdorimit të teknikave speciale të hetimit 

dhe përmirësimi i kapaciteteve njerëzore c) mbledhja, përpunimi i të dhënave në ndihmë 

të parandalimit të aktivitetit kriminal e trafiqeve të paligjshme.  

 

Mekanizmi Kombëtar i Referimit duhet të rrisë bashkëpunimin me organizatat e 

shoqërisë civile që merren me rehabilitimin e viktimave të trafikimit, ndërkohë që vlen të 

theksohet se për këto të fundit problem kryesor mbetet financimi i veprimtarisë së tyre.150
 

 

Krijimi i Komiteteve Rajonale të Luftës kundër Trafikimit të Qenieve Njerëzore nuk u 

konceptua në bazë të një analize të situatës dhe nevojave. Komitetet rajonale janë ngritur 

në të gjitha qarqet e vendit pa marrë parasysh të dhënat për prezencën ose jo të këtij 

fenomeni në rajonet përkatëse. Ngritja e një morie komitetesh në nivel qarku për figura të 

ndryshme të krimit jo vetëm që nuk përbën një zgjidhje optimale sa i përket angazhimit të 

resurseve njerëzore, por në raste të caktuara ajo shfaqet edhe si kundër-produktive. 

 

7.8 Lufta kundër Drogës 

Shqipëria vazhdon të konsiderohet vend tranzit i drogës gjë që favorizohet nga 

performanca në kontrollin e kufirit (veçanërisht malor), burimet e pakta njerëzore, 

bashkëpunimi ndër-institucional, infrastruktura dhe teknologjia me të cilën operojnë 

strukturat përgjegjëse në këtë kontekst.  

 

Nga të dhënat e policisë së shtetit për vitin 2008 rezulton se është rritur numri i veprave 

penale të zbuluara në këtë fushë si edhe numri i autorëve të ndaluar krahasuar me një vit 

më parë (10% më shumë grupe kriminale të kapura), ndërkohë që bashkëpunimi 

ndërkombëtar në operacione të përbashkëta (Itali, Turqi, Gjermani, SHBA etj.) ka 

vazhduar të përmirësohet.
151

 Qeveria deri më tani është ndalur vetëm në aspektin e kapjes 

                                                
149

 Këshilli i Ministrave ka miratuar projektligjin e propozuar nga Ministri i Drejtësisë për Mbrojtjen e 

Dëshmitarëve dhe bashkëpunëtorëve të drejtësisë (VKM datë 11.06.2009) i cili pritet të hyjë në procedurë 

parlamentare në Kuvendin e ri (pas zgjedhjeve të Qershorit 2009). 
150 

Ky shqetësim është ngritur nga disa organizata (si p.sh. Shoqata Vatra në Vlorë) të cilat kërkojnë një 

mbështetje më aktive nga fondet e buxhetit të shtetit. 
151

 Shih Raportin e Departamentit të Shtetit të SHBA (2009 International Narcotics Control Strategy 

Report) për Shqipërinë, datë 27.02.2009. (http://www.state.gov/p/inl/rls/nrcrpt/2009/vol1/116520.htm). Të 

njëjtat vlerësime në këtë kontekst bëhen edhe në raportin e Zyrës së OKB për drogën (UNODC). 

dhe asgjesimit të bimëve narkotike por nuk ka ndërrmarrë ende ndonjë veprim specifik 

për të ofruar programme zhvillimi për zonat që mbjellin e kultivojnë bimë narkotike. 

 

Progresi në luftën kundër drogës dhe veçanërisht qendrueshmëria e performancës dhe 

rezultateve pozitive varen në një masë të konsiderueshme nga adresimi i prioriteteve të 

sipërpërmendura. Zbatimi jo i plotë i Planit të Veprimit Anti-Drogë dhe rekomandimeve 

të Mini-Grupit të Dublinit është i lidhur me mangësitë në bashkëpunimin e strukturave 

shtetërore, nivelin e kapaciteteve të institucioneve në luftën kundër këtij trafiku dhe 

mungesën e zbatimit të masave strategjike dhe iniciativave ligjore në mbështetje të tyre. 

 

Nga pikëpamja e koordinimit të masave parandaluese, ndërgjegjësimi në lidhje me këtë 

fenomen vazhdon të mbetet një nevojë e pa-adresuar ndërkohë që veçanërisht 

problematike shfaqet mungesa e institucioneve për trajtimin dhe rehabilitimin e 

personave të varuar nga droga.
152

 

 

7.9 Parandalimi i pastrimit të parave 

Ndonëse lufta kundër pastrimit të parave konsiderohet një ndër prioritetet kryesore të 

Qeverisë Shqiptare për të përmbushur detyrimet që rrjedhin nga zbatimi i MSA, 

mbizotërimi i ekonomisë cash, mangësitë e ligjit “Për pastrimin e parave”, mospërputhja 

midis dispozitave të Kodit Penal dhe Kodit Doganor, kapacitetet e kufizuara të 

administratës publike dhe mungesa e bashkëpunimit mes institucioneve të përfshira në 

luftën kundër pastrimit të parave kanë ndikuar ndjeshëm në performancën e dobët të 

institucioneve në këtë kuadër. 

 

Hartimi i një strategjie në kuadër të luftës kundër pastrimit të parave dhe financimit të 

terrorizmit nuk është parashikuar si prioritet afatshkurtër i PKZMSA. Gjatë periudhës së 

monitorimit është vërejtur progres i moderuar në lidhje me përmirësimin e kuadrit 

ligjor.
153

  

 

Krahas Njësisë së Përbashkët për Krimin Ekonomik dhe Korrupsionin të ngritur në 2007 

pranë zyrës së Prokurorisë së Përgjithshme, në Drejtoritë Rajonale të Policisë janë ngritur 

                                                
152

 Ndonëse nuk ka të dhëna të sakta për numrin e përdoruesve të drogës në vend vlen të theksohet se 

Spitali Ushtarak në vitet e fundit raporton një mesatare prej rreth 2000 pacientësh në vit me probleme me 

drogat ku rreth 80% e tyre rezultojnë përdorues të drogave të rënda (kryesisht heroinë). Klinika e 

Toksikologjisë pranë këtij spitali merret vetëm me trajtimin e rasteve të mbidozës. 

 Në Shkurt 2009 Ministria e Financave ka miratuar këto akte nënligjore: Udhëzim Nr. 11 (datë, 5.2.2009) 

për mënyrat dhe procedurat e raportimit të profesioneve të lira jofinanciare; Udhëzimin (Nr.12, datë 

5.2.2009) mbi metodat dhe procedurat e raportimit të subjekteve raportuese të ligjit nr.9917 “Për 

parandalimin e pastrimit të parave dhe financimit të terrorizmit”, si edhe një Udhëzim (Nr.15, datë 

16.2.2009) për parandalimin e pastrimit të parave dhe luftës për financimin e terrorizmit në sistemin 

doganor i cili përcakton mënyrat dhe procedurat e raportimit nga autoritetet doganore, si dhe shkëmbimit të 

informacionit ndërmjet Drejtorisë së Përgjithshme të Doganave dhe Drejtorisë së Përgjithshme të 

Parandalimit të Pastrimit të Parave (DPPPP). Një Udhëzim i ngjashëm është miratuar po nga kjo ministri 

edhe në lidhje me mënyrat dhe procedurat e raportimit nga organet tatimore dhe shkëmbimit të 

informacionit midis Drejtorisë së Përgjithshme të Tatimeve dhe DPPPP (Udhëzim Nr.16, datë 16.2.2009). 

Në Prill 2009, Këshilli i Ministrave ka miratuar VKM nr. 343 (08.04.2009) “Për mënyrat dhe procedurat e 

raportimit të autoriteteve licencuese dhe/ose mbikëqyrëse” Mbetet ende për tu adresuar përafrimi i ligjit nr. 

9917 për parandalimin e pastrimit të parave me standardet e BE si edhe miratimi i strategjisë 



 85 

Seksionet kundër Pastrimit të Parave. Megjithatë, niveli i ekspertizës është ende i 

pamjaftueshëm. Sektori për Luftën Kundër Pastrimit të Parave dhe Krimit Ekonomik e 

Financiar në Ministrinë e Brendshme është riorganizuar përmes krijimit të Drejtorisë së 

Krimit Ekonomik. Njësia e Inteligjencës Financiare mbetet e varur sa i përket buxhetit 

dhe stafit të saj nga Ministria e Financës. 

 

Drejtoria e Përgjithshme për Parandalimin e Pastrimit të Parave pranë Ministrisë së 

Financave nuk ka përfunduar ende nënshkrimin me të gjithë anëtarët e Grupit Egmont të 

memorandumeve të mirëkuptimit. Pavarësisht investimeve në kapacitetet e këtyre 

strukturave mbetet ende hapësirë për përmirësime të mëtejshme, veçanërisht në kuadër të 

bashkëpunimit ndër-institucional (me Zyrën Qendrore të regjistrimit të pasurive të 

paluajtshme, prokurorinë dhe organet e tjera të zbatimit të ligjit) dhe aspekteve financiare 

(buxheti) të punës së tyre.  

 

7.10 Lufta Kundër Terrorizmit  

Lufta kundër terrorizmit përbën një fushë prioritare të cilës i kushtohet hapësirë edhe në 

MSA. Në kuadër të luftës kundër terrorizmit nevojitet që masat konkrete të vendosen nën 

një kuadër të mirë-përcaktuar strategjik çka do të mundësonte një qasje më të koordinuar 

në aspektet e përmirësimit të legjislacionit dhe bashkëpunimit të institucioneve. 

 

Shqipëria nuk ka një strategji të sigurisë kombëtare dhe as një dokument të veçantë 

strategjik për luftën kundër terrorizmit.
154

 Për pasojë, përmirësimet eventuale të 

legjislacionit vazhdojnë të bëhen në mënyrë sporadike dhe në mungesë të një vizioni. Të 

njëjtën logjikë duket se ndjekin edhe ndryshimet në kuadrin ligjor mbi interceptimin e 

komunikimeve të cilat rendisin edhe Shërbimin e Kontrollit të Brendshëm pranë MB si 

një operator (shtesë) në administrimin e interceptimeve të komunikimeve telefonike.
155

 

 

Legjislacioni shqiptar ka nevojë të rishikohet në mënyrë që të reflektojë standardet 

ndërkombëtare për parandalimin e terrorizmit duke përfshirë edhe përkufizimin e tij. 

Mungesa e bashkëpunimit midis strukturave shtetërore në veçanti mes autoriteteve 

gjyqësore e policore si edhe mungesa e një sistemi koherent e të kordinuar të mbledhjes e 

përpunimit të të dhënave evidentohet si një tjetër e metë që pengon adresimin e plotë të 

këtij problemi. Bashkëpunimi me aktorë të shoqërisë civile të cilët punojnë në kuadër të 

problematikës së sigurisë përbën një tjetër domosdoshmëri e cila duhet marrë parasysh jo 

vetëm nga institucionet shqiptare por edhe nga Komisioni Europian. 

 

7.11 Policia 

Menaxhimi i përgjithshëm i burimeve njerëzore në Policinë e Shtetit ka nevojë për 

përmirësime të mëtejshme. Emërimi i Drejtorit të Përgjithshëm të Policisë së Shtetit nga 

ana e Ministrit të Brendshëm mund të rrisë rrezikun e kontrollit politik të Policisë së 

Shtetit. Ende janë të pranishme raste të lëvizjeve të stafit të trajnuar në sektorë të tjerë të 

 Dokumenti i ri i sigurisë kombëtare duhej të ishte miratuar brenda fundit të 2007ës. Grupi i punës ende 

nuk e ka përfunduar këtë dokument, pavarësisht sensibilizimit edhe nga aktorë të shoqërisë civile si Instituti 

për Demokraci dhe Ndërmjetësim i cili në Shtator të 2007 inicioi një konferencë kombëtare për këtë 

detyrim të institucioneve shqiptare. Për më tepër shih www.idmalbania.org. 

 Ligj nr. 9885, datë 03.03.2008 "Për disa shtesa dhe ndryshime në ligjin nr. 9157, datë 04.12.2003 për 

përgjimin e telekomunikimeve. 

http://www.idmalbania.org/


 86 

Policisë së Shtetit çka ndikon edhe në nivelin e performancës së tyre.
156

 Bashkëpunimi 

me organet e prokurorisë vazhdon të mbetet përgjithësisht në nivelet e mëparshme 

ndërkohë që kapacitetet për të hetuar nuk kanë shënuar përmirësime të dukshme në këto 

dy institucione. 

 

Filozofia e policimit në komunitet tashmë prej disa vitesh është pjesë e punës së policisë 

së shtetit dhe aktiviteteve për rritjen e kapaciteteve të tyre. Pavarësisht progresit në këtë 

kontekst lidhja më e ngushtë me komunitetin dhe bashkëpunimi me institucionet e 

pushtetit vendor vazhdon të mbetet një sfidë. Ndërkohë që për policinë e shtetit kjo 

marrëdhënie mbetet thelbësore, vëmendje më e madhe në këtë kuadër duhet të tregojnë 

edhe institucionet e tjera. 

 Vlen të përmendet në këtë kontekst edhe vlerësimi i rolit korrekt dhe profesional i Policisë së Shtetit në 

zgjedhjet parlamentare nga aktorët kryesorë të procesit. 


